
መዓዛ ማሞ

አዲስ አበባ፡- 674 ኪሎ ሜትር የሚሸፍነው 
የአዲስ አበባ ኤሌክትሪክ   ኃይል ማሰራጫ መስመሮች 
መልሶ ግንባታ ሥራ በመጪዎቹ ሶስት ወራት ውስጥ 
እንደሚጀመር የኢትዮጵያ ኤሌክትሪክ አገልግሎት ገለጸ። 
አጠቃላይ ለሥራው 57 ነጥብ 5 ሚሊዮን ዶላር በጀት 
መመደቡ ተጠቁሟል። 

በኢትዮጵያ ኤሌክትሪክ አገልግሎት ዲስትሪቢዩሺን 
ሪሃቢሊቴሽን ፕሮግራም ኃላፊ አቶ ጎሳዬ ተክለወልድ 
ለኢትዮጵያ ፕሬስ ድርጅት እንደገለጹት፤ በ57 ነጥብ 
5 ሚሊዮን ዶላር ከዓለም ባንክ በተገኘ ብድር በሁለት 
ምዕራፎች 674 ኪሎ ሜትር የሚሸፍን የመካከለኛ 
ቮልቴጅ ማሠራጫ መስመሮች መልሶ ግንባታ ሥራ 
ለመጀመር ዓለም አቀፍ ጨረታ ወጥቶ በሂደት ላይ ነው።

እንደ ኃላፊው ገለጻ ጨረታው ምስራቅና ምዕራብ 
እንዲሁም ሰሜንና ደቡብ አዲስ አበባ በሚል በሁለት 
የተከፈለ ነው።  

ምስራቅና ምዕራብ አዲስ አበባን የተመለከተው 

ከኢንዱስትሪ ፓርኮች  ... ወደ ገጽ 5 ዞሯል

በመዲናዋ 674 ኪሎ ሜትር የኤሌክትሪክ መስመሮች 
መልሶ ግንባታ ሊካሄድ ነው

 ●ለሥራው 57 ነጥብ 5 ሚሊዮን ዶላር በጀት ተመድቧል

ጌትነት ተስፋማርያም 

አዲስ አበባ፡- በኢትዮጵያ ከሚገኙ የኢንዱ ስትሪ 
ፓርኮች በአራት ዓመታት ውስጥ ወደ ውጪ ሀገራት 
ከተላኩ ምርቶች አንድ ነጥብ አንድ ቢሊዮን ዶላር 
መገኘቱን የኢንዱስትሪ ፓርኮች ልማት ኮርፖሬሽን 
አስታወቀ። 

በአዳማ ኢንዱስትሪ ፓርክ በዓመት 17 ሚሊዮን 
ዶላር ገቢ የሚያስገኙ የተለያዩ የፕላስቲክ ቱቦዎችን 
የሚያመርት ፋብሪካ ተመርቆ ሥራ ጀመረ።

በወቅቱ የተገኙት የኢንዱስትሪ ፓርኮች ልማት 
ኮርፖሬሽን ዋና ሥራ አስፈፃሚ አቶ አክሊሉ ታደሠ፤ 
ኮርፖሬሽኑ ከሚያስተዳድራቸው 13 የኢንዱስትሪ 
ፓርኮች የተለያዩ ምርቶች ለውጭ ገበያ እየቀረቡ መሆኑን 
ተናግረዋል።

ከኢንዱስትሪ ፓርኮች ወደ ውጭ ከተላኩ ምርቶች 
አንድ ነጥብ አንድ ቢሊዮን ዶላር ተገኘ

ፋንታነሽ ክንዴ

 አዲስ አበባ፡- የአዲስ አበባ ከተማ ንግድ ቢሮ በ2016 
በጀት ዓመት የመጀመሪያ ሩብ ዓመት በሕገወጥ የንግድ ሥራ 
ላይ ተሠማርተው በተገኙ 10 ሺህ 290 ንግድ ተቋማት ላይ 
አስተዳደራዊ ርምጃ መውሰዱን አስታወቀ፡፡

የአዲስ አበባ ከተማ ንግድ ቢሮ ኮሙዩኒኬሽን ዳይሬክተር 
አቶ ሰውነት አየለ ለኢትዮጵያ ፕሬስ ድርጅት እንደገለጹት፤ 

ቢሮው ከ10 ሺህ በላይ ሕገወጥ ንግድ ተቋማት ላይ አስተዳደራዊ ርምጃ ወሰደ
በሩብ ዓመቱ ከተከናወኑ አንኳር ተግባራት አንዱ 
በመደበኛ ገበያ ውስጥ ያሉ ሕገወጥ እንቅስቃሴዎችን 
መቆጣጠር ነው፡፡ በተደረገ የበር ለበር ቁጥጥር በሕገወጥ 
የንግድ ሥራ ተሰማርተው በተገኙ 10 ሺህ 290 ንግድ 
ተቋማት ላይ አስተዳደራዊ ርምጃ ተወስዷል፡፡

ከዚህ ውስጥ ሰባት ሺህ 332 የሚሆኑት ማስጠ 
ንቀቂያ የተሰጣቸው፣ ሁለት ሺህ 926 ንግድ ተቋማት 
የማሸግ እንዲሁም 

 ቢሮው ከ10 ሺህ ... ወደ ገጽ 5 ዞሯል

በጎነት 
የታደጋቸው ነፍሶች

ፋንታነሽ ክንዴ

መልካም ልብ ያላቸውን ኢትዮጵያውያን በሚያከ 
ናውኑት የበጎ ፈቃድ አገልግሎት የብዙዎች እምባ ታብሷል። 
ለልጆቻቸው  የሚያጎርሱበት እጅ አጥሯቸው በሰቀቀን 
ውስጥ የነበሩ እልፍ እናቶች በደጋጎች አለሁ ባይነት 
ፈገግታቸው ተመልሷል፤ 

 በጎነት ... ወደ ገጽ 5 ዞሯል

 በመዲናዋ 674 ... ወደ ገጽ 5 ዞሯል

ዜና

ታደሠ ብናልፈው

አዲስ አበባ፡- ባለፉት አራት ወራት ውሎና 
አዳራቸውን ጎዳና ላይ ያደረጉ ከ 13 ሺህ በላይ ዜጎችን 
የማቋቋምሥ መሠራቱን የአዲስ አበባ ሴቶች፣ ህፃናትና 
ማህበራዊ ጉዳይ ቢሮ አስታወቀ፡፡

በአዲስ አበባ ከተማ መስተዳድር  ሴቶች፣ 
ህፃናትና ማህበራዊ ጉዳይ  ቢሮ የልዩ ድጋፍ  
ባለሙያ አቶ ወንድሙ ሽመልስ ለኢትዮጵያ ፕሬስ 
ድርጅት እንደገለጹት፤ በ2016 በጀት ዓመት ውሎና 
አዳራቸውን ጎዳና ላይ ያደረጉ ከ16 ሺህ በላይ ዜጎችን 
ለማቋቋም ታቅዶ ባለፉት አራት ወራት ከ 13 ሺህ 
በላይ ዜጎችን ማቋቋም ተችሏል፡፡

በ2016 በጀት ዓመት በመደበኛ በጀት ከ10 ሺህ 
በላይ ውሎና አደራቸውን ጎዳና ላይ ያደረጉ ዜጎችን 
ለማቋቋም ታቅዶ በተሠራው ጠንካራ ሥራ ሙሉ 
ለሙሉ ዓመታዊ ዕቅዱን በአራት ወራት ማሳካት 
መቻሉን ገልጸዋል፡፡

ከዓለም ባንክ በተገኘ ድጋፍ በሚሠራ ሥራም 
ስድስት ሺህ 136  ለማቋቋም መታቀዱን አመልክተው፤ 
ባለፉት አራት ወራት በተሠራ ጠንካራ ሥራ ከሶስት 
ሺህ በላይ ማቋቋም መቻሉን ጠቅሰዋል፡፡  

በአጠቃላይ ከ13 ሺህ በላይ ህፃናት፣ ወጣቶች፣ 
እናቶችና አረጋውያንን በማቋቋም ከህብረተሰቡ 
የማቀላቀልና የሥራ ዕድል የመፍጠር ሥራ ተሠርቷ 
ብለዋል፡፡  

በመደበኛ በጀት ከተቋቋሙት ከ10 ሺህ 
በላይ ዜጎች ውስጥ አንድ ሺህ 500 የሚሆኑት 
ወደ ጅማ ተልከው በቡና ሥራ ላይ ተሠማርተው 

ውሎና አዳራቸውን በመዲናዋ ጎዳና ላይ ያደረጉ 
ከ13 ሺህ በላይ ዜጎች ተቋቁመዋል

እንደሚገኙ ጠቅሰው፤ አስፈላጊው ክትትልና ድጋፍ 
እየተደረገላቸው ነው ሲሉ ተናግረዋል፡፡

   ከ20 ዓመታት በላይ በጎዳና ያሳለፉ ዜጎች አሉ 
ያሉት አቶ ወንድሙ፤ እነዚህ ዜጎችን ከሶስት እስከ 
ስድስት ወር የተለያዩ ሥልጠናዎችንና የሥነልቦና 
ትምህርት በመስጠት የማቋቋም ሥራ እየተሠራ ነው 
ሲሉ ገልጸዋል፡፡

   ህፃናት የያዙና መሥራት የሚችሉ እናቶችን መነሻ 
ገንዘብ  ድጋፍ በማድረግ  የሥራ ዕድል የመፍጠር 
ሥራ እየተሠራ መሆኑን ገልጸው፤ መሥራት ለማይችሉ 
አረጋውያን ድጋፍና ክትትል እየተደረገላቸው ነው  

ብለዋል፡፡
ጥናቶች እንደሚያመለክቱት ከተለያዩ ክልሎች 

ወደ ከአዲስ አበባ ከተማ ከፍተኛ የሆነ የሰው ፍሰት 
መኖሩን በአብነት ጠቅሰዋል፡፡

ኢኮኖሚያዊ ችግር፣ በሀገሪቱ ያለው የፖለቲካ 
አለመረጋጋት፣ ግጭት፣ የጓደኛና የቤተሰብ   ግፊት 
ዜጎች ጎዳና ላይ  እንዲወጡ የሚያደርጉ ዋና ዋና 
ምክንያቶች ናቸው ሲሉ አብራርተዋል፡፡

ክልሎች ለዜጎች የሥራ ዕድል በመፍጠር  
ችግሩን በዘላቂነት ለመፍታት ሊሠሩ እንደሚገባም 
አስገንዝበዋል፡፡ 

ሳሙኤል ወንደሰን

አዲስ አበባ፦ የኢትዮጵያ ሀገራዊ የምክክር ኮሚሽን 
በሀገር ውስጥና በውጭ ሀገራት የሚኖሩ የዲያስፖራው 
ማህበረሰብ በሀገራዊ ምክክሩ ተሳታፊ እንዲሆን ጥሪ 
አቀረበ። 

የኢትዮጵያ ሀገራዊ ምክክር ኮሚሽን በኢትዮጵያ 
ውስጥ ከሚገኙ የዲያስፖራ ማህበር አባላት ጋር 
በሚሊኒየም አዳራሽ ትናንት ተወያይቷል። 

የሀገራዊ የምክክር ኮሚሽን ዋና ኮሚሽነር ፕሮፌሰር 
መስፍን አርአያ በውይይቱ ላይ እንደተናገሩት፤  የኢትዮጵያ 
ዲያስፖራ ሚና እና ተሳትፎ ለሀገራዊ ምክክር እና ለሀገራዊ 
መግባባት ወሳኝ ነው፡፡ ከዚህ አኳያ ኮሚሽኑ በውጭ ሀገራት 
የሚኖሩ ኢትዮጵያውያንና ትውልደ ኢትዮጵያውያን  
በሀገራዊ የምክክር ሂደት ተሳታፊ እንዲሆኑ እየሠራ ነው። 

ዲያስፖራው ማህበረሰብ በሀገራዊ የምክክር ሂደቱ  
እንዲሳተፍ ሥራዎች እየተሠሩ ነው ያሉት ዋና ኮሚሽነሩ፤ 
በሀገር ውስጥና በውጭ ሀገራት የሚኖሩ የዲያስፖራው 
ማህበረሰብ የሀገራዊ ምክክሩ ተሳታፊ በመሆን ለኢትዮጵያ 
ዘላቂ ሰላም የበኩሉን ድርሻ እንዲወጣ ጠይቀዋል። 

ኮሚሽኑ ከተቋቋመ አንድ ዓመት ከዘጠኝ ወር ሆኖታል 
ያሉት ዋና ኮሚሽነሩ፤ ዲያስፖራ ማህበረሰብ ለሀገራዊ 
ምክክሩ የበኩሉን አስተዋፅኦ እንዲያበረክት እና ንቁ 
ተሳታፊ እንዲሆን በበይነ መረብ እና በተለያዩ አማራጮች 
ለማሳተፍ ተሞክሯል። ይህን ዕድል በአግባቡ መጠቀም 
ይገባል ብለዋል።

በቀጣይ በሀገር ውስጥ ከሚገኙ ከዲያስፖራ አባላት  
ጋር በኮሚሽኑ ሥራዎችና ዕቅዶች ላይ ሰፊ ውይይት 
እንደሚደረግ ጠቁመው፤ በውጭ ሀገራት የሚኖሩ 
ትውልደ ኢትዮጵያውያንን ለማሳተፍ መሰል የውይይት 
መድረኮች እንደሚካሄድም ተናግረዋል።

የአዲስ አበባ ዲያስፖራ ማኅበር አባል ካፒቴን ሰለሞን 
ግዛው በበኩላቸው፤ ከኢትዮጵያ ሀገራዊ ምክክር ኮሚሽን 
ጎን መሆን ሀገራዊ ግዴታ ነው።  ዲያስፖራው የሀገራዊ 
ምክክሩ ሥራ እንዲሳካ ተሳትፎውን እንዲያጠናክር 
ማህበሩ የተለያዩ ሥራዎችን እየሠራ ነው። ከዚህም ውስጥ 
የውይይት መድረኮችን ከኮሚሽኑ ጋር ያዘጋጃል ብለዋል። 

እንደ ካፒቴን ሰለሞን ገለፃ፤ አሜሪካ፣ ቻይና እና 
ሌሎች ያደጉ ሀገራት አሁን ያሉበት ደረጃ ከመድረሳቸው 
በፊት በርካታ ውስጣዊ ችግሮችን አልፈዋል። ለዚህም 
ትልቁን ድርሻ የሚወስደው በጠረጴዛ ዙሪያ መነጋገር 
መቻላቸው ነው። የኢትዮጵያ ዲያስፖራም  እንደከዚህ 
ቀደሙ የሀገሪቱ ሰላምና ልማት እንዲረጋገጥ የበኩሉን 
እንደሚወጣ ተናግረዋል።

ሀገራዊ ምክክር ኮሚሽን አካታች በሆነ መንገድ 
በተለያዩ የሕብረተሰብ ክፍሎች፣ የፖለቲካና የሃሳብ 
መሪዎች መካከል  መሠረታዊ በሆኑ ሀገራዊ ጉዳዮች ላይ 
ምክክሮችን በማካሄድ ሀገራዊ መግባባት ለመፍጠር 
እየሠራ መሆኑንም ገልጸዋል። 

የውይይት መድረኩ በሀገር ውስጥ የሚኖሩ 
የዲያስፖራው ማህበረሰብ አባላት በሀገራዊ ምክክር ሂደት 
ውስጥ ሊኖራቸው ስለሚገባ ንቁ ተሳትፎ እና ሊያደርጉ 
ስለሚገባው ድጋፍ ግንዛቤን ለመፍጠር ታስቦ የተዘጋጀ 
ነው። 

ኮሚሽኑ አካታች ሀገራዊ ምክክሮችን ማካሄድ የተሻለ 
ሀገራዊ መግባባትን ለመገንባት በሂደትም የመተማመንና 
ተቀራርቦ የመሥራት ባህልን ለማጎልበት መቋቋሙ 
ይታወቃል።

ኮሚሽኑ 
ዲያስፖራው በሀገራዊ 

ምክክሩ ተሳታፊ 
እንዲሆን ጥሪ አቀረበ

ማህሌት ብዙነህ

 አዲስ አበባ፡- በሶስት ቢሊዮን ብር በላይ ወጪ 
በግንባታ ላይ የሚገኘው የሴቶች ተሃድሶ እና አቅም 
ግንባታ ማዕከል ፕሮጀክት አፈጻጸም 51 በመቶ  
መድረሱን የአዲስ አበባ ከተማ ትላልቅ ፕሮጀክቶች 
ግንባታ ጽህፈት ቤት  አስታወቀ፡፡

የጽህፈት ቤቱ የኮሙኒኬሽን ዳይሬክተር ተወካይ 
አቶ ሲሳይ እንሴኔ ለኢትዮጵያ ፕሬስ ድርጅት 
እንደገለጹት፤ ጽህፈት ቤቱ ከሚያከናውናቸው 
ትላልቅ ፕሮጀክቶች አንዱ የሆነው የሴቶች ተሃድሶ 
እና አቅም ግንባታ ማዕከል ፕሮጀክት አፈጻጸም 51 
በመቶ  ደርሷል፡፡ ግንባታውን እስከ የካቲት ወር 
መጨረሻ 2016 ዓ.ም ድረስ ለማጠናቀቅ እየተሠራ 
ነው፡፡

   በሶስት ነጥብ አንድ ቢሊዮን ብር በላይ ወጪ 
ግንባታው እየተከናወነ የሚገኘው  የሴቶች ተሃድሶ 
እና አቅም ግንባታ ማዕከል አፈጻጸም በአሁኑ ጊዜ  51 
በመቶ መድረሱን አቶ ሲሳይ አስታውቀዋል፡፡

ማዕከሉ በአቃቂ ቃሊቲ ክፍለ ከተማ  በ50 
ሺህ ካሬ ሜትር ቦታ ላይ ያረፈ መሆኑን ገልጸው፤  
በውስጡ እያንዳንዳቸው 640 ካሬ ሜትር ላይ 
የሚያርፉ 12 ህንጻዎችን ጨምሮ የመልሶ ማቋቋሚያ 
፣ የህክምና አገልግሎቶችን ፣ የሥልጠና ማዕከል፣ 
የማደሪያ እና ለአስተዳደር አገልግሎት የሚውሉ 
ህንጻዎችን ያካተተ መሆኑን ጠቅሰዋል፡፡

አቶ ሲሳይ የሲሚንቶ እጥረት ፣ በቦታው የነበሩ 
ነዋሪዎችን በጊዜው አለማንሳት ፣ ወቅቱን ያልጠበቀ 
ዝናብ መከሰት በግንባታው ሂደት ላይ እንደ 
ተግዳሮት የሚጠቀሱ መሆናቸውን ገልጸዋል፡፡ 

አካባቢው ይኖሩ የነበሩትን ነዋሪዎች 
ከሚመለከታቸው አካላት ጋር በመነጋር ተለዋጭ ቦታ 

መስጠት  እና የሲሚንቶ እጥረቱን ለሚመለከተው 
አካል በማቅረብ የመፍታት ሥራዎች እየተሠሩ 
መሆኑን አስታውቀዋል፡፡

ይህ የሴቶች ተሃድሶና ማቋቋሚያ ማዕከል 
በተለያየ ምክንያት ለችግር የተጋለጡ ሴቶችን 
ለመደገፍና ለማቋቋም ብሎም ተገቢውን ትኩረት 
እንዲሰጣቸው ያለመ መሆኑን ጠቁመው፤ በዚህም 
በማዕከሉ በአንድ ጊዜ ከሁለት ሺህ በላይ ሴቶችን 

ለማሠልጠን እንዲሁም በዓመት እስከ 10 ሺህ ሴቶች 
የተሃድሶ እና የሙያ ሥልጠና እንዲያገኙ የሚያስችል 
መሆኑን ተናግረዋል። 

ግንባታው ታህሳስ 30 ቀን 2015 ዓ.ም የተጀመረ 
ሲሆን በተያዘለት ጊዜ ሠርቶ ለማጠናቀቅ እንዲሁም 
ማዕከሉ መሟላት ያለባቸውን መሠረተ ልማቶች 
ያሟላ ሆኖ እንዲታነፅ በትኩረት እየተሠራ  መሆኑን 
አቶ ሲሳይ አስታውቀዋል፡፡

በሶስት ቢሊዮን ብር እየተገነባ የሚገኘው ማዕከል 
አፈጻጸሙ 50 በመቶ በላይ ደርሷል

ዋና ኮሚሽነር ፕሮፌሰር መስፍን አርአያ

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ርዕሰ አንቀፅ

ማከፋፈያ :- ስልክ ቁጥር - 011-157-02-70

ትንሳኤ አበራ

ኢትዮጵያዊ ባህሎቻችንና እሴቶቻችን  እየደበዘዙና  
እየተሸረሸሩ መምጣታቸው እንደሀገር ዋጋ እያስከፈለን 
ይገኛል። ‹‹በእጅ የያዙት ወርቅ…›› እንደሚባለው 
አይነት ሆኖ  የኛ የሆኑት  የመከባበር፣ የመደማመጥ፣ 
የመቻቻል፣ የመተራረምና የመገሳሰጽ  እሴቶቻችና 
ማኅበራዊ መስተጋብሮቻችን  ወደኋላ እየተተውና 
እየተዘነጉ  መሄዳቸው  በብዙ ችግሮችና መከራዎች  
ውስጥ እንድናልፍ  የግድ  እያሉን እስካሁን ድረስ  
ከገባንበት ችግሮች  መላቀቅ  ሳንችል ቀርተናል። 

ባለፉት ሦስት ዓመታት  በተለያዩ የሀገራችን 
አካባቢዎች እያጋጠሙን  ያሉ ፈተናዎችና ችግሮች  
ለመሻገር አቅም የሚሆኑንን  ማህበራዊ ፣ ባህላዊና 
ሃይማኖታዊ  እሴቶቻችን አክብረን  በእለት ተእለት 
ህይወታችን  መኖር አለመቻላችን  እስካዛሬዋ ቀን ድረስ  
ከፈተናዎቹና ከችግሮቹ ጋር ያልተገባ ዋጋ እየከፈልን 
አብረን ለመኖር ተገደናል።  

እርስ በእርስ መከባበር፣  ሌሎችን ማክበር ፣ 
መቻቻል ፣  አንዱ ሲያወራ ሌላው የማዳመጥ ፣ 
ነገሮች በጥሞናና በተረጋጋ መንፈስ በማስተዋል 
ከራስ ባለፈ ለጋራ ተጠቃሚነት መመርመር ፤ ከዚህ 
ከፍ  ያሉ ሀገራዊ ችግሮች ሲያጋጥሙ ደግሞ የሀገርን 
ገበና በሚሸፍኑ መንገድ ተነጋግሮ መፍትሄ ማፈላለግ 
ከቀደሙት አባቶቻችን የወረስናቸው በዓለም አቀፍ 
ደረጃ የሚያሳውቁን እሴቶቻችን ናቸው። 

ከዚህ ሁሉ  ማህበራዊ ፣ ባህላዊና ሃይማኖታዊ  
እሴቶቻችን  ባለቤት  ሆነን ፤በነዚህም ዓለም አቀፍ 
እውቅና  እያለን    ምንም እንደሌለን፤እራሳችን 
በፈጠርናቸው  ችግሮች እየዳከርን መገኘታችን  
የሚያሳዝን ከሁሉም በላይ የሚያስቆጭ  ነው ፤ ቆም 
ብለን በኃላፊነት መንፈስ እንድናስብ የሚያስገድደን 
ነው። 

በተለይም ወደ ቀልባችን  ተመልሰን  ቀደም 
ባሉት  ጊዜያት  እነዚህን እሴቶቻችንን አባቶቻችን 
እንዴት እንደኖሩባቸውና ምን እንዳተረፉባቸው 
ልናሰላስል ይገባል። ለነዚህ እሴቶች በተገዛ ህይወት 
መኖር አለመቻላችን የቱን ያህል ዋጋ እንዳስከፈለንና 
ወደፊትም ሊያስከፍለን እንደሚችል መገንዘብ 
ይጠበቅብናል።

ጤነኛ አእምሮ ላለው ዜጋ   በሀገራችን  እየሆነ  ያለው 
ያልተገባ ነገር፤በብዙ መልኩ ከራስ አልፎ ስለመጪው 
ትውልድ ለማሰብ የሚያስገድድ፤በሰላም ተኝቶ ማደር 
የሚያስችል አይደለም ።እኔ አይመለከተኝም አያገባኝም 
በሚል መንፈስ እጅ አጣምሮ መቀመጥን የሚያበረታታ 
አይደለም።  

ከዚህ ይልቅ  ለችግሮቻችን ዘላቂ መፍትሄ የሚሆኑ 
እና በእጃችን ያሉ ማህበራዊ ፣ ባህላዊና ሃይማኖታዊ  
እሴቶቻችን  አውቆና ተረድቶ፤ አምኖ እና የህይወት 
መርህ አድርጎ መንቀሳቀስ ያስፈልጋል። ከዚህ ውጪ 
ለችግሮቻችን የሆነ መፍትሄ  መሻት በእንቅርት ላይ 
ጆሮ ደግፍ ያህል ነው።

ይልቁን ወደራሳችንን በጥልቀት መመልከት፣ 
ማስተዋል፣በተለይ ደግሞ ችግሮቻችን እና 
ምንጮቻቸው ፤ያስከፈሉን እያስከፈሉን ያለውና 
ወደ ፊት ሊያስከፍሉን የሚችሉትን በዋጋ በአግባቡ 
መገንዘብ ተገቢ ነው። ለዚህ ደግሞ  የዘገየነውን ያህል 
መፍጠን፣ መሯሯጥ ይጠበቅብናል። ይህ ደግሞ የአንድ 
አካል ወይም ቡድን ኃላፊነት ሳይሆን  የሁላችንም  
የቤት ሥራ  ነው። 

ለዚህ ደግሞ ዛሬ  ላይ ዋንኛ  አጀንዳችን መሆን 
ያለበት ሰላምና የሰላም ጉዳይ ነው። ልዩነቶችን 
በውይይት በመፍታት ሀገር እንድትረጋጋ፤ ሰላም 
እንዲሰፍን   የማድረግ  ሂደት የሁሉንም ተሳትፎ 
የሚጠይቅ ነው። ይህንኑ ተልዕኮ ከግብ ለማድረስ 
ታሰቦ  ሀገራዊ የምክክር ኮሚሽን መቋቋሙም ከፍ ያለ 
እውቅና የሚሰጠው፤  ለሀገራችን መጻኢ እድል የተስፋ 

ብርሃን የሚያፈነጥቅ ነው።  

ኮሚሽኑ በሀገር አቀፍ ደረጃ ብሄራዊ  መግባባትን 
በውይይት ለመፍጠር ታስቦ የተቋቋመ ነው። 
በውይይት መተማመን እና ተቀራርቦ የመሥራት 
ባህል በማጎልበት  የተሸረሸሩ  እሴቶችን  የማደስ፤ 
ለእሴቶቹ  አዲስ ህይወት የመዝራት ተልእኮን ያነገበና 
ለዚሁ ብቻ የተገዛ ነው። 

ኮሚሽኑ ይህንኑ ተልእኮውን  በስኬት ለመወጣት 
የሚያስችለውን  ስራ እያከናወነ ይገኛል። እስካሁንም  
ለሀገራዊ ምክክር ሂደቱ  አስፈላጊ የሆኑ የቅድመ 
ዝግጅት ሥራዎች  ሲሰራ ቆይቷል።

በቅርቡም  እያከናወናቸው ባሉ ስራዎች 
ዙሪያ ለተወካዮች ምክር ቤት ባቀረበው ሪፖርት 
እንዳመለከተው፤ በቅድመ ዝግጅት፣ በዝግጅት፣ 
በትግበራ እና ክትትል  ምዕራፎች ከፋፍሎ  በርካታ  
ስራዎችን ሰርቷል።  በቅድመ ዝግጅት ስራዎች 
አጠቃላይ ቢሮ ማደራጀት፣ የሰው ኃይል ማሟላት፣ 
ለስራው የሚያስፈልጉ ከአዋጁ በመነሳት ድንጋጌዎችን 
ማዘጋጀትና በየክልሉና ከተማ አስተዳደሩ በመሄድ 
የወደፊቱ ባለድርሻ አካላት የሚሆኑትን የመለየት 
ስራዎችን አከናውኗል።

በዝግጅት ምዕራፉ፤ወደ ክልሎችና ከተማ 
አስተዳደሮች እስከ ወረዳ ድረስ በመሄድ ባለድርሻ 
አካላትን በማግኘት የመለየት ስራ ሰርቷል። በቀጣይ 
የሀገራዊ ምክር ሂደት ተሳታፊዎችን በመለየት  አጀንዳ  
የመሰብሰብ ሥራዎቹ ይሰራል። 

ለውይይት የሚቀርቡት አጀንዳዎች ፤ 
በመሰረታዊነት  ላያግባቡን የቻሉ፣ ፈታኝ የሆኑ፣ 
ለግጭት የዳረጉን ምክንያቶች ተብለው የሚታሰቡ/ 
የሚገመ፤ከህዝቡ ጋር በሚደረግ ውይይት ነጥረው 
የሚወጡ ናቸው። በዚህ ሂደት ውስጥ የማይጠቅም 
እና የሚጣል አጀንዳ  ስለማይኖር  የሚመጡ 
አጀንዳዎች ተሰብስበው፤ኮሚሽኑ ባስቀመጣቸው 
አሰራሮች መሰረት የሚጣሩ ይሆናሉ ።

ኮሚሽኑ እስካሁን የመጣበትንና አሁን እየሄደበት 
ያለውን መንገድ ስንመለከት   ይበል የሚያሰኝ ነው። 
የተጀመሩ ሥራዎች  ተጠናክረው እንዲቀጥሉ፤ ሀገራዊ 
የምክክር ሂደቱም ስኬታማ እንዲሆን   እያንዳንዱ 
ዜጋ  ከፍያለ ኃላፊነት እንዳለበት ለጥያቄ የሚቀርብ 
አይደለም ።

ውይይት  ተቀራርቦ በመነጋገር  ልዩነቶች  
በማጥበብ ችግሮችን በሰላማዊ መንገድ መፍታት  
የሚያስችል ሁነኛ መፍትሔ  ነው። ውለው ስላደሩ  
የጠጠሩ፤ የማይፈቱ  የሚመስሉት  ችግሮቻችን  
ተቀራርበን  ስንመካከር በቀላሉ ሊፈቱ እንደሚችሉ 
ለመገመጥ አይከብዱም። አሁን ላይ በሚደረገው 
ምክክርና ውይይት የማይፈቱ  ችግሮች እንኳን 
ቢሞሩ ከውይይቱ የምናገናቸው ተሞክሮዋች በቀጣይ 
የመፍትሄዎቻቸው አቅም እንደሚሆኑ ይታመናል። 

አሁን ላይ  ዋንኛ  አጀንጃችን  መሆን ያለበት  
ሰላማችንን ለመመለስና ዘላቂ ለማድረግ  ፤መነጋገር፣  
መወያየት፣መመካከርና  መደማመጥ  ነው። 
ለዚህ ደግሞ  በኮሚሽኑ በኩል በተከፈተው በር 
እየታየ ያለው  የተስፋ ጭላንጭል  በደንብ  ሊታይ 
የሚችልበትን  መንገድ መከተል ፤ ተስፋችን  ደምቆ 
ብርሃን እንዲበራ እና እውን እንዲሆን  እንቅፍት 
የሆኑ እና ሊሆኑ የሚችሉ ጋሬጣዎች  ከመንገዳችን 
ማስወገድ ነው ። 

ይህን ማድረግ ስንችል  በባለፉት ተከታታይ 
ዓመታት የነበረው የእርስ በእርስ ግጭትና 
አለመግባባት ተወግዶ  ያጣነው ሰላም ተመልሶ ፣ 
በሰላም ወጥተን በሰላም በመግባት  የሰላም አየር 
መተንፈስ  እንችላለን። ሀገራችንን ከድህነት አረንቋ 
በማውጣት ከፍ በማድረግ የብልጽግና  ማማ  
የማድረስ ህልማችን እውን ይሆናል። ቸር እንሰንብት። 

የኢትዮጵያ አየር መንገድ በአፍሪካ የመጀመሪያው የተባለለትን የቦይንግ አውሮፕላኖች የግዥ ስምምነት ሰሞኑን  
በዱባይ ከአውሮፕላኖቹ አምራች ቦይንግ ኩባንያ ጋር ተፈራርሟል። በስምምነቱ መሰረትም አየር መንገዱ 67 ቦይንግ 
ጀት አውሮፕላኖችን ከኩባንያው ይገዛል። ስምምነቱ 11 አዲስ 787 ድሪምላይነር አውሮፕላኖችን እንዲሁም  20  አዳዲስ 
738 ማክስ አውሮፕላኖችን  ኩባንያውን ለማዘዝ ያስችለዋል።   

ስምምነቱ ተጨማሪ ማክስ 15 ድሪምላይነሮችንና 21 ተጨማሪ ማክስ አውሮፕላኖችንም እንዲሁ የማዘዝ እድል 
እንዲኖረው የሚያስችል ስለመሆኑ ከአየር መንገዱ የተገኘ መረጃ አመልክቷል። በአየር መንገዱ ታሪክ ትልቅ የግዢ 
ስምምነት የተፈጸመበት ስምምነት ከመሆኑ በተጨማሪም በአፍሪካ ታሪክም ትልቁና የመጀመሪያው የግዥ ስምምነት 
መሆኑን አየር መንገዱ አስታውቋል። አየር መንገዱ ራሱን ለማሳደግና ለማዘመን የያዘውን የ2035 ስትራቴጂክ እቅድ 
ራእይ እውን ለማድረግ ፋይዳው ከፍተኛ መሆኑም በአየር መንገዱ በኩል ታምኖበታል። 

የአየር መንገዱ አየር ባስ ከተሰኘ ሌላ ኩባንያ ጋርም እንዲሁ 11 ኤየር ባስ ኤ 350 የተሰኙ አውሮፕላኖችን ለማዘዝ 
የሚያስችል የመግባቢያ ስምምነት ከኤየር ባስ ኩባንያ ጋር በዱባይ ፈጽሟል።  ይህም ስምምነት ተጨማሪ ስድስት 
ተመሳሳይ አውሮፕላኖችን ማዘዝ የሚያስችለው መሆኑንም የአየር መንገዱ መረጃዎች አመልክተዋል።  

ስምምነቶቹ የአየር መንገዱን  የከፍታውን የላቀ ከፍታ የሚያሳዩ፣ ለስትራቴጂክ እቅዱ ራእይ መሳካት የያዘውን 
ቁርጠኝነት በሚገባ ያመላክታሉ።  እንደ ሀገር ብቻ ሳይሆን እንደ አህጉርም እንደ በርካታ ሀገሮች ታዋቂ አየር መንገዶች 
ሲታይ፣ ይህ ስምምነት አየር መንገዱ የደረሰበትን የስኬት ማማ ያመለክታል።  

የሚገዛቸው አውሮፕላኖች ብዛት፣ የአውሮፕላኖቹ ቴክኖሎጂ የላቀ መሆን፣ ገዥው የኢትዮጵያ አየር መንገድ፣ 
ሻጮቹም ዓለም አቀፍ የአውሮፕላን አምራች ኩባንያዎች መሆናቸው ሲታሰብ፣ ሌላ ነጋሪ ሳያስፈልግ ስምምነቱ ብቻውን 
የአየር መንገዱን ከፍታ በሚገባ ያረጋግጣል። የአየር መንገዱን ከፍታ ብቻም ሳይሆን፣ የኢትዮጵያንና የአፍሪካንም 
የዘርፉን ከፍታ በእጅጉ ያሳያል። 

አየር መንገዱ በትልቅ እድገት ላይ እንደሚገኝ ይጠቁማል። በአየር መንገዱ ዕድገት ተቋሙ ብቻ አይደለም 
የሚኮራው፣ የአየር መንገዱ ባለቤት ኢትዮጵያም፣ የአየር መንገዱ ተገልጋይ አፍሪካም ጭምር በእጅጉ ይኮራሉ።   

እንደሚታወቀው ፤ አየር መንገዱ በአፍሪካ መሪ አየር መንገድ ለመባል በቅቷል፤ በዓለም አቀፍ ደረጃ አንቱ 
ለመባል ከበቁት አየር መንገዶች መካከል ነው። በሚጠቀማቸው ዘመናዊ አውሮፕላኖችና ቴክኖሎጂዎች፣ ለደንበኞቹ 
በሚሰጣቸው የተቀላጠፈና ፈጣንና ደህንነታቸው የተረጋገጠ አገልግሎቶቹ በአጠቃላይ በሚያከናውናቸው ተግባሮቹ 
በየጊዜው  ሽልማቶችና ዓለም አቀፍ እውቅናዎች  ሲሰጡት ዘመናትን ተሻግሯል።

  ኢትዮጵያን ብቻ ሳይሆን አፍሪካን ከመላ ዓለም ጋር በማገናኘቱ በእጅጉ የሚጠቀሰው ተቋሙ፣ በዓለም 
አስቸጋሪ ሁኔታዎች በገጠሙ ጊዜም እንደ ሌሎች አየር መንገዶች ሸብረክ አላለም። በወረርሽኙ ምክንያት በመላ ዓለም 
እንቅስቃሴዎች ቀጥ ባሉበት እና ዓለምን በእጅጉ በተፈተነችበት ወቅት መድኃኒቶችንና የተለያዩ ሸቀጦችን በማጓጓዝ መላ 
ዓለምን የታደገ የክፉ ቀን ባለውለታም ነው።

በዘርፉ የሰው ኃይል ልማቱም በእጅጉ ይታወቃል። በአህጉር ደረጃም የአፍሪካ አየር መንገዶች የልህቀት ማእክል 
ተደርጎ ይታያል። አየር መንገዱ ያፈራቸው እንዲሁም በአየር መንገዱ ልምድ ያካበቱ የአየር መንገዱ ልጆች በመላ ዓለም 
በሚገኙ ታዋቂ አየር መንገዶች በብቃታቸው በባትሪ የሚፈለጉ ናቸው። 

አየር መንገዱ አሁን የደረሰባቸው ታላላቅ ስምምነቶች የኢትዮጵያ ብቻ ሳይሆን የአፍሪካም የዓለምም ትልቅ ስኬት 
በመሆን በየጊዜው ዘመኑን የዋጁ ቴክኖሎጂዎችንና አገልግሎቶችን በመጠቀም ሲሰጥ የቆየውን አገልግሎት የላቀ ደረጃ 
ለማድረስ ያስችሉታል። 

ተቋሙ ውድድሩን ሁሌም የሚያደርገው ከአህጉራዊ እና ዓለም አቀፋዊ አቻ አየር መንገዶች ጋር መሆኑ ይታወቃል። 
ውድድሩ ጠንካራ ውድድር እንደሚሆን ይጠበቃል። ይህን ውድድር ግን በስኬት እየተወጣ እዚህ ደርሷል። 

በሀገር ቤት ውድድር ባይኖርበትም ተወዳዳሪ ያለበት ያህል ሰፊ አገልግሎት እየሰጠ መሆኑ ይታወቃል። በዓለም 
አቀፍ ደረጃ እያገኘ ያለው ክብርና አሁን የደረሰባቸው ስምምነቶች ይህን የሀገር ቤት በረራውንም የበለጠ እንዲያስፋፋና 
እንዲያዘምን ዕድል ሊፈጥሩሉት ይችላሉ።  

እንደ ዓለም አቀፍ የገንዘብ ተቋማት ትንበያ፤ የሀገሪቱ ኢኮኖሚ ቀጣይነት ባለው መልኩ እንደሚያድግ ይጠበቃል።  
ይህ ዕድገት ደግሞ ብዙ ፍላጎቶችን ይዞ ይመጣል። ከእነዚህም መካከል አንዱ ምቹና ፈጣንና አስተማማኝ የትራንስፖርት 
አገልግሎት ማግኘት ነው። ለእዚህ ደግሞ የአየር ትራንስፖርት ተመራጩ ነው፤ አየር መንገዱ ይህን የኢትዮጵያን ዕድገት 
የሚመጥን አገልግሎት በሀገር ውስጥ ለመስጠት አሁን ያደረጋቸው ስምምነቶች ሚናም ከፍተኛ እንደሚሆን ይታመናል። 

ሀገሪቱ ብልጽግናን ለማረጋገጥ በተለያዩ ዘርፎች እየታተረች ባለችበት በዚህ ወቅት ከአየር መንገዱ የተሰማውን ይህ 
ታላቅ ዜና አርአያነት ያለውና ሌሎች የልማት ዘርፎችም ትምህርት ሊቀስሙበት የሚገባ ነው። ሁሉም በየዘርፋቸው 
ለተቀመጡ ራዕዮች ስኬት ርብርባቸውን ማጠናከር ያለባቸው ስለመሆኑ የአየር መንገዱ ስኬታማ ጉዞ ትልቅ ትምህርት 
ይሆናል!

ሀገራዊ ምክክሩ እውን እንዲሆን 
የሁላችንም ኃላፊነት ከፍያለ ነው

የአየር መንገዱ የከፍታ በላይ ከፍታ!
ነፃ ሃሳብ

ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው።በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም።

ዜና

ነገን የመኖር ተስፋቸውም ለምልሟል፡፡
  ቤታቸው ፈርሶ  ሀሩርና ቁር የተፈራረቀባቸው፣ 

ዝናብ ጠብ ሲል ከፍሳሽ ጋር ሲታገሉ የነበሩና 
በሌሎችም ችግሮች ውስጥ የነበሩ በርካታ ነፍሶች 
በበጎነት እረፍት አግኝተዋል፡፡

ይህ የመልካምነት በረከት ከደረሳቸው 
ኢትዮጵያውን መካከል ወይዘሮ አገሬ ተሻገርና 
ቤተሰቦቻቸው ይገኙበታል፡፡ ቆሎ በመሸጥ 
የሚተዳደሩ ሲሆን፣  ባለቤታቸውንና ሦስት 
ልጆቻቸውን ጨምሮ ሰባት ቤተሰብ አላቸው፡፡ 

   ቀደም ሲል አልጋ እንኳን በቅጡ የማያዘረጋ 
የግለሰብ ቤት ተከራይተው ይኖሩ እንደነበር 
የሚያስታውሱት ወይዘሮ አገሬ፤ ከቤቷ መጥበብ 
የተነሳ ቤት ውስጥ ቁጭ ብለው በጋራ የመመገብ 
እድል እንኳን አልነበራቸውም፡፡ 

 የነበረብንን የቤት ችግር ተመልክቶ የደሃ ደሃ 
በሚል በቂርቆስ ክፍለ ከተማ የወረዳ 2 አስተዳደር 
ቤት እንደሰጣቸው ጠቅሰው፤ ቤቱን ማግኘታችን 
ቢያስደስተንም እጅግ የፈራረሰና ለኑሮ ምቹ ባለመሆኑ 
ከነበርንበት የሰቀቀን ሕይወት ሊታደገን አልቻለም 
ይላሉ፡፡ 

አካባቢው ላይ በነበረው የንጽህና ጉድለትና 
ዝናብ ጠብ ባለ ቁጥር  ቤት ውስጥ በሚገባው ፍሳሽ 
ምክንያት የልጆቻቸው ጤናም አሳሳቢ ሆኖባቸው 
እንደቆየ ይገልጻሉ። 

የኢትዮጵያ ምግብና መድኃኒት ባለሥልጣን 
ባለሀብቶችን በማስተባበር የአቅመ ደካማ ቤቶችን 
እድሳት ለማከናወን ለወረዳው ጥያቄ ሲያቀርብ፣ 
የመጀመሪያውን ዕድል ያገኘው ይህ ቤተሰብ ነው፡፡

   ባለሥልጣኑ ከሰሞኑ እድሳቱን አጠናቆ ቤቱን 
ለእነወይዘሮ አገሬ ያስረከበ ሲሆን፣  ወይዘሮዋም 
‹‹ቤቱ በዚህ መልኩ ታድሶ በማየታችን ከነበርንበት 

ዓለም አቀፍ ጨረታ ሥራ ተጠናቆ አሁን ላይ 
በጨረታ ግምገማ ሂደት ላይ እንደሚገኝ ገልጸው፤ 
ሁለተኛውም ጨረታ ወጥቶ እየተሸጠ በመሆኑ የጨረታ 
ሂደቱ ከተጠናቀቀ በኋላ አሸናፊ ከሆኑት ዓለምአቀፍ 
ተጫራቾች ጋር ውል በመግባት በሚቀጥሉት ሶስት ወራት 
ውስጥ ወደ ሥራው በቀጥታ እንደሚገባ አስረድተዋል።

 ግንባታው ከተጀመረ በኋላ በሁለት ዓመታት 
ውስጥ ተጠናቆ አገልግሎት እንደሚሰጥ የጠቆሙት 
ኃላፊው፤ የመስመር ዝርጋታው በተለያየ ምክንያት ችግር 
እየገጠማቸው ያሉ የማስተላለፊያ መስመሮችን መልሶ 
ለመገንባትና አቅም ለማሻሻል ዓላማ ያደረገ ፕሮጀክት 
መሆኑን ተናግረዋል። 

መልሶ ግንባታው ሲጠናቀቅ በመዲናዋ እያጋጠመ 
ያለውን የኃይል መቆራረጥ ፣ብክነትንና የኃይል ማነስን 
ለመቅረፍ እንዲሁም ተጨማሪ አዳዲስ ደንበኞችን 
ለማገናኘትና ጥራቱን የጠበቀ አገልግሎት ለመስጠት 
እንደሚያስችልም ተናግረዋል። 

    ያሉት ኔትወርኮች ከ30 እስከ 40 ዓመት አገልግሎት 
የሰጡ መሆናቸውን የጠቆሙት አቶ ጎሳዬ፤ መልሶ 
ግንባታው በዘላቂነት አቅማቸውን በማሻሻል ረዥም 

ጊዜ ከመቆየት ጋር የተያያዙ ችግሮችን እንደሚቀርፍ 
ጠቁመዋል። እያደገ የመጣውን የሕብረተሰቡን 
ኤሌክትሪክ የመጠቀም ፍላጎት ለማሟላት ፕሮጀክቱ 
ትልቅ አቅም መሆኑንም አብራርተዋል።

ሥራው ከአዲስ አበባ በተጨማሪ አስር 
ከተሞችን የሚያካትት ሲሆን ለሥራው በአጠቃላይ 
100 ሚሊዮን ዶላር ከዓለም ባንክ በብድር የተገኘ 
መሆኑን አስታውሰዋል። በአስሩ ከተሞችም ሥራው 
በተመሳሳይ ጊዜ እንደሚከናወን የጠቆሙት አቶ ጎሳዬ፤ 
ሥራው አዳዲስ ቴክኖሎጂዎችን እንደሚጠቀምና 
የኤሌክትሪክ ምሰሶዎቹ ሙሉ ለሙሉ የኮንክሪት 
ምሶሶዎች እንደሚሆኑ እንዲሁም  ኮንዳክተሮቹም ሽፍን 
እንደሚሆኑ አስረድተዋል።

መልሶ ግንባታው ከሕብረተሰቡ በተለያየ ጊዜ 
የኤሌክትሪክ ኃይል መቋረጥን አስመልክቶ ቅሬታ 
ይቀርብባቸው የነበሩ መስመሮችን በመቀየርና የእንጨት 
ምሰሶዎችን ሙሉ ለሙሉ ወደ ኮንክሪት በመቀየር 
የኃይል እጥረት ያለባቸውን አካባቢዎች ችግር የሚፈታና 
ከ 15 እስከ 25 ዓመታት ችግሩን የሚቀርፍ መሆኑንም 
ተናግረዋል። 

ኢንዱስትሪ ፓርኮቹ ለተለያዩ ሀገራት ገበያ 
ከሚያቀርቧቸው ምርቶች በአራት ዓመታት ውስጥ 
አንድ ነጥብ አንድ ቢሊዮን ዶላር ገቢ መገኘቱን 
አስታውቀው፤ በተኪ ምርቶች አማካኝነት ደግሞ 550 
ሚሊዮን ዶላር የውጭ ምንዛሬ ማዳን እንደተቻለ 
አስረድተዋል።

በሃዋሳ፣ በድሬዳዋ፣ በባህር ዳር፣ በደብረ ብርሃን፣ 
በሠመራ፣ በጅማና በተለያዩ የሀገሪቷ አካባቢዎች 
በተገነቡ የኢንዱስትሪ ፓርኮች የጨርቃጨርቅ፣ 
የግብርና ምርቶች፣ የፕላስቲክና የተለያዩ ምርቶች 
ለውጭ ገበያ እየቀረቡ መሆኑን ጠቁመዋል።

ከውጭ ይገባ የነበረውን ምርት በሀገር ውስጥ 

በመተካት በተለይ በቢራ ብቅልና በተለያዩ 
የኢንዱስትሪ ምርቶች ውጤት መገኘቱን ተናግረዋል።

ለኢንዱስትሪ ፓርኮች ሥራ የሠላም እጦትና 
የግብዓት እጥረት ዋነኛ ተግዳሮቶች መሆናቸውን 
አመልክተው፤ ችግሮችን በመቅረፍ በቀጣይ 
የተሻለ ውጤት ለማስመዝገብ በትብብር መሥራት 
እንደሚያስፈልግ ገልጸዋል።

 የአዳማ ኢንዱስትሪ ፓርክ ሥራ አስኪያጅ አቶ 
ጉልላት አበበ በበኩላቸው ወደ ኢንዱስትሪ ፓርኩ 
ከገቡ  ፋብሪዎች የምርት ሽያጭ  ከ50 ሚሊዮን ዶላር 
በላይ ገቢ መገኘቱን አስታውቀዋል።

 በአዳማ ኢንዱስትሪያል ፓርክ ውስጥ በ14 

ነጥብ አምስት ሚሊዮን ዶላር የተገነባውን የፕላስቲክ 
ቱቦ ማምረቻ ፋብሪካ ወደ ሥራ በመግባቱ ተጨማሪ 
የውጭ ምንዛሪ እንደሚያስገኝ ገልጸዋል።

የኢዜድኤም ንግድና ኢንቨስትመንት ኩባንያ 
ዋና ሥራ አስፈጻሚ የሆኑት አቶ እስመለዓለም ዘውዴ 
በበኩላቸው እንደገለጹት፤ ፋብሪካው ጥራት ያላቸውን 
ምርቶች በወቅቱ በማቅረብ  የፕላስቲክ ቱቦዎችን 
ወደሀገር ውስጥ ለማስገባት ይወጣ የነበረውን የውጭ 
ምንዛሬ ለመቀነስ ያስችላል፡፡

በማምረቻው አማካኝነት በአፍሪካ ውስጥ 
አስተማማኝና ተመራጭነት ያለው የፕላስቲክ ቱቦዎችና 
መገጣጠሚያዎች ማቅረብ የሚያስችል አቅም ተፈጥሯል 

ብለዋል። 
ፋብሪካው ከ200 ለሚበልጡ ሠራተኞች ቋሚ 

የሥራ ዕድል የፈጠረ ሲሆን በተለያዩ የንግድ ትስስርና 
በተለያዩ አማራጮች ለ400 ኢትዮጵያውያንም 
የሥራ ዕድሎችን አቅርቧል።

በፋብሪካው የምርቃት ሥነ-ሥርዓቱ የኦሮሚያ 
ኢንቨስትመንትና ኢንዱስትሪ ቢሮ ኃላፊ አሕመድ 
እድሪስ ፣ የአዳማ ከተማ ከንቲባ አቶ ኃይሉ 
ጀልዴ፣ የአዳማ ኢንዱስትሪ ፓርክ ሥራ አስኪያጅ 
አቶ ጉልላት አበበ፣ የሃይማኖት አባቶችና ጥሪ 
የተደረገላቸው እንግዶች ተገኝተዋል።

ቀሪ ንግድ ድርጅቶች ላይ ምርት ከማስወገድ እስከ 
ንግድ ፈቃድ ማገድ የሚደርሱ ርምጃዎች ተወስደዋል 
ብለዋል፡፡

 ሕገወጥ የንግድ እንቅስቃሴ የምርቶች ዋጋ 
እንዲንር በማድረግ የኑሮ ውድነትን እንደሚያባብስ 
ጠቅሰው፤ ርምጃው የተወሰደባቸው የንግድ 
ድርጅቶች  የንግድ ፍቃድ ሳይኖር መሥራት፣ 
በደረሰኝ አለመገበያየት፣  ካስመዘገቡት ዘርፍ ውጪ 
መነገድ፣ ጊዜ ያለፈበት ምርት መሸጥ፣ ንግድ ፈቃድ 
ያላሳደሱ፣ ምርት በመጋዘን ማከማችትና በሌሎችም 
ሕገወጥ ተግባራት ተሠማርተው የተገኙ መሆናቸውን 
ጠቅሰዋል፡፡

በከተማዋ በሚገኙ 593 ዳቦ ቤቶች ላይ በተደረገ 
ምልከታ ከተቀመጠው ዝቅተኛ ግራም በታች ሲሸጡ 
በተገኙ የዋጋ ዝርዝር ሳይለጥፉ ለተገኙ 163 ዳቦ 
ቤቶች የጽሑፍ ማስጠንቀቂያ የተሰጣቸው መሆኑን 
አውስተው፣ ስድስት ዳቦ ቤቶች ደግሞ እንዲታሸጉ 
መደረጉን ጨምረው ገልጸዋል፤ የልኬት መሣሪያዎችን 
ትክክለኛነት ለማረጋገጥ በተደረገው ፍተሻም ልኬት 

የሚያዛቡ 102 መለኪያ መሣሪያዎች እንዲሰበሰቡ 
መደረጉን አስታውቀዋል፡፡

የቢሮው የተለያዩ ርምጃዎችን የሚወስደው 
ሕጋዊነትን ለማስፈን መሆኑን ያስታወሱት አቶ 
ሰውነት፣ በተደረጉ ተከታታይ የክትትልና ቁጥጥር 
ሥራዎች በሕገወጥ ንግድ ተሰማርተው የነበሩ ዘጠኝ 
ሺህ 550 ንግድ ድርጅቶች ወደ ሕጋዊ ሥርዓት 
እንዲመለሱ መደረጉን አመላክተዋል፡፡

ቢሮው የተቀላጠፈ አገልግሎት ለመስጠትና 
ጤናማ የንግድ ሥርዓት  እንዲፈጠር  ለማድረግ 
በትኩረት እየተሠራ መሆኑን ገልጸው፤ ለዚህ 
እንዲረዳ የበር ለበር ክትትልና ቁጥጥር የሚወሰዱ 
አስተዳደራዊና ሕጋዊ ርምጃዎችን ተግባራዊ 
ለማድረግ የሚያስችል የአሠራር ማንዋል ተዘጋጅቷል 
ነው ያሉት፡፡ 

ሕገወጥ ተግባራትን በመከታተል በኩል 
የሕብረተሰቡ ሚና ከፍተኛ በመሆኑ ዜጎች ሕገወጥ 
የንግድ እንቅስቃሴዎችን ሲመለከቱ በነጻ የስልክ 
መስመር 8588 ጥቆማ እንዲሰጡ ጥሪ አቅርበዋል፡፡

በመዲናዋ 674 ኪሎ... ቢሮው ከ10 ሺህ...

ከኢንዱስትሪ ፓርኮች...

የጨለማ ሕይወት ወጥተን ነገን የመኖር ተስፋችን 
እንዲለመልም አድርጓል። ለእኛ መልካም ያደረጉ 
ሁሉ ፈጣሪ መልካም ዋጋ ይክፈላቸው›› ሲሉ 
ምስጋናቸውንና ደስታቸውን ገልጸዋል፡፡

   በሊስትሮ ሥራ የተሰማሩት ባለቤታቸው አቶ 
መስፍን ሹምባጋ በበኩላቸው፤ የነበርንበት ቤት 
የፈራረሰ በመሆኑ ከታች አይጥ ከላይ ደግሞ ፍሳሽ 
ሕይወታችንን ሲኦል አድርጎብን ቆይቷል ይላሉ። 

 በተለይ የትንሹ ልጃቸው ጤና መቃወስ 

በየጊዜው ወደ ጤና ተቋማት ይመላለሱ እንደነበር 
አስታውሰው፤ አሁን ላይ በተደረገልን በጎነት  ያ ሁሉ   
ችግር ታሪክ ሆኗል ይላሉ፡፡

 የማረፊያ ችግራቸው ከተፈታ የትኛውንም 
ዓይነት ሥራ ሠርተው ቤተሰባቸውን እንደሚያ 
ስተዳድሩ ገልጸው፤ ይህን ሥራ ላስተባበሩና እድሳቱን 
ያከናወኑትን ሁሉ አመስግነዋል፡፡

   የኢትዮጵያ ምግብና መድኃኒት ባለሥልጣን  
ዋና ዳይሬክተር ሄራን ገርባ በርክክቡ ወቅት እንዳሉት፤ 

እድሳቱን ከመከናወኑ በፊት ሰዎቹ የነበሩበት 
ሁኔታ እጅግ ልብ የሚነካ ነው፡፡ ‹‹ባለሥልጣኑ  
ባለሀብቶችን በማስተባበር ቤቱን አድሶ የዚህ 
ቤተሰብ ደስታ ተመልሶ በማየታችን  ትልቅ ደስታ 
ተሰምቶናል›› ይላሉ፡፡

ተቋሙ ሠራተኞችን በማስተባበር  የተማ 
ሪዎችን ቁሳቁስ ከማሟላት ጀምሮ ልዩ ልዩ 
የበጎ ፍቃድ ሥራዎችን ሲያከናውን መቆየቱን 
የሚጠቅሱት ዋና ዳይሬክተሯ፤ በቀጣይነትም 
መሰል ሥራዎችን አጠናክሮ ይቀጥላል፡፡   ኤን ኤች 
ዋይ ኢምፖርት ኤክስፖርት ድርጅት ጥያቄያችንን 
ተቀብሎ እድሳቱን በዚህ መልኩ ስላከናወነ 
ምስጋናችንን እንገልጻለን ብለዋል።

እድሳቱን ያከናወነው የኤን ኤች ዋይ  
ኢምፖርት ኤክስፖርት ድርጅት የፋርማ ሥራ 
አስኪያጅ  አቶ ፋህሚ አብዱልከሪም፤  ድርጅቱ 
ከዚህ ቀደም በችግር ውስጥ የነበሩ ዜጎችን ሲያግዝ 
ነበር፡፡ አሁንም ከባለሥልጣኑ በቀረበለት ጥያቄ 
አንድ ሚሊዮን ብር የሚጠጋ ገንዘብ በማውጣት 
እድሳቱን ማከናወናቸውን ይገልጻሉ።

   መስጠትና ችግር ውስጥ ያሉ ዜጎችን ማገዝ 
የሁላችንም ኃላፊነት ነው የሚሉት አቶ ፋህሚ፤ 
በቀጣይነትም የሚያደርገውን በጎ ተግባር አጠናክሮ 
ይቀጥላል። ሌሎች ባለሀብቶችና ድርጅቶችም 
በመሰል ሥራዎች ቢሰማሩ ብዙ ያተርፉበታል 
ይላሉ። 

 የኢትዮጵያ ምግብና መድኃኒት ባለሥልጣን 
ባስተባበረው በዚህ እድሳት ሰባት የቤተሰብ ያለበት 
አንድ ቤት ሙሉ በሙሉ ፈርሶ መገንባቱ የተገለጸ 
ሲሆን፣ አንድ ቤት ከፊል እድሳት እንዲሁም 
ለአራት አባወራ የሚያገለግል መጸዳጃና ምግብ 
ማብሰያ ቤት ጥገናን የሚያጠቃልል እንደሆነ 
ተመላክቷል።

በጎነት የታደጋቸው

ከ1ኛው ገጽ የዞረ

ከ1ኛው ገጽ የዞረ



እፀገነት አክሊሉ

ገጣሚ ተዋናይና የቲአትር አዘጋጅ ነው። 
ከ1960ዎቹ ዓ.ም ጀምሮ በጥበብ ስራ ውስጥ 
በመግባት እጅግ በጣም ብዙ ማህበራዊና ሎሎች 
ይዘት ያላቸውን የጥበብ ስራዎች ለህዝብ በማቅረብ 
አንቱታን አትርፏል። ከልጅነቱ ጀምሮ በውስጡ 
በዘለቀው የጥበብ ጥማት በርካታ ቦታዎች ላይ 
በመገኘት ገና በወጣትነቱ ጥበብን ተጠብቦባታል። 
የአዲስ አበባ ቲአትርና ባህል አዳራሽ (ማዘጋጃቤት) 
ቲአትር ቤት ሆኖ እንዲቆም ከፍ ያለ ሚናም 
ተጫውቷል።

በቲአትር ጽሁፍ ከሠራቸው ሥራዎች መካከል 
ሀሙስ፣ ዱላው፣ ቤቱ ተጠቃሽ ናቸው። በአዘጋጅነት 
ደግሞ ሮሚዮና ዡሌት፣ የክፉ ቀን ደራሽ፣ ጤና ያጣ 
ፍቅር፣ ፍቅር የተራበና ሌሎችንም ማንሳት ይቻላል። 
አሁን ላይ በብዙዎች ዘንድ እጅግ ተዋዳጅነትን 
ባገኘው ሲትኮም  (በስንቱ ) ድራማ አድናቆትን 
ከማግኘቱም በላይ በህዝብ ልብ ውስጥ ይበልጥ 
አይረሴ ሆኖ እንዲቀመጥ እያደረገው ነው፤ የዛሬ 
የህይወት ገጽታ አምድ እንግዳችን አርቲስት ስዩም 
ተፈራ ።

አርቲስት ስዩም ተፈራ ተወልዶ ያደገው ቅልጥ 
ካለው የአራት ኪሎ መንደር በተቃራኒው በሚገኘው 
ባለወልድ ወይም ካህን ሰፈር በሚባለው አካባቢ  
ነው። ለአባቱ ብቸኛ ልጅ ሲሆን፤ ለእናቱ ግን ከአስር 
እህትና ወንድሞቹ መካከል የሚገኝ ልጅ ነበር።

"……እኔ ተወልጄ ያደኩት አራት ኪሎ ባለወልድ 
ካህን ሰፈር ነው። በሚገርም ሁኔታ ይህ ሰፈር የዋናው 
አራት ኪሎ የሁካታው የግርግሩ የመጠጥ ቤቱ ብቻ 
የብዙ ነገር መገኛ ከሆነው በተቃራኒ ያለና በሰፈሩ 
ከአንድ ግሮሰሪ በስተቀር ምንም የማይታይበት ነበር፤ 
እኔም ያደኩት በዚህ ሰፈር ነው"ይላል። 

አርቲስት ስዩም የአራት ኪሎ ልጅ ነውና 
የመጀመሪያ ደረጃ ትምህርቱንም ሀ ብሎ የጀመረው 
በዳግማዊ ምኒልክ ትምህርት ቤት ነበር። የአንደኛ 
ደረጃ ትምህርቱን ካጠናቀቀ በኋላም የሁለተኛ 
ደረጃውን ትምህርት የቀጠለው በዛው ትምህርት ቤት 
ነው።

አርቲስት ስዩም፤ መካከለኛ ተማሪ በመሆን 
ትምህርቱን ይማር እንደነበር ያስታውሳል። ነገር ግን 
ከትምህርቱ ጎን ለጎን አንዳንዴም ከትምህርቱ በላይ 
ለጥበብ ሥራ ልዩ ፍቅር እንደነበረው ያስታውሳል። 
አርቲስት ስዩም የዛሬው እንጀራው የሆነውን የጥበብ 
ስራ በየሲኒማ ቤቱ በመሄድ ማየትም የጀመረው 
በለጋነት እድሜው ነበር። በዛ እድሜው ትምህርቱን 
ትቶ ሲኒማ ቤት ሲገባ አባትና እናቱ ተቃውሞ 
ባይኖራቸውም ‹‹ ጊዜ ይለይለት›› የሚል ምክራቸው 
ግን አይለየውም ነበር። እሱ ግን  የሚወደው ፊልም 
መታየቱን ከሰማ ሲኒማ ቤት መሄድ አለብኝ ብሎ 
ካሰበ የሚያቆመው ሀይል እንዳልነበር ያስታውሳል። 
በኋላ ግን አባቱ በጊዜ በሞት ስለተለዩት የሚወደውን 
የሲኒማ ቤት ውሎ አጠናክሮ ለመቀጠል እድል አገኘ።

"…….በትምህርቴ ሰነፍ አልነበርኩም እጅግ ጎበዝ 
ነኝ እንዳልል ደግሞ አንደኛ ወጥቼ አላውቅም ፤ ግን 
ጎበዝ እንደሆንኩኝ አውቃለሁ፤ ግን ደግሞ ሲኒማ ቤት 
መግባት ከትምህርቴ ጎን ለጎን የምሰራው ስራ ነበር።  
ክፍል ገብቼ ከተማርኩ አብዛኛውን የትምህርት 
አይነቶች እወዳቸዋለሁ ፤በአግባቡ እረዳቸዋለሁ። 
ነገር ግን ከማያቸው የሲኒማ ቤት ፊልሞች ጋር 
እያጣመርኩ ስማረው ደስ የሚለኝ ጂኦግራፊና ታሪክ 
ነበር።  የሚገርመው ነገር ግን ከሲኒማ ፍቅሬ የተነሳ 
ፈተና እንኳን ቢኖር ፈተናው ይቀራል እንጂ ከሲኒማ 
ቤት የሚያስቀረኝ ሀይል አልነበረም"ይላል።

እንዲህ እንዲህ እያለ የቀጠለው የሲኒማ ፍቅር 
ደግሞ ዋል አደር ሲል በትምህርቱ ላይ ተጽዕኖ 
ማድረሱ አልቀረም። ሚዛኑን ጠብቆ መሄድ 
ያልቻለው ፍላጎትና ትምህርት አርቲስት ስዩም ላይ 
ጫና አሳደረ፤ ይህ ደግሞ በትምህርቱ እንዲሰላች 
ጭርሶውንም እንዳይፈልገው መንገድ ከፈተ ፤ በዚህ 
የተነሳ አርቲስት ስዩም ከ11ኛ ክፍል በላይ በትምህርቱ 
መዝለቅ ሳይችል ቀረ። የ11ኛ ክፍል የሁለተኛ 
መንፈቅ አመት ማጠቃለያ ፈተናን እንኳን ሳይወስድ 
ትምህርቱን አቋረጠው። 

ከዚህ በኋላ ልዩ ፍቅርና ስሜት ወደነበረው 

ገጽ 6

የሕይወት ገጽታ 
            አዲስ ዘመን   እሁድ ኅዳር 9 ቀን 2016 ዓ.ም

ማህበራዊ

ወደ ገጽ 7 ዞሯል

የጥበብ ሥራ ዞረ፤ ሲኒማ ቤት መሄዱንም 
አጠናክሮ ቀጠለ። ከዛም ሲኒማ ቤት ያየውን 
ፊልም የተዋናዩን ገጸባህርይ በመላበስ እንደገና 
አብረውት ላዩትና ላላዩት ጓደኞቹ በጥሩ ሁኔታ 
መተወን ጀመረ። በዚህ ሁኔታም በጣም ብዙ 
ተመልካች አገኘ። 

ይህ ሁኔታው ግን የእንጀራ ገመዱን 
ከፈተለት ማለት ይቻላል። በሲኒማ ቤት ያየውን 
ፊልም ዳግም ሲተውን ያየው አንድ ሰውም 
አንተ የጥበብ ሰው መሆን የምትችል ልዩ ችሎታ 
ያለህ ነህና ለምን በየሜዳው ታባክነዋለህ ወደ 
ጥበብ ስራው መግባት አለብህ አለው። ይህ 
በጣም የልብ ልብ የሆነው አርቲስት ስዩም 
በጣም በመደሰት ሊሰራ የሚችለውን ቲአትር 
ማፈላለግ ጀመረ። ለመጀመሪያ ጊዜው "የጥበብ 
ሰው መሆን የምትችል ነህ " ያለውን ሰው ቲአትር 
በመጫወት እጁን አሟሸ።

" … ለጥበብ ስራ ልዩ ፍቅር ያለኝ ከመሆኔ 
የተነሳ በሲኒማ ቤቶች አካባቢ አልጠፋም፤ 
ትምህርቴን ካቋረጥኩ በኋላ ደግሞ በሙሉ ጊዜዬ 
የማየው ነገር ቢኖር ፊልም ብቻ ሆነ። ፊልሙን 
ማየት ብቻ ሳይሆን ደግሞ ልክ እንደተዋናዮቹ 
አድርጌ ዳግም በመጫወትም የሚችለኝ ጠፋ። 
ይህንን  ብቃቴን የተመለከተ አንድ ሰው ደግሞ 
የራሱ የሆነውን የቲአትር ስራ እንድጫወትለት 
ሰጠኝ። ሥራውን በሚገባ ሠራሁ እኔም በጣም 
ተበረታታሁ " በማለት ሁኔታውን ያስታውሳል። 

የመጀመሪያ ሙያውን በዚህ ሁኔታ 
የፈተሸው አርቲስት ስዩም፤ ከዚያ በኋላ አዲስ 
አበባ ዩኒቨርሲቲ  ኪነጥበባትና  ቲያትር ቤት 
(አምስት ኪሎ) የጥበብ ስራውን በማሳየት 
ጅማሬውን አጠናክሮ ቀጠለበት ። 

"…….እንዲህ እንዲህ እያልኩ የጀመርኩት 
የጥበብ ስራ ተፈሪ ብዙአየሁ የሚባል ሰው 
ከውጭ ሀገር መጥቶ በቲአትር ጥበብ ወጣቶችን 
ማሰልጠን እፈልጋለሁ በማለት ወወክማ 
ስልጠና ሲጀምር፤ እኔን የሚያውቀኝ ሰው 
እዛ ሄደህ ሰልጥን ብሎ በጠቆመኝ መሰረት 
እዛ ሄጄ ተፈትኜ በማለፌ ተፈሪ ብዙአየሁ 
"ባለካባ ባለዳባ" የተሰኘውን  ስክሪፕት ሰጠኝ 
አጠናሁና ለመተወን በቃሁ። ይህንን ቲአትር 
ይዘንም ለመጀመሪያ ጊዜ ሀገር ፍቅር ቲአትር 
ቤት ለማሳየት ገባን።  በዛም ትልቅ ተቀባይነት 
በማግኘት ሌሎች እንደ እሳት ሲነድ፤ ቤቱ 
የሚባሉና ሌሎችም ቲአትሮች መጡ። እነሱን 
እየሰራን ታዋቂነትን አግኝተን ቀጠልን "  በማለት 
ሁኔታውን ያስታውሳል። 

ከዛም እዚሁ ቲአትር ቤት እነጋሽ ጸጋዬ 

መጥተው ታዋቂ ሲሆኑም እንደ አቦጊዳ፤ መልዕክተ 
መቅድም ፤ኦቴሎና ሌሎችም ላይ ፍጹም ደስተኛና 
የሙያው ሰው በመሆን ድንቅ ብቃቱን አሳየ። 
ይህ ሁኔታ ደግሞ በብዙዎች ዘንድ ተቀባይነትን 
አስገኘለት፤ ለእስከዛሬም እሱነቱም መሰረት ጣለበት።

አዲስ አበባ ቲአትርና ባህል አዳራሽ (ማዘጋጃ 
ቤት ) በ 1968 ዓ.ም  በ100 ብር ደመወዝ ተቀጥሮ 
የቲአትሩን አለም ተቀላቀለ። በወቅቱ እነ ፍቃዱ 
ተክለማርያም፣ አላዛር ሳሙኤል፣ ከበደ ደገፉ፣ 
ፍቅርተ ጌታሁን፣ ወለላ አሰፋ እና ሱራፌል ሁሉም 
አንድ ላይ ወደ ቲአትር ቤቱ ሄደው ሥራቸውን 
መጀመራቸውን የሚናገረው አርቲስት ስዩም ከስራው 
ባሻገር የነበረውን ጉጉት ሲያስታውስ ግርም ይለዋል።

"…….በነገራችን ላይ ቲአተር ቤቱ ገና መጀመሩ 
ከመሆኑ የተነሳ ቀደም ብለው ስራውን የተቀላቀሉት 
ለእኛ ከፍ ያለ ንቀትን እያሳዩ ነበር፤ እኛ ደግሞ ያ ነገር 
ከፍ ያለ እልህ ስለጫረብን እንኳን የሚመለከተንን 
የቲአትር ስራ ቀርቶ የማይመለከተንን የመድረክ 
ዝግጅት አናጺና ቀለም ቀቢ በመሆን እንሰራ ነበር ፤ 
በዚህም ቲአተር ቤቱን በአጭር ጊዜ ውስጥ ታዋቂና 
ዝነኛ አደረግነው"በማለት ይገልጻል።

እነ ስዩም ወደቲአትር ቤቱ ከመምጣታቸው 
በፊት የባህል አዳራሹ ለፊልም ማሳያነት ነበር 
አገልግሎት የሚሰጠው። እነሱ ደግሞ ወደቲአትር 
ቤትነት በመቀየር የመስራችነት ሚናቸውን በከፍተኛ 
ሁኔታ ተወጥተዋል። በሌላ በኩል በአጭር ዓመታት 
ወስጥ ከነባሮቹ ቲአትር ቤቶች ጋር ተፎካካሪ አለፍ 
ሲልም በጣም ተደናቂ ለመሆን መቻሉም ሌላው የእነ 
ስዩም ጥረት በመሆኑ፤ በዚህም ዛሬም ድረስ ኩራት 
እንደሚሰማው ያብራራል።  

ሌላውና ትልቁ ነገር ደግሞ እነ አርቲስት ስዩም 
የቲአትር ስራ ውስጥ ሲገቡ ህዝቡ ቲአትር የሚያየው 
ከፍ ያለ የሙዚቃ ድግስ ተዘጋጅቶ እሱ ለማሳረፍ 
የሚቀርብን ቲአትር ብቻ ነበር። ነገር ግን እነ ስዩምና 
ጓደኞቹ ቲአትር ቤቱን ለቲአትር መስሪያ በሚያመች 
መልኩ በራሳቸው ወጪና ጉልበት አዘጋጅተው፤ 
የሰሩትን ቲያትር ያለምንም የሙዚቃ ጉቦ ህዝቡ 
ከፍሎ ገብቶ እንዲያይ ያደረጉ መሆናቸውም እስከ 
አሁን ድረስ የሚያውቁት ሰዎች እየተደነቁባቸው 
እነሱም ላቅ ያለ ኩራት እየተሰማቸው እዚህ 
ደርሰዋል። 

    አርቲስት ስዩም ዘመን መለወጫ በዓል ሲሆን 
ሌሊቱን ሙሉ የሙዚቃ  ዝግጅቶች በየቲአትር ቤቱ 
ይቀርባሉ። ህዝቡም ሙዚቃን ለማየት ይገባል፤ ነገር 
ግን የእሱን "ፍቅር የተራበ " ቲአትር በሙዚቃው 
ፋንታ ሌሊቱን ሙሉ ሰው ገብቶ አይቶታል፤ ይህ 

የአንጋፋው አርቲስት የ50 ዓመታት ጉዞ

"ቃሪያ መፋጀቱን ትቶ   
ቲማቲም ልሁን"  ቢል 
ይሆናል? አይሆንም 
ቃሪያም እንዳለ ነው 
የሚያምረው እኔም 

ከአቋሜ ጋር አብሬ ልኑር 
በማለት ዝውውሬን 

ተቀብዬ ወደ ራስ ቲያትር 
ቤት ሄድኩ" ይላል

ገ
ባ

ቦ
 ገ

ብ
ሬ

የሕይወት ገጽታ
ማህበራዊ  

አዲስ ዘመን   እሁድ ኅዳር 9 ቀን 2016 ዓ.ም

ከ6ኛ ገጽ የዞረ

ለእርሱ በጣም ትልቅ ታሪኩ መሆኑን ይናገራል።
ሌላው የማዘጋጃ ቤት  ቲአትር ቤቱ ሲመሰረት 

የመጡት አራት ሰዎች ብቻ ነበሩ። ሲመጡም 
በቲአትር ቤቱ ተላላኪ የለም፤ ዘበኛ የለውም፤  የሂሳብ 
ሹም አልነበረም፤ ሁሉንም ስራ እንችላለን ብለው 
ሰርተዋል።

"……እኛ ቲአትር ቤቱን ስንቀላቀል ከላይ 
የጠቀስኳቸው ባለሙያዎች ሁሉ አልነበሩም። 
በዚህም ምክንያት ጽዳት ተላላኪ ሂሳብ ሹም ጥበቃ 
ቀለም ቀቢ አናጺ ሆነን የምንሰራው እኛው ነበርን። 
ይህ የእኔ ስራ አይደለም ብሎ የሚል አልነበረም ፤ 
ብቻ እኛ በወኔ የምንሰራው እንድንታወቅ ነበር ፤ 
በተለይም ታላላቆቻችን ያሳዩን ንቀት ከፍ ያለ ሀይልና 
ጉልበት ሆኖን ነበር" በማለት ስለነበረው ሁኔታ 
ያስረዳል።

በርካታ ዓመታትን ከፍ ባለ የሙያ ፍቅር 
የጓደኝነት መተሳሰብ በርካታ ቲያትሮችን ሰርተዋል። 
በዚህ መካከልም ከጓደኞቹ ጋር የማይረሱ መልካም 
አጋጣሚዎችን ብሎም ክፉ ጊዜያትንም አሳልፈዋል። 
እስከ አሁን ድረስ በህዝብ ውስጥ ያስገቡትን አይረሴ 
ስራዎችንም አበርክቷል። ከምንም በላይ ደግሞ ከፍ 
ያለ የህዝብ ፍቅርና አክብሮት አልተለዩትም፤ በዚህም 
እጅግ በጣም ደስተኛ ነው። 

ከዚህ ሁሉ የስራ ቆይታ በኋላ ግን በአዲስ አበባ 
ባህል አዳራሽ (ማዘጋጃ ቤት ) የመስራት ሁኔታው 
አከተመ ፤ ምክንያቱ ይላል አርቲስት ስዩም "…….
ካቋቋምኩት ቤት ወደሌላ ቲያትር ቤት ለመዘዋወሬ 
ዋናው ምክንያት ባህርዬ ለአለቆች ምቹ አልሆን 
ብሏቸው ይመስለኛል። እኔ ላይ የደረሰውን በምሳሌ 
ባስረዳ "ቃሪያ መፋጀቱን ትቶ   ቲማቲም ልሁን"  ቢል 
ይሆናል? አይሆንም ቃሪያም እንዳለ ነው የሚያምረው 
እኔም ከአቋሜ ጋር አብሬ ልኑር በማለት ዝውውሬን 
ተቀብዬ ወደ ራስ ቲያትር ቤት ሄድኩ" ይላል ። 

የራስ ቲያትር ቤት ቆይታ
ራስ ቲያትር ከእነ ደበሽ ጋር ጥሩ የስራ ጥምረት 

ፈጥረው ይሰሩ እንደነበር ያስታውሳል። እንደ ዛሬ ጊዜ 
ትንሽ ሰርቶ ብዙ ማግኘት የሚባለው ነገር ባይኖረም፤ 
ብዙ ለፍተው በሚያገኟት አነስተኛ ገቢ ግን  ተሳስቦና 
ተፋቅሮ በመኖሩ በኩል የነበረውን ነገር ሲያስታውስ 
ደስታ ይሰማዋል። 

ሁሌም ጠዋት ወደቲያትር ቤቱ ሲሄዱ ምን አዲስ 
ነገር እንስራ ለሚቀጥለውስ ምን ሰርተን ህዝባችንን 
እናዝናና እናስተምር? የሚለውን በሚገባ አስበውበት 
ብዙ ተወያይተውበት ፤ተጣልተውበት ከዛ ወደስራ 
ቀይረው ህዝቡ አይቶት በሚሰጠው አስተያየት 
ተደስተው ያሳልፉ ነበር። ‹‹ ብቻ በጣም መልካም 
የሚባሉ ጊዜያትን አሳልፈናል፤ በዚህም በጣም 
ደስተኛ ነኝ።›› በማለት ይናገራል። 

አርቲስት ስዩም ከቲያትር ስራው ባሻገር የራሱን 
ፊልም ለመስራት ከፍ ያለ ጥረትንና ሙከራዎችን 
አድርጎ ነበር፤ ነገር ግን በተለያዩ ምክንያቶች  
ፍጻሜው ላይ ለማድረስ አልቻለም። ሁለገብ የሆነው 
አርቲስት ስዩም ከልጅነቱ ጀምሮ በርካታ ፊልሞችን 
ከማየቱ የተነሳ የራሱን ፈጠራ እያደረገ ወጣቶችን 
ለማዝናናት በማሰብ በ1962 ዓ.ም  በኢትዮጵያ 
ቴሌቪዥን የወጣቶች ፕሮግራም ላይ ወጣቶችን 
ሊያዝናና ይችላል ያለውን "አስማት" የማሳየት 
ትርኢት ለማቅረብ ተስማማ ፤በዚህም ወጣቶችን 
ሰብስቦ አስማት ለማቅረብ ሞከረ፤ ስራው በካሜራ 
ጥበብ የሚሰራ ከመሆኑና እሱም በደንብ የተረዳው 
ስለነበር  ጥሩና የተሳካ ሆነ። ነገር ግን  ወቅቱ የፖለቲካ 
ትኩሳቱ የጋለበት ስለነበር ለወጣቱ ምን ያስተምራል 
ትርጉሙስ ምንድን ነው? በሚል ስለመከልከሉ 
ይናገራል። 

በወቅቱ ከፍተኛ የሆነ ሀዘንና  ቁጭት ተሰምቶት  
ኢትዮጵያ ቴሌቪዥን በር ላይ ቁጭ ብሎ ያለቀሰውን 
እንባ አይረሳውም፤ አርቲስት ስዩም በለቅሶው ላይ 
እያለም ግርማ ቸሩ የሚባል የስፖርት አሰልጣኝ 
አግኝቶት " አይዞህ ወጣት ነህ አትዘን እኔም ዛሬ ላይ  
የደረስኩት እንደ አንተ ብዙ መጥፎ አጋጣሚዎችን 
አሳልፌ ነው፤ በርታ ሞራልህን ሰው እንዳይነካብህ" 
በማለት ያጽናናውና የመከረው ምክር ዳግም በሁለት 
እግሩ እንዲቆም አቅም ሆነው። ሌሎች ስራዎችንም 

በአግባቡ መስራት እችላለሁ ብሎ እንዲያስብ 
እንዳገዘውም ያብራራል። 

ከዛም በኋላ ዳግም ወደቴሌቪዥን በመሄድ ትንሽ 
ይሳቁ፣ ስጥ እንግዲህ የሚሉ ቋሚ ፕሮግራሞችን 
በማዘጋጀት እነ አለባቸውና ልመንህ ተቋሙን 
እስከሚቀላቀሉ ድረስ ህዝቡን በማዝናናት እንደሰራም 
ይናገራል።

አርቲስት ስዩም ተለማማጭ እንዲሁም ተለዋዋጭ 
ያልሆነው ባህርይው ብዙ እንዳሳጣው ያውቃል፡ 
ይህንንም ይናገራል። ነገር ግን እሱ የሚያምነው 
ተለማምጦ በማደር ሳይሆን አቅምን ተጠቅሞ ሰርቶ 
ህዝብንም አሰሪንም በማስደሰት ነው። የጥበብ ስራን 
ከጀመረበት የጊዜ ርዝመት አንጻር ምንም ያልተጠቀመ 
ባለሙያ ነው ቢባል ማጋነን አይሆንም።

ነገር ግን ዛሬም ድረስ አምነውበት ቀጥተኛ 
አቋሙን ተቀብለው አብረን እንስራ የሚሉትን ሲያገኝ 
እጅግ በጣም በመደሰት እምቅ የፈጠራ ችሎታውን 
እንዲሁም የህይወት ዘመን ልምዱን በማቀናጀት ፍሬ 
ያለው ስራ ሰርቶ መውጣትን ይፈልጋል።

"….እኔ ተወልጄ እዚህ እስከምደርስ ድረስ ስራ 
ለነገዬ የሚባለውን ነገር አላውቀውም ፤ እጠላዋለሁ። 
አንድ ሰው መጥቶ ይህንን ብንሰራ እንዲህ ብናደርገው 
ካለኝ ወዲያው ወደተግባር መግባት እፈልጋለሁ።  
ነፍሴም የምትፈቅደው እንደዛ ነው ፤ በነገራችን ላይ 
ተንጠልጥሎ የሚቆይ ስራም ሆነ ሀሳብ መጥፎ ነው። 
የሚገባበት ነገር አይታወቅም። በመሆኑም አሁንም 
ቢሆን እንስራ የሚሉ ሰዎች ወደእኔ ከመጡ ንቁ 
ፈጣሪ ሆኜ አብሬያቸው መስራት የምችልበት ሁኔታ 
ላይ ነኝ ብዬ አምናለሁ" በማለት ይናገራል። 

አርቲስት ስዩምና ህመሙ
አርቲስት ስዩም ለጥበቡ ብዙ ለፍቷል በራሱም 

እንዲሁም ውጫዊ በሆኑ ምክንይቶች ያን ያህል  
የተጠቀመ ሰው አለመሆኑ ይነበብበታል። ከቅርብ 
ጊዜ ወዲህ ደግሞ ያጋጠመው ህመም ትንሽ የጎዳው 
ይመስላል። ነገር ግን ዛሬም ስራ ካሉት የትም ሄዶ 
መስራት የሚችል የመንፈስ ጥንካሬ ደግሞ ፊቱ ላይ 
ቁልጭ ብሎ ይነበብበታል።

አርቲስት ስዩም የዛሬ 7 ዓመት ገደማ በቀኝ እጁና 
እግሩ አካባቢ ህመም ተሰምቶት ህክምና ሲያደርግ 

የነርቭ ህመም እንደሆነ ተነግሮታል። በወቅቱም 
አጥንቶችህ አርጅተው ነርቭህን እየተጫኑት ስለሆነ 
በሀገር ውስጥ አልያም በውጭ ሀገር ሄደህ ጥሩ 
ህክምናን ማግኘት አለብህ የሚልም ምክር ተሰጥቶት 
ነበር። 

ህክምናው በሀገር ውስጥ የማይሆን ሲሆንበት 
የውጭው ሀገር ምን ይመስላል ብሎ ሲጠይቅ አራት 
መቶ ሺ ብር እንደተጠየቀም ያስታውሳል። ይህንን 
ገንዘብ ከፍሎ የመታከም አቅሙ ስለሌለው እምነቱን 
በአምላኩ ላይ አድርጎ ጊዜያዊ ማስታገሻዎችን 
እየወሰደ ለመቆየት ተገዷል። 

ከዛ ግን በጓደኞቹ በደጋግ ኢትዮጵያውያን 
አማካይነት ወደህንድ ሀገር ሄዶ 8 ሰዓት የፈጀ ቀዶ 
ህክምናን አድርጎ የዛሬ 5 ወር ገደማ ወደ ሀገሩ 
ተመልሶ አሁን ላይ በጥሩ ጤንነት ስራውን እየሰራ 
ያለ አርቲስት ነው።

"…….ህመሜ ብዙ ነገሮችን ያስተማረኝ ነው ። 
በተለይም ህዝብ ስለእኔ ምን ያህል እንደሚያስብና 
እንደሚጨነቅም ያየሁበት ጊዜ ነው። ህዝብ 
ሳልጠብቀው በየቤቱ የራሱን መለኪያ ይዞ 
እንደሚወደኝና እንደሚያከብረኝም ተረድቻለሁ። 
ፍቅሩን ሳየው ግን በእኔ በኩል የተሰማኝ ለዚህ ህዝብ 
በቂ ግልጋሎትን እንዳልሰጠሁት ነው" በማለት 
ይናገራል።

በስንቱ ድራማ 
አርቲስት ስዩም አሁን ላይ እየሰራ  ያለው 

በስንቱ አስቂኝ የቤተሰብ ድራማ ይበልጥ ከህዝቡ 
ጋር እንዳቀራረበው ይገልጻል። ድራማውም በርካታ 
ማህበራዊ ህጸጾችን በሳቅ አዋዝቶ የሚያስረዳ 
ከመሆኑ አንጻር ቁምነገረኛ አስቂኝ ድራማ ሊባል 
እንደሚችልም ያብራራል።

ዘንድሮ አርትን ለመስራት ለሚያስብ ሰው በሩ 
በጣም ሰፊ መንገዱም ምቹ ነው። ነገር ግን የመንገዱ 
መስፋት ስራዎች እንዲሳሱም መንገድ እየከፈተ ነው።  
የጥበብ ስራ ደግሞ ጠንካራ ልብን የሚፈልግ በመሆኑ 
ሊታሰብበት ይገባል ይላል።

መልዕክት 
በሀገራችን ገንዘብ ያላቸው ሰዎች ለንግድ ስራዎች 

የሚሰጡትን ትኩረት ያህል ጥበቡን ለማደሳደግ 

የሚሆኑ  ቲአትር ቤቶችን ለመገንባት የሚፈቅዱ 
ቢሆኑ ኖሮ አሁን ላይ በዘርፉ ትልቅ እድገት ይመዘገብ 
ነበር። በመሆኑም ጥበብን ለማስተዋወቅ ለማሳደግ 
ገንዘብ ወሳኝነት ያለው በመሆኑ ገንዘብ ያላቸው 
ሰዎች ያስፈልጋሉ።  በዚህ ዘርፍም ማሰብ በጣም 
ያስፈልጋል። መንግስትም ቢሆን ጥበብ የፈለገውን 
መልዕክት ለማስተላለፍ አይነተኛ መንገድ መሆኑን 
በመረዳት ተገቢውን ትኩረትና እገዛ ለጥበብ ስራዎችና 
ለማሳያዎች መፍጠር ያስፈልጋል ይላል።

አሜሪካንን ጨምሮ እምብዛም ታሪክ የሌላቸው 
የዓለም ሀገራት የሚፈልጉትን ነገር የሚያደርጉት 
ተጽዕኖ የሚያሳድሩት በፊልማቸው ነው የሚለው 
አርቲስት ስዩም፤  እኛ አድዋን ያህል ታሪክ ይዘን 
የምንሰራው ነገር የለንም። ይህ ታሪክ የእነሱ ቢሆን 
ምን ሊሰሩ እንደሚችሉ ማሰብ ቀላል ነው። ነገር ግን 
እነሱ ታሪክ ሳይኖራቸው ታሪክ ፈጥረው አለምን 
እያሳመኑ ወደራሳቸው እየሳቡ መሆኑንም ይገልፃል። 

የቤተሰብ ሁኔታ 
አርቲስት ስዩም ባለትዳርና የአምስት ልጆች አባት 

ነው። አንድ ልጁ ወደእሱ ሙያ የማዘንበልና የመሳብ 
ሁኔታን ያሳይ የነበረ ቢሆንም፤ የራሱን መንገድ መርጦ 
ግን ከስራው መውጣቱን ይናገራል።

አርቲስት ስዩም 
በለቅሶው ላይ 
እያለም ግርማ 

ቸሩ የሚባል የስፖርት 
አሰልጣኝ አግኝቶት " 

አይዞህ ወጣት ነህ አትዘን 
እኔም ዛሬ ላይ  የደረስኩት 

እንደ አንተ ብዙ መጥፎ 
አጋጣሚዎችን አሳልፌ 

ነው፤ በርታ ሞራልህን ሰው 
እንዳይነካብህ" በማለት 
ያጽናናውና የመከረው 

ምክር ዳግም በሁለት እግሩ 
እንዲቆም አቅም ሆነው

የአንጋፋው አርቲስት... 



    አዲስ ዘመን   እሁድ ኅዳር 9 ቀን 2016 ዓ.ም

ባህልና ቱሪዝም 
ኢኮኖሚ

ገጽ 8

ዳግም ከበደ

ከመስከረም 29 እስከ ጥቅምት 28 ቀን 2016 
ዓ.ም በቆየው የሳይንስ ሙዚየም የቱሪዝምና 
ሆስፒታሊቲ አውደ ርዕይ ላይ በርካታ ባለድርሻ 

አካላት ተሳትፈዋል። አውደ ርእዩን በአካል 170 ሺህ 
የሚጠጉ በዲጂታል አማራጭ ደግሞ 9 ሚሊዮን አካባቢ 
የሚደርሱ ጎብኚዎች እንደተመለከቱት መረጃዎች 
አመልክተዋል። በአውደ ርዕዩ ተሳታፊ ከሆኑ ተሳታፊዎች 
መካከል የሁሉም ክልሎች ባህልና ቱሪዝም ቢሮዎች 
ይገኙበታል።

ተቋማቱ መድረኩን በክልላቸው ያሉትን የመስህብ 
ሀብቶች፣ የባህል፣ የተፈጥሮ፣ የታሪክና መሰል የቱሪዝም 
ዘርፍ አቅሞች አሳይተውበታል። አውደ ርዕዩ ከሌሎች፣ 
ከዘርፉ አንቀሳቃሾች ጋር ግንኙነት መፍጠር ያስቻለ 
መድረክ በመሆኑም አቅማቸውን ለማስተሳሰርና በጋራ 
ለአንድ ዓላማ ለመስራት የሚያስችል አጋጣሚም 
ፈጥረዋል። 

የክልሎቻቸውን የቱሪዝም ዘርፍ ወክለው በአውደ 
ርዕዩ ላይ ተሳታፊ ከነበሩት መካከል የደቡብ ምእራብ 
ኢትዮጵያ ክልል ባህል፣ ቱሪዝምና ስፖርት ቢሮ 
ይገኝበታል። በቢሮው የባህል ታሪክና ቅርስ ዳይሬክተር 
የሆኑት አቶ ወንድሙ ለማ አውደ ርእዩን የክልሉን 
የቱሪዝም እምቅ አቅሞች ለማስተዋወቅ፣ ለመሸጥና 
ከሌሎች ከክልሎች እና ከተለያዩ የቱሪዝም ተቋማት 
ጋር ትውውቅና ትስስር ለመፍጠር እንደተጠቀሙበት 
ይገልፃሉ። 

እሳቸው እንዳሉት፤ ክልሉ በግብርና ንብ በማነብ፣ 
በከብት እርባታ፣ ወተትና ቅቤ፣ በቡና፣ በኮረሪማ  
እንዲሁም በማእድን ሀብቱ ይታወቃል። የማጂ ወርቅ 
ልዩ የክልሉ መለያ ነው። 

በስፍራው በተገኘንበት ወቅት ስለክልሉ የቱሪዝም 
መስህቦች ማብራሪያ የሰጡን አቶ ወንድሙ፣ ‹‹ደቡብ 
ምእራብ መጥው በአጋጣሚ አዳልጦት ቢወድቁ 
እንዳይደነግጡ፤ ሊወድቁ የሚችሉት ማር ወይም ቅቤ ላይ 
ሊሆን ይችላል። ሲነሱም በአንድ እጅዎ የማጂን ወርቅ፣ 
በሌላው እጅዎ ደግሞ የክልሉን ቡና፣ ኮረሪማ ይዘው 
ሊሆን ይችላል›› በማለት ክልሉ ምን ያህል በተፈጥሮ 
ሀብት እምቅ አቅም እንዳለው ገልጸውልናል።  ባለሀብቶች 
በልዩ ልዩ ኢንቨስትመንት ዘርፎች የተሰማሩበት ክልል 
መሆኑንም ነው ያስታወቁት። በተፈጥሮ፣ በታሪክና 
በብሄር ብሄረሰቦች ባህል መስህብነቱ ታይቶ የማይጠገብ 
ሀብት እንዳለው ተናግረዋል።

ዳይሬክተሩ የክልሉ ባህል፣ ቱሪዝምና ስፖርት ቢሮ 
የክልሉን የቱሪዝም ሀብቶች ለማስተዋወቅና የሀገር ውስጥ 
ጎብኚ ወደ ስፍራው እንዲያቀና ለማበረታታት በአውደ 
ርእዩ መገኘቱን ይገልጻሉ። እሳቸውም እነዚህን እምቅ 
ሀብቶች ወሩን ሙሉ ማስተዋወቃቸውን ይናገራሉ። 

በዋናነት በቅርብ ጊዜ ውስጥ ተገንብቶ 
የተጠናቀቀውና በጠቅላይ ሚኒስትር ዶክተር ዐቢይ 
አሕመድ የተመረቀው የገበታ ለሀገር  ኮይሻ ፕሮጀክት 
አካል የሆነው ”ሀለላ ኬላ” ሪዞርት ፕሮጀክት ያለበት 
ክልል መሆኑን ጠቅሰው፣ ፕሮጀክቱ የሚገኘው በዩኔስኮ 
ለማስመዝገብ በተያዘው የሀላላ ኬላ ቅርስ በሚገኝበት 
አካባቢ እንደሆነ ጠቁመዋል።  አንድ ሺህ 870 ሜጋ 
ዋት የኤሌክትሪክ ሀይል የሚያመነጨው የጊቤ ሶስት 
ሀይል ማመንጫ የሚገኘውም በዚያው አካባቢ መሆኑን 
ይጠቅሳሉ። ግድቡ የፈጠረው ሰው ሰራሽ ሀይቅ የሀላላ 
ኬላ ሌላው ውበት መሆኑንም ነው ያስታወቁት።  

እሳቸው እንዳብራሩት፤ ሀላላ የድንጋይ ካብ ከ1532 
እስከ 1822 ዓ.ም ባለው ጊዜ ውስጥ ነው የተገነባው። 
ግንባታውም 350 ዓመታትን ወስዷል። በዳውሮ ንጉስ 
የተጀመረው የዚህ ካብ ግንባታ  ንጉሱ ብቻ ከ30 
ዓመት በላይ ግንባታውን ማካሄዳቸውን ዳይሬክተሩ 
ጠቁመዋል። 

በስራው ላይም  የህዝቡ ተሳትፎ ከፍተኛ 
መሆኑን ዳይሬክተሩ ጠቅሰው፣ በመሪነታቸው፣ ታላቅ 
ራዕይን አስተባብረው ለማስገንባት በማቀዳቸው 
ምክንያት ለውለታቸው በሚል ካቡ በእሳቸው ስም 
እንዲጠራ መደረጉን  ይገልፃሉ። የድንጋይ ካቡን 
እሳቸው ቢያስጀምሩትም 13 ነገስታት በግንባታው 
እንደተሳተፉበት ይናገራሉ።  የሀላላ ኬላ ሪዞርት 
እርሱን መሰረት በማድረግና የቱሪዝም መሰረተ ልማትን 
ለማስፋፋት በማሰብ እንደተገነባም ዳይሬክተሩ 

ይገልፃሉ።

የክልሉን ልዩ ልዩ አካባቢዎች የቱሪዝም 
መስህቦችን ለማስጎብኘትና ለማስተዋወቅ በአውደ ርእዩ 
መገኘታቸውን  የሚገልፁት አቶ ወንድሙ፣ ከሃላላ ኬላ 
ባሻገር በርካታ ተመልካችን በእጅጉ የሚስቡ  የመስህብ 
ስፍራዎች በክልሉ እንዳሉም አስታውቀዋል። 

ዳይሬክተሩ እንዳሉት፤  ከእነዚህ ውስጥ   የጨበራ 
ጩርጩራ ብሄራዊ ፓርክ በእዚሁ ክልል ይገኛል። 
ፓርኩ ዝሆን፣ ጎሽ፣ አንበሳ በአጠቃላይ ወደ 38 የሚሆኑ 
አጥቢ የዱር እንስሳት መኖሪያ ነው። በተፈጥሮ ውበቱ 
የታደለው ይህ ፓርክ በውስጡ የያዛቸው የአእዋፍ ዝርያ 
ከሌሎች ይለያል።  እንደ ሀገር በጥናት ከተለዩት ወደ 
አንድ መቶ 58 የሚሆኑ የአእዋፍ ዝርያዎች መካከል 
35ቱ በደቡብ ምእራብ ኢትዮጵያ ብቻ ይገኛሉ። ወደ 
ደቡብ ምእራብ ኢትዮጵያ ህዝቦች ክልል የሚመጡ 
ቱሪስቶችም ይህንን ፀጋ መመልከት  ይችላሉ። 

አቶ ወንድሙ የኦሞ ብሄራዊ ፓርክም በዚሁ ክልል 
እንደሚገኝ ይገልፃሉ።  ፓርኩ በርካታ አጥቢ፣ ስጋ 
በልና  ያልሆኑ የዱር እንስሳት ያሉበትና ተፈጥሮንና 
የዱር እንስሳትን የመመልከት፣ የማድነቅ ፍላጎት ላለው 
ማንኛውም ጎብኚ ምቹ እንደሆነ ጠቁመዋል። 

የክልሉ የቱሪዝም ሃብት እነዚህ ብቻ እንዳልሆኑም 
ጠቅሰው፣ የታችኛው ኦሞ የፓለንቶሎጂና አርኪዎሎጂ 
የጥናት ምርምር ማእክል ሌላው የመዳረሻ ስፍራና 
መስህብ እንደሆነ ገልጸዋል። ክልሉ “አስትሮፒካተስ 
ራሚደስ” የሚባለው 4 ነጥብ 8 ሚሊየን አመት 
እድሜ ያስቆጠረው ቅሬተ አካል የተገኘበት  መሆኑን 
ተናግረዋል። ይህ ክልል የኢትዮጵያን ምድረ ቀደምትነት 
እና የሰው ዘር መገኛነት ከሚያስመሰክሩ ስፍራዎች 
እንዱ እንደመሆኑም እንደ ጎብኚ ስፍራው ላይ መገኘትና 
መመልከት ለቱሪስቱ ልዩ ስሜት እንደሚፈጥር 
ይገልጻሉ። 

 “ በክልሉ ማንኛውም ጎብኚ ከተገኘ የባህልና 
ቱሪዝም ቢሮውም ሆነ ማህበረሰቡ  እንግዳ ተቀባይ ነው” 
ያሉት ዳይሬክተሩ፤  ክልሉ በርካታ እሴቶች የቱሪስት 
መዳረሻዎች ያሉበት መሆኑን በመረጃ እያስደገፉ አቶ 
ወንድሙ በአውደ ርእዩ ላይ አስተዋውቀዋል። የክልሉ 
መንግሥትም ሆነ ባለሙያው ሁሌም በራቸውን ክፍት 
አድርገው ጎብኚዎችን እንደሚጠብቁም ጠቁመዋል። 
ተመራማሪዎችን እንዲሁም በቱሪዝም ዘርፍ በአካባቢው 
ኢንቨስት ማድረግ የሚፈልጉ ባለሀብቶችንም 
እንደሚጠብቅና በቀናነት እንደሚያስተናግድ ይገልፃሉ። 
የሀገር ውስጥ ቱሪስቶችም ሆነ ዓለም አቀፍ ቱሪስቱ 
በክልሉ ተገኝተው ሃብቶቹን እንዲመለከቱም ጥሪ 

አቅርበዋል።  

በአውደ ርዕዩ ክልሉ ሀብቶቹን ለበርካታ ሺህ 
ጎብኚዎች ማስተዋወቁን ጠቅሰው፣ በቀን ብቻ በሺዎች 
የሚቆጠሩ ጎብኚዎች እየተገኙ በክልሉ የሚገኘውን 
ሀብት ምን እንደሆነ መረዳት መቻላቸውን ተናግረዋል። 

“በአውደ ርዕዩ ላይ በዋናነት የሰራነው ክልላችን 
ማስተዋወቅና መሸጥ ላይ ነው” የሚሉት አቶ ወንድሙ፤  
ለምሳሌ በዩኔስኮ በዓለም ቅርስነት የተመዘገበው የከፋና 
የሸካ ጥብቅ የተፈጥሮ ደን ከተዋወቁት መስህቦች ውስጥ 
በቀዳሚነት አንዱ መሆኑን ተናግረዋል። 75 በመቶ 
የሚሆነው የኢትዮጵያ ደን የሚገኘውም በዚህ ክልል 
ነው የሚሉት ዳይሬክተሩ፤ የደን ሀብቱ የኢትዮጵያ ደን 
ሊባል የሚችል መሆኑን ይገልፃሉ።  

ንፁህ አየርና ውብ ተፈጥሮን ከማራኪ መስተንግዶ 
ጋር ለማግኘት በክልሉ ጎብኚዎች መምጣት ብቻ በቂ 
እንደሆነ ተናግረዋል። በምሳሌነት  የጨበራ ጩርጩራን 
ብሄራዊ ፓርክ አንስተውም በሳይንሳዊ መጠሪያ ልዩ 
የሆነው “የፋውናና ፍሎራ ስፒሺየስ የእጽዋትና እንስሳት 
ዝርያ” ያለበት ነው ፓርክ መሆኑን ይገልፃሉ፤ ፓርኩ 1410 
ስኩዌር ኪሎ ሜትር ቆዳ ስፋት ያለውና በዳውሮና ኮንታ 
ዞን መካከል የተካለለ መሆኑን በመግለፅ፤ ለአካባቢ 
መጠበቅ “ኤኮ ቱሪዝም” እንዲሁም በከፍተኛ ደረጃ 
ለቱሪስት መዳረሻነት እንደሚውል ይናገራሉ።

በተጨማሪ በከፋና በሸካ የሚገኘው ኢኮ ቱሪዝም 
ደን ተብሎ የሚያበቃ አለመሆኑን ይናገራሉ፤ አካባቢው 
ከላይ ሲያዩት ጥቅጥቅ ያለ ደን ከስር ሲመለከቱት 
በተፈጥሮ የበቀለ ቡና፣ ኮረሪማ፣ ጥምዝ፣ ቀረፋ፣ ቁንዶ 
በርበሬ የሚገኝበት ብዝሀ ህይወት ያለበት መሆኑን 
ይናገራሉ። ጠቅላይ ሚኒስትር ዶክተር ዐቢይ አሕመድ 
ቤንች ሼኮ የመሰረት ድንጋይ ለማስቀመጥ በመጡበት 
ወቅት “ይሄ አካባቢ እኮ የቃል ኪዳን መሬት፣ ምድረ 
ገነት ነው” ያሉትን ንግግር እንደ ምሳሌነት በማንሳትም  
አካባቢው በተፈጥሮ ሀብት የበለጸገ ስለመሆኑ ማረጋገጫ 
ሰጥተዋል ብለዋል።

በዚህ ቦታ (በሳይንስ ሙዚየም) ተገኝተን 
የማስተዋወቃችን ትልቁ ጠቀሜታ ክልላችንን የሚጎበኙ 
ሰዎች  ቁጥር እንዲጨምር  ያግዘናል የሚሉት 
ዳይሬክተሩ፤ ከዚህ ቀደምም ክልሉ በቱሪስት መዳረሻነት 
እንደሚታወቅ ይገልፃሉ። ቢያንስ በወር ውስጥ እስከ 
ሶስትና አራት ሺ የውጭ ሀገር ቱሪስቶች ፣ እስከ አንድ ሺ 
500 የሀገር ውስጥ ቱሪስቶች የሚጎበኙት ቦታ መሆኑንም 
ይናገራሉ። በዓመት ውስጥ ከ50 ሺ በላይ የውጭ ሀገር 
ቱሪስቶች የሚጎበኙት አካባቢ መሆኑንም ይናገራሉ። 

በሳይንስ ሙዚየም በመገኘት የክልሉን ሀብቶች 
ከለዩ በኋላ ከአንድ ሺህ 900 በላይ የሚሆኑ የውጭ ሀገር 
ቱሪስቶች በቦታው ተገኝተው ጉብኝት ለማድረግ አድራሻ 
መውሰዳቸውን የሚገልፁት አቶ ወንድሙ፤ ይህን መሰል 
አውደ ርዕይ የቱሪስት ፍሰትን ለመጨመር እንደሚረዳ 
ተናግረዋል። አጋጣሚውን በአግባቡ መጠቀማቸውንና 
የክልላቸውን የቱሪስት መስህቦች በሚፈለገው ልክ 
ማስተዋወቃቸውንም ያስረዳሉ። አድራሻው የወሰዱት 
ጎብኚዎችም አስጎብኚ ድርጅትና ቱር ጋይድ በምን 
መልኩ ማግኘት እንደሚችሉ በቀላሉ በሳይንስ ሙዚየም 
ተገኝተው ከማግኘታቸውም በላይ ከቅርብ ግዜ ወዲህ 
እውቅና ያገኘው ሀላላ ኬላ ሪዞርት እንዴት ማረፍ 
እንደሚችሉ በቂ መረጃ ማግኘታቸውን ይገልፃሉ። 

“በዚህ አውደ ርእይ ላይ የመገኘታችን ዋናው አላማ 
አካባቢያችንን ማስተዋወቅ ነው፤ አውደ ርእዩ እንደ 
ሀገር በእዚህ መልኩ መካሄዱም ለሀገር ገጽታ ግንባታ 
ፋይዳው ከፍተኛ ነው” ብለዋል። ቱሪዝም በዓለም አቀፍ 
ደረጃ ኢትዮጵያ ከፍተኛ ስፍራ እንዲኖራት ይጠቅማል። 
ኢትዮጵያ በቱሪዝምና ኤኮ ቱሪዝም ከዓለም ሰባተኛ 
ከአፍሪካ አንደኛ ሆናለች፤ ይህን አውደ ርእይ መጎብኘት 
ደግሞ ስለ ኢትዮጵያና ስለ ሁሉም ክልሎች ለማወቅ 
አስተዋጽኦው ከፍተኛ ነው ሲሉ አብራርተዋል።

 በተጨማሪ ለአንድ ወር እዚህ በመቆየታችን 
የልምድ ልውውጥ አድርገናል፤ ሁለተኛ የትኛው ክልል 
ምን ቅርስ ምን መስህብ እንዳለው ተረድተናል።  አውደ 
ርእዩ የማህበራዊ ግንኙነት ጥንካሬንም ይፈጥራል፤ በዚህ 
ረገድ አላማችንን አሳክተናል ብለዋል።

ደቡብ ምእራብ ኢትዮጵያ ለመጎብኘት የሚመጣ 
ቱሪስት ሁለትና ሶስት ቀን ለመቆየት እቅድ ቢኖረው 
በመስተንግዶና ሆስፒታሊቲያችን ሳምንትና አስራ አምስት 
ቀን እንዲቆይ ማድረግ ዋናው እቅዳችን ነው የሚሉት 
አቶ ወንድሙ ለማ፤ በተጨማሪ ሌሎች ክልሎችንም 
የሚያይበት ለምሳሌ ደቡብ ምእራብ ኢትዮጵያ ላይ 
ጉብኝት የሚያደርጉ ጎብኚዎች ደቡብ ክልልና ማእከላዊ 
ኢትዮጵያን የመጎብኘቱ እድሉ እንዲኖረው የሚያስችል 
አጋጣሚ ለመፍጠር እንደሚሰራ ይገልፃሉ።

“ዋና ዓላማችን ደቡብ ምእራብ ኢትዮጵያን ብቻ 
የሚጎበኝ ቱሪስት መሳብ ሳይሆን የቱሪስት መዳረሻዎቹን 
በኔትወርክ ማያያዝ ነው” የሚሉት አቶ ወንድሙ፤  
አንዱ ጋ ጀምረው ሌላውን እየጎበኙ ቀለበት ሰርተው 
ወደ መጡበት እንዲመለሱና በሁሉም የኢትዮጵያ 
አካባቢዎች ያሉ መስህቦችን ጎብኝተው ለየክልሎቹ 
የገቢ ምንጭ ፈጥረው እንዲመለሱ ለማድረግ መሆኑን  
ይገልፃሉ። 

የደቡብ ምዕራብ ኢትዮጵያ ክልል -የአውደ ርዕዩ ተሳትፎ

በሳይንስ ሙዚየሙ የቱሪዝም አውደ ርእይ ላይ ክልሉ የቱሪስት መስህቦቹን በሚገባ አስተዋውቋል



ዋለልኝ አየለ

ኢትዮጵያ ተደጋግመው የሚነገሩ የድል 
ታሪኮች አሏት፡፡ ታሪክ ደግሞ የአንዲትን 
ሀገር ምንነት ያሳያል፡፡ እነዚህ የኢትዮጵያ 

የድል ታሪኮች በተለያየ ጊዜና አጋጣሚ ይነገራሉ፡፡ 
ኢትዮጵያ ምን አይነት ሀገር እንደሆነችም ይናገራሉ፡
፡ ለምሳሌ በዚህ ዓመት በዚህ ሰሞን የኢትዮጵያ 
የባህር በር ጉዳይ አጀንዳ ሆኗል፡፡ በእንዲህ አይነት 
አጋጣሚዎች መቼ ምን ተደረገ? የሚለውን ለማወቅ 
የቀደምት መሪዎቻችን ለሀገር ጉዳይ ያደረጓቸውን 
ትግሎች እንጠቃቅሳለን፡፡ እነዚህ ታሪኮች ለዛሬው 
ትውልድ የሚነግሩት እውነታ ይኖራልና እኛም 
የጀግኖች አባቶቻችንን ታሪክ እናስታውሳለን፡፡ 

በዛሬው ሳምንቱን በታሪክ ዓምዳችን ከ148 
ዓመታት በፊት በዚህ ሳምንት በኢትዮጵያና ግብጽ 
መካከል የተካሄደውን እና በኢትዮጵያ አሸናፊነት 
የተጠናቀቀውን የጉንደነት ጦርነት እናስታውሳለን፡፡ 
ከዚያ በፊት እንደተለመደው ሌሎች ዓለም አቀፍ እና 
የሀገር ውስጥ የታሪክ ሁነቶችን እናስታውስ፡፡ 

ከ25 ዓመታት በፊት በዚህ ሳምንት ኅዳር 3 
ቀን 1991 ዓ.ም ደራሲ፣ መምህር፣ ባለቅኔ፣ ፀሐፌ 
ተውኔት፣ ፖለቲከኛ፣ ገጣሚ የክብር ዶክተር ከበደ 
ሚካኤል አረፉ፡፡ በነገራችን ላይ ከበደ ሚካኤል 
የተለወዱት በጥቅምት ወር ውስጥ  (23 ቀን 1909 
ዓ.ም) ስለነበር በቅርቡ አስታውሰናቸው እንደነበርም 
ልብ ይሏል፡፡ 

ከ144 ዓመታት በፊት በዚህ ሳምንት ኅዳር 5 ቀን 
1872 ዓ.ም ዳግማዊ አጼ ቴዎድሮስ በሚያዚያ ወር 
1860 ዓ.ም መቅደላ ላይ ከሞቱ በኋላ፣ ወደ እንግሊዝ 
ተወስዶ የነበረው የዳግማዊ አጼ ቴዎድሮስ ልጅ፣ 
ልዑል ዓለማየሁ ቴዎድሮስ አረፈ፡፡ 

156 ዓመታት በፊት በዚህ ሳምንት ኅዳር 6 ቀን 
1860 ዓ.ም የጎጃም ገዢ የነበሩትና እና የደብረ ማርቆስ 
(መንቆረር) ከተማ መስራች የሆኑት ደጃዝማች ተድላ 
ጓሉ መርዕድ ከዚህ ዓለም በሞት ተለዩ፡፡

ከ78 ዓመታት በፊት በዚህ ሳምንት ኅዳር 7 ቀን 
1938 ዓ.ም (ኖቨምበር 16 ቀን 1945) የተባበሩት 
መንግሥታት ድርጅት የትምህርት፤ የሳይንስና 
እና የባህል ድርጅት (ዩኔስኮ) በእንግሊዝ ሎንደን 
ተመሠረተ።

ከ67 ዓመታት በፊት በዚህ ሳምንት ኅዳር 9 ቀን 
1949 ዓ.ም የሰላሌና አካባቢው ገዢ፣ የኢትዮጵያ 
ንጉሰ ነገሥት መንግሥት የዘውድ ምክር ቤት 
ፕሬዚዳንት፣ የቀዳማዊ አጼ ኃይለሥላሴ አማካሪ፣ 
ደራሲ እና የፍልስፍና ሊቅ የነበሩት ልዑል ራስ ካሳ 
ኃይሉ አረፉ፡፡ 

አሁን በዕለቱ በዝርዝር ወደምናየው የጉንደት 
ጦርነት እንሂድ፡፡ 

የታሪክ መነሻውን እናስፋው ከተባለ 
ከኢትዮጵያና ግብጽ ሰፊ የታሪክ ቁርኝት ጋር 
ይገናኛል፡፡ ግብጽ የአባይን ወንዝ መነሻ በመቆጣጠር 
የወንዙን ተጠቃሚነት ማረጋገጥ የብዙ ዘመን ፍላጎት 
እና ጥረቷ ነበር:: ግብጽን የመሩ ነገሥታቶችም ሰሜን 
ምስራቅ አፍሪካን የማቀፍና የመቆጣጠር ህልም 
ነበራቸው፡፡ 

የቀይ ባህርን የበላይነት ከኦቶማን ቱርክ 
የተረከበው የግብጽ ኃይል በቀጠናው የነበረውን 
ፍላጎት ለማሳካት ወደ ኢትዮጵያ ውስጣዊ ግዛት 
በሶስት አቅጣጫዎች ተመመ፡፡ ከእነዚህ ውስጥ 
አንደኛው ከዘይላ ወደብ ተነስቶ ወደ ሐረር 
የተደረገው ዘመቻ በስኬት ሐረር ከተማን በመያዝ 
ቢጠናቀቅም ሁለቱ ግን የውርደት ካባ በመልበስ 
በሽንፈት ተደምድመዋል፡፡ ከእነዚህ ውስጥ 
አንዱ ከ148 ዓመታት በፊት የተደረገውና ዛሬ 
የምናስታውሰው የጉንደት ጦርነት ነው ማለት ነው፡፡ 

የግብጽ ጦር በጥቅምት 1868 ዓ.ም ከምጽዋ 
ወደብ በመነሳት ወደ መሃል ሀገር በመግባት 
ኢትዮጵያን ለመቆጣጠር ተንቀሳቀሰ:: ይህ ሊመጣ 
እንደሚችል በመገመት የዲፕሎማሲ ጥረት ሲያደርጉ 
የቆዩት የወቅቱ የኢትዮጵያ መሪ አጼ ዮሐንስ 4ኛ 
የክተት አዋጅ በማሳወጅ በአካባቢው የነበሩ ባላባቶች 
ከእርሳቸው ጋር እንዲሰለፉ ጥሪ አደረጉ፤ በርካታ 
ወታደርም ማሰባሰብ ቻሉ፡፡ በዚህም የኢትዮጵያ 

ሳምንቱን በታሪክ 
ስፖርት እና መዝናኛ

አዲስ ዘመን   እሁድ ኅዳር 9 ቀን 2016 ዓ.ም

ጦር ማሸነፍ ቻለ፡፡ 
የኦቶማን ቱርክ ግዛተ አጼ መዳከምን ያስተዋለው 

አልባኒያዊው ሙሀመድ ዓሊ ፓሻ የራሱን ግዛተ አጼ 
ከግብፅ ወደ ደቡብ እና ከሰሜን እስከ መካከለኛው 
ምስራቅ አፍሪካ ለመዘርጋት ዕቅድ ነበረው። ይሁን 
እንጂ ወደ መካከለኛው ምስራቅ ሊያደርግ ያሰበው 
ዘመቻ በወቅቱ አካባቢውን ይቃኙ በነበሩት 
በእንግሊዝ እና በፈረንሳይ ኃይሎች ሳቢያ ሊሳካለት 
አልቻለም። 

በደቡብ በኩል ከልካይ ያላገኘው ሙሀመድ 
ዓሊ በ1821 ሰሜን ሱዳንን ተቆጣጠረ። ይኸኔ ወደ 
ኢትዮጵያም ማማተር አማረው። ከ1812 እስከ 1857 
በሥልጣን ላይ የቆየው ሙሐመድ ዓሊ በዋናነት ራሷን 
የቻለች እና ከኦቶማን ቱርኮች ነፃ የሆነች ግብፅን 
መሠረተ። ከዚህም ጋር ተያይዞ ቀደም ሲል የኦቶማን 
ግዛቶች የነበሩ የቀይ ባህር እና የህንድ ውቅያኖስ 
አዋሳኝ ጠረፎችንም በግብፅ ሥር ለማድረግ ጥሯል። 

የግብፅ ሱዳንን መያዝ ተከትሎም ከኢትዮጵያ 
ጋር በዋድ ካልታቡ፣ በወልቃይት እና በጠገዴ 
አካባቢ የተደረጉ ጦርነቶች ነበሩ። ጠንከር ያሉ 
ጦርነቶች የተካሄዱት ግን የሙሐመድ ዓሊ የልጅ ልጅ 
ኬዲቭ እስማኤል ፓሻ  ወደ ሥልጣን መምጣትን 
ተከትሎ ነው።

የአያቱን የመስፋፋት ሀሳብ ለማሳካት፤ 
በአሜሪካውያን እና በአውሮፓውያን አማካሪዎች 
እና በቅጥረኛ ወታደሮች ታጅቦ ግዛቱን ለማስፋፋት 
ፈለገ። የኬዲቭ ኢስማኤል ፓሻ ግቡ በግዛት 
ማስፋፋት ብቻ የተገታ አልነበረም። የታሪክ ሰነዶች 
እንደሚያስረዱት፤ ኢትዮጵያን ለመውረር ቆርጦ  
የነበረው በዋናነት በጣና ሐይቅ እና በጥቁር አባይ 
ላይ ያነጣጠረ የግብፅን ኢምፔሪያሊስታዊ ፍላጎት 
ለማሳካት ነበር። 

የኬዲቭ እስማኤል ታሪክ ጸሐፊ እንደገለጸው እና 
በስቨን ሩቢንሰን (1976) እንደተጠቀሰው «የኬዲቩን 
ቅኝ ግዛት ሥራ በአንድ አገላለጽ ማጠቃለል ይቻላል፤ 
ሁሉንም የናይል ተፋሰስ መሬት በሀገሩ ቁጥጥር ሥር 
በማድረግ የናይልን ወንዝ ግብፃዊ ወንዝ ማድረግ 
ይፈልግ ነበር» ይባላል፡፡ 

ይህንን ለማሳካትም ተደጋጋሚ እና ያላቋረጡ 
የወረራ ሙከራዎችን አድርጓል። ነገር ግን ሁሉም 
ሙከራዎች እየከሸፉ በግብጾች ላይ መከራና ውርደት 
አስከተሉ። በዋናነት ከሚጠቀሱት ሁለት ዓበይት 
ጦርነቶች አንዱ ይሄው የጉንደት ጦርነት ነው፡፡ 

ይህ በሆነ በዓመቱ ደግሞ የተካሄደው የጉራዕ 
ጦርነት ነው፤ አሁንም የወቅቱ ንጉሠ ነገሥት 
አጼ ዮሐንስ 4ኛ ናቸው፡፡ አጼ ዮሐንስ ግብፅ 
የኢትዮጵያን ግዛት መድፈሯን ለወቅቱ የአውሮፓ 
ኃያላን መንግሥታት ከጦርነቱ ቀድመው በተደጋጋሚ 
አስታውቀው ነበር። ከዲቭ እስማኤል ግን ሲመቸው 
በትዕቢት ሳይመቸው ደግሞ በትሁት ዘዴ 
(በመቅለስለስ) የአፄ ዮሐንስ አራተኛን መልዕክትና 
ጥያቄ ሳይቀበል ቀረ። አውሮፓውያኑ መንግሥታትም 

ለንጉሰ ነገስቱ ጥያቄ ምላሽ አልሰጡም ነበር። 
አጼ ዮሐንስ 4ኛ በ1872 ዓ.ም ወደ ንጉሠ 

ነገሥትነት በመጡበት ወቅት ኢትዮጵያ በሦስት 
አቅጣጫ በወራሪዎች የተወጠረችበት ወቅት ነበር። 
ይኸውም በሰሜን አቅጣጫ ግብፅና ጣሊያን፣ 
በስተምዕራብ ደግሞ መሀዲስት ሱዳን ኢትዮጵያ 
ላይ ወረራ የፈጸሙበት ወቅት እንደነበር ታዬ ቦጋለ 
የጻፉት መራራ እውነት የተባለው የኢትዮጵያ ታሪክ 
መጽሐፍ ያስረዳል።

ንጉሡ በተለያዩ ጦር ሜዳዎች ከግብፃውያን 
ጋር ተፋልመዋል። በ1870ዎቹ የግብፁ ከዲቭ 
እስማኤል በሚያስተዳድረው የሱዳን ግዛትና 
በኢትዮጵያ ድንበር መካከል ግጭቶች ነበሩ። በተለይ 
የትግራይና ኤርትራ ግዛትን የሚዋሰኑት አካባቢዎች 
ስጋት የተጋረጠባቸው ነበሩ። ምፅዋም በወቅቱ 
በግብፅ ሥር መሆኗ አንዱ ስጋት ሆኖ ነበር፤ ምፅዋን 
የተቆጣጠረው የግብፅ ጦር በዘመናዊ መንገድ 
የታነፀ ጥብቅ ወታደራዊ ኃይል እንደነበረው ሃሮልድ 
ጂ.ማርኩስ የጻፉት እና ሙሉቀን ታሪኩ የተረጎሙት 
የኢትዮጵያ ታሪክ መጽሐፍ ያስረዳል። 

በወቅቱ ‹‹ወርነር ሙዚንገር›› ምጽዋን ያስተዳድር 
ስለነበር ወደ ኢትዮጵያ ምንም ዓይነት ነገር እንዳይገባ 
በመጠበቅ ከንጉሥ ዮሐንስ ሊቃጣበት የሚችለውን 
ጥቃት ለመከላከል ይጥር ነበር። አጼ ዮሐንስ ከነገሡ 
በኋላ በ1873 ወደ ጎንደር ሄደው የበጌምድርን 
ዕውቅና አገኙ፤ የጎጃሙን ራስ አዳል (በኋላ ንጉሥ) 
ተክለሃይማኖት እና የየጁውን ራስ ወሌ በማስገበር 
በሥራቸው አዋሉ፤ የሸዋው ምኒልክም ለመገበር 
ተስማሙ። 

በ1875 ወደ ትግራይ ሲመለሱ ሀገሪቱን በአንድ 
ላይ አስተባብረው ጨርሰው እንደነበር ከላይ 
የጠቀስናቸው መጽሐፍት ያስረዳሉ።

ይህ ሁሉ ሲሆን ግብጻውያን ክፍተቱን 
ተጠቅመው ገላባትን እና የምፅዋን ደቡባዊ ግዛቶች 
ተቆጣጥሩ። በወቅቱ የግብፁ ካዲቭ እስማኤል ፓሻ 
ጀርመናዊውን ወርነር ሙዚንገርን የምስራቅ ሱዳንና 
የቀይ ባህር ዳርቻ አስተዳዳሪ አድርገው ሾሙ። 
በሙዚንገር ተተክቶም አራኪል ቤይ ኑባር ምፅዋን 
ማስተዳደርም ጀምሮ ነበር። 

ወደ ኢትዮጵያ ለመዝለቅ ሙዚንገር የአቅጣጫ 
ማሳያ ካርታ፣ ጥቂት የጦር መሪዎችና ከ3 ሺህ እስከ 4 
ሺህ የሚደርሱ ወታደሮች በቂ መሆናቸውን ለካዲቭ 
እስማኤል አስረዳ። በ1875 ላይ ሁሉም ነገር ከተሟላ 
በኋላ ካዲቭ እስማኤል መላው የአፍሪካ ቀንድን 
ለመቆጣጠር የሚያስችሉ አራት ዘመቻዎች አዘዘ። 
በዘመቻዎቹ ግብፅ ሐረርንና የሱማሌን ጠረፎች 
ያዘች። በሙዚንገር የተመራው ዘመቻ በታጁራ 
በኩል አድርጎ ሸዋን እንዲቀላቀል የታለመ ነበር። ነገር 
ግን ጥቅምት 14 ቀን 1875 ዓ.ም ላይ በአውሳ አፋሮች 
በደረሰበት ጥቃት ዘመቻው ከሸፈ። አፋሮች በወቅቱ 

በግብጽ ጦር ላይ በሰነዘሩት ጥቃት የጦሩን አዛዥ 
ሙዚንገርን ጨምሮ ሁለት ሦስተኛውን የግብጽን 
ጦር ደመሰሱት። 

ከሽንፈቱ በኋላ ግብፅ በአራኪል ቤይ ኑባር 
እና ኮሬን አሬንድሮፕ ፓሻ የሚመራ ጦሯን ወደ 
ኢትዮጵያ በማዝለቅ የሠራዬንና የሀማሴን ግዛቶች 
ተቆጣጠረች። አፄ ዮሐንስ ጥቅምት 15 እና 16 ምሽት 
ላይ ወደ 70 ሺህ የሚጠጋ ጦራቸውን በማንቀሳቀስ 
ከመረብ ዳርቻ በምትገኘው (በዛሬዋ ኤርትራ ውስጥ) 
ጉንደት የተባለች ቦታ ላይ የግብፅን ጦር ደመሰሱት። 
በወቅቱ የግብጽ ወራሪ ሙሉ በሙሉ ሲደመሰስ የጦር 
መሪዎቹ አራኪልና ኢሬንድሮፕ ሳይቀር ተገደሉ። 

በወቅቱ የግብጽ ጦር የታጠቀው ዘመናዊ መሣሪያ 
ሁሉ በኢትዮጵያው ንጉሥ እጅ ገባ። የጉንደት እና 
ጉራዕ ጦርነት በዓመት ልዩነት በኢትዮጵያ እና ግብፅ 
መካከል የተካሄደ ጦርነት ነው። 

አጼ ዮሐንስ 4ኛ በአውሮፓውያኑ አቆጣጠር 
ከ1876 እስከ 1885 ባሉት አስር ዓመታት ግብፅ 
ከያዘቻቸው የኢትዮጵያ ግዛቶች ጠራርጎ ለማስወጣት 
አልቻሉም ነበር። የምፅዋ ወደብና የዳህላክ ደሴቶች 
እና የሰሜኑ ግዛት በዚህ ጊዜ በግብፆች እጅ ነበሩ።

ነጋድራስ አፈወርቅ ገብረኢየሱስ በ1901 ዓ.ም 
የጻፉት ዳግማዊ አፄ ምኒልክ መፅሐፍ « የምስር 
(ግብፅ) ንጉሥ ወዳጤ ዮሐንስ ብዙ ጦር ለመዋጋት 
ላከ … ዐጤ ዮሐንስ በቱርክ መምጣት ደንግጠው 
የድፍን ኢትዮጵያን ጦር ክተት አሉ። … የምስር 
ጦርም ጉንዳጉንዲ ደረሰና ምሽጉን አበጀ። 

ጦርነቱ እስማኤል ፓሻ ከፍተኛ በራስ 
የመተማመን ስሜትና ድል አድራጊነት ተስፋ ሰጥቶት 
ነበረ። ይህም የሆነው ብዙ ሰራዊቱ ይመራ የነበረው 
ሠፊ ወታደራዊ ስልጠና በወሰዱ አውሮፓውያን እና 
የአሜሪካን የጦር መኮንኖች ነበር…›› ይላሉ፡፡  

ቀጥለውም ‹‹ህዳር 8 ቀን 1868 ዓ.ም አጤ ዮሐንስ 
የእስማኤል ባሻን ሠራዊት ገጠሙ። አብዛኛዎቹ 
የኢትዮጵያ ተዋጊዎች በኮረብቶችና ምሽጎች 
ተሸሽገው ሲዋጉ የነበሩ ግብፃውያንን በመግደልና 
በመማረክ ድልን ተጎናፀፉ። ወሬ ነጋሪም ሳይቀር 
ቱርክን እንደ ካንቻ (በጎራዴ እንደ መጨፍጨፍ) 
መቱት። ባውሳ የወጣውም የምስር ጦር ያውሳው 
ንጉሥ መሐመድ ሃንፈሬ ወዳጅ መስሎ ፍሪዳውን 
ወተቱን ሰጥቶ እንግድነት ተቀብሎ አሳድሮ ሌሊት 
ምንም የለብን ብሎ ከተኛበት ለዘር ሳይቀር አርዶ 
አርዶ ጣለው ። » ሲል መጽሐፉ ያትታል። 

በዘመናዊው ዘመን በሁለቱ ሀገሮች የተካሄደ 
ጦርነት ነው። በጦርነቱ የተገኘው ድል አፍሪካን 
ለመቀራመት ለሚያስቡት ነፃነቷን ጠብቃ የኖረችን 
ኢትዮጵያን ለመቀራመት የማይቻል መሆኑን 
አመላከታቸው። በአንፃሩ ራሷን የአፍሪካ ኢምፓየር 
አድርጋ ታስብ የነበረችው ግብፅ በጦርነቱ በደረሰባት 
ምጣኔ ሀብታዊና ስነ ልቦናዊ ኪሳራ ልታንሠራራ 
አልቻለችም፤ ከአስር ዓመታት በኋላም የእንግሊዝ 
ቅኝ ግዛት ለመሆን በቃች። 

የጉንደት ጦርነት በኢትዮጵያና በግብጽ ከተደረጉ 
ዘመናዊ ጦርነቶች አንዱ ሲሆን ግጭቱ ለኢትዮጵያ 
አሻሚ ያልሆነ ድልን ያጎናጸፈ ብቻ ሳይሆን፣ ነፃነቷን 
አስከብራ ለዘለቀችው ኢትዮጵያ ቀጥሎ የመጣውን 
አፍሪካን የመቀራመት የአውሮፓውያን ዕቅድ 
እንዳትታሰብ   ያደረጋትም ነው።

 በተቃራኒው፤ ከላይ እንደገለጽነው ጦርነቱ ግብፅ 
በኢትዮጵያ ጦር ሽንፈትንና ውርደትን መጎናጸፏን 
ዕዳና ፍዳ አምጥቶባታል። ከ10 ዓመት በኋላ 
አቅመቢስ ሆና በባርነት ቅኝ እንድትገዛ አድርጓታል 
ሲሉ መረጃዎች ያመለክታሉ። 

የምስራቅ አፍሪካ አካባቢ ኢምፓየር ለመሆን 
ያሰበችው ግብፅ በጦርነቱ በደረሰባት ምጣኔ 
ሀብታዊና ስነልቡናዊ ጉዳት ለእንግሊዝ ቅኝ ግዛትነት 
ተዳርጋለች። የግብፅ ሀሳብ የነበረው የአባይ ሸለቆን 
አካባቢና የጥቁር አባይን ምንጭን መያዝ ቀጥሎም 
የነጭ አባይን ተፋሰስ ሀገሮች መቆጣጠርና ምንጩን 
መያዝ ነበር።  ቻድንና ጅቡቲን ጨምሮ እስከ 
ዑጋንዳ ያሉ ሀገሮች በማጠቃለል ለመዝለቅ እና 
ከአውሮፓውያን ቅኝ ገዥዎች ጋር ለመፎካከር ነበር። 
ሁሉም ግን በኢትዮጵያ ትግል ቅዠት ሆኖ ቀረ።

ጉንደት እና የኢትዮጵያ የድል ታሪክ

ንጉሠ ነገሥት አጼ ዮሐንስ 4ኛ 

የጉንደት ጦርነት በኢትዮጵያና 
በግብጽ ከተደረጉ ዘመናዊ 

ጦርነቶች አንዱ ሲሆን ግጭቱ 
ለኢትዮጵያ አሻሚ ያልሆነ ድልን 
ያጎናጸፈ ብቻ ሳይሆን፣ ነፃነቷን 
አስከብራ ለዘለቀችው ኢትዮጵያ 

ቀጥሎ የመጣውን አፍሪካን 
የመቀራመት የአውሮፓውያን 

ዕቅድ እንዳትታሰብ   
ያደረጋትም ነው

የዝነኞች ገጽ   
ስፖርት እና መዝናኛ

                      አዲስ ዘመን  እሁድ ኅዳር 9 ቀን 2016 ዓ.ም

ሰሚራ በርሀ

የአንድ ወር የኪነ-ጥበብ ፈርጦች
መስከረም ሲታሰብ አዲስ ዓመትና አደይ አበባ፣ አዲስ 

ዓመትን ተከትሎ ደግሞ የመስቀል ወፍና የመስከረም  
ወር የተለየ መገለጫ አላቸው። ከሳምንት በፊት የሸኘነው 
የጥቅምት ወርም መገለጫው ብዙ ነው።  ጥቅምት አጥንትን 
ሰርስሮ ከሚገባ ብርድና ቁር ባሻገር ‹‹የጥቅምት አበባ›› 
የሚል ማሞካሻውም የወቅቱ መገለጫ ነው። በእያንዳንዱ 
ቀናት የምናሳልፋቸው የህይወት ክስተቶች ከቀናት ጋር 
የተሳሰሩ ናቸው። በዚህ ቀን፣ አምና በዚህ ሰዓት እያልን 
የምናስታውሳቸው ነገሮች ብዙ ናቸው። 

ያጠናቀቅነው የጥቅምት ወር ኢትዮጵያ እጅግ በርካታ 
ዝነኛ የጥበብ ሰዎችን ያገኘችበት ወር ሆኖ እናገኘዋለን። 
እነዚህ ዝናቸው ከጥግ እስከ ጥግ የናኘ የጥበብ ሰዎች 
በተለያዩ መንገዶች ተጉዘው ሀገራቸውን ያስጠሩ 
በሥራዎቻቸውም በህዝብ ዘንድ ተወዳጅነትን ያተረፉ 
ናቸው። የዛሬው የዝነኞች ገፃችንም ጥቅምት ያፈራቸውን 
ዝነኛ የኪነ ጥበብ ፍሬዎች ህይወትና ሥራዎቻቸው ከብዙ 
በጥቂቱ የምንመለከትበት ነው። 

አፈወርቅ ተክሌ

ማንኛውም ሰው ሥራዎቻቸውን  ሲመለከት 
ስለእሳቸውም  ሆነ ኢትዮጵያ መልካም ነገር እንዲያስብ 
ተስፋ እንዲታየው ይፈልጋሉ። እጅግ የተከበሩ የዓለም ሎሬት 
ሜትር  አርቲስት አፈወርቅ ተክሌ፤ ዝናቸው በኢትዮጵያ 
ብቻ የተገደበ አይደለም። ታላቁ ሠዓሊ ትውልዳቸው 
ከጣልያን ወረራ ሦስት ዓመት ቀደም ብሎ  ነው።  ይህ ጊዜ 
በአፈወርቅ ልጅነት ላይም ሆነ በቀሪው ህይወታቸው  ላይ 
ትልቅ አሻራን አሳርፏል። ለዛም ይመስላል በሚሰሯቸው 
የሥዕል ሥራዎች ውስጥ ሰላም፣ ሀገርና ነጻነት  ያላቸውን 
ቦታ በጉልህ  የሚያሳዩት። ጥቅምት 13 ቀን  1925 ዓ.ም  
ከእናታቸው ከወይዘሮ ፈለቀች የማታወርቅ እና ከአባታቸው 
አቶ ተክሌ ማሞ በጥንታዊቷ ከተማ አንኮበር ተወለዱ ።

በልጅነታቸው የሰሙትን ማንኛውም ታሪክ ሆነ በክፍሉ 
ውስጥ የሚማሩትን ከደብተራቸው ጎን በሥዕል ለማስቀመጥ 
ይሞክራሉ። ታዲያ ከልጅነታቸው የጀመሩት በምናብና 
በውብ ነገር የተሞላው አዕምሯቸው እጃቸውን ሲመራው 
ባገኙት ብዕርም ሆነ እርሳስ እየሞነጫጨሩ የጥበብ 
እጃቸውን ፈተዋል። በሂደትም ራሳቸውን ፣ ህይወታቸውን፣ 
የሚወዷት ኢትዮጵያን ታሪክ፣ ባህል፣ እምነት በትልቅ ክብር 
በዓለም ፊት ከፍ አድርገው ያስቀመጡ ሠዓሊ ናቸው።  ልዩ 
የሆነ ትኩረትና ውበት ለሥዕሎቻቸው ይሰጣሉ ። 

በ16 ዓመታቸው የውጪ የትምህርት እድል ካገኙ 
ተማሪዎች መሀል አንዱ በመሆን ወደ እንግሊዝ አቀኑ። 
በጊዜው የተላኩት በማዕድን የትምህርት ዘርፍ  እውቀት 
ሸምተው እንዲመለሱ ነበር።  የእሳቸው   ትኩረትና  
ጥሪያቸው ግን ከዚህ ዘርፍ እንዳልሆነ የተገነዘቡ። እናም 
በለንደን ሴንትራል ስኩል ኦፍ አርትስ ኤንድ ክራፍትስ 
ገብተው መማር ጀመሩ። በዚያ ትምህርት ቤት ባሳዩት 
ችሎታም   በእውቁ  ስሌድ ስኩል ኦፍ ፋይን አርት ትምህርት 
ቤት ገብተው የተሻለ እውቀት ለመሸመት አስቻላቸው። 
በዚህ ዝነኛ የስዕል ትምህርት ቤት ገብተው ለመማር የበቁ 
የመጀመሪያው አፍሪካዊም ነበሩ።   

የያኔው ተማሪ በትምህርት ቤት ቆይታቸው ሥዕልን  
ቅርጽና ኪነ-ህንጻን ተምረዋል። የሥዕል ሥራዎቻቸውን 
በሚሰሩበት ወቅት የሥዕል ጥበብ በኢትዮጵያ እምብዛም 
ቦታ የሚሰጠው አልነበረም፤ በዚህ የተነሳም  ሰለጠኑ 
በሚባሉ ሀገራት መርጠው በአንዱ እንዲኖሩ  በየጊዜው 
ሀሳብ ይቀርብላቸው ነበር ።  እሳቸው ግን ለትምህርት 
ከተመረጡ ጓደኞቻቸው ጋር ለመጓዝ ሲዘጋጁ  በወቅቱ 
ንጉሰ ነገስት የነበሩት ቀዳማዊ ኃይለሥላሴ ያሏቸውን 
ያስታውሳሉ።  “ጠንክራችሁ በመሥራት ሀገራችሁ 
ኢትዮጵያን የምትገነቡበትን ዕውቀት ይዛችሁ ተመለሱ። 
ስትመለሱ አዕምሯችሁ ዝግጁ የሆነ እውቀታችሁም 
ኢትዮጵያን ለመገንባት የሚችል ጥበብን ሸምቶ እንዲመለስ   
እንጂ አውሮፓ ውስጥ ስላሉ ረዣዥም ፎቅ ቤቶች   ወይም 
ስለመንገዶቻቸው   ስፋት   እንድትነግሩን አይደለም።” 
ነበር ያሏቸው።  ይህም ባህር ማዶ የተላኩበትን አደራ 
አክብረው ሀገራቸውን ኢትዮጵያን መርጠው ወደ ሀገራቸው 
እንዲመለሱ አድርጋቸዋል። በ1947 ዓ.ም የመጀመሪያቸው 
የሆነውን   የሥዕል አውደ-ርዕይ    በአዲስ አበባ ንጉሱ 
በተገኙበት ሲያቀርቡ ሥራቸው እጅግ አስደናቂ የነበረ 
ቢሆንም በጊዜው ለሥዕል የነበረው አመለካከት እምብዛም 
በመሆኑ ዋጋ አስከፍሏቸዋል። የሥዕል ሥራቸውን ለመግዛት 
ተስማምተው የወሰዱ በርካታ ሹማምንት ለወሰዱት 
ሥዕል አስፈላጊውን ክፍያ ከመክፈል ይልቅ መመለስን 

ምርጫቸው አድርገዋል። በዚህም አውደ-ርዕዩ የጠበቁትን 
ያህል ውጤታማ አልሆነም። ከመጀመሪያው የሥዕል አውደ 
ርዕያቸው ያገኙትን ገንዘብ ሰብስበው እንደገና ወደ አውሮፓ 
በመመለስ የመስታወት ላይ ሥዕልን ተማሩ፤ ስለ ኪነ-
ህንጻም አጠኑ። 

በ1958 ዓ.ም ዓለም አቀፍ እውቅናቸውን ተከትሎ 
ለኢትዮጵያ የሥነ-ጥበብ ዘርፍ ላበረከቱት አስተዋጽኦ 
የመጀመሪያውን የሥነ-ጥበብ ሽልማት ከቀዳማዊ 
ኃይለሥላሴ ተቀበሉ። በዚያው ዓመትም በሩሲያ ሞስኮ 
ታላቅ የሥዕል አውደ ርዕያቸውን አቀረቡ። በወቅቱ  
በተለያዩ ዩኒቨርሲቲዎች በመገኘትም የማይረሱ ንግግሮችን 
አድርገዋል። በ1959 ዓ.ም በአሜሪካ መንግሥት ግብዣ 
በዋሽንግተንና ኒውዮርክ የአንድ ሰው የሥዕል አውደ-ርዕይ 
አቀረቡ። በ1964 ዓ.ም የሰው ልጆችን ወንድማማችነትና 
የሰላም ልዕልናን የሚመሰክረው ሥራቸውን በተለያዩ ሀገሮች 
አቀረቡ። በዚህ ሥራቸውም በ1971 ዓ.ም በአልጀርስ የጥበብ 
ፌስቲቫል የወርቅ ሽልማት ክብርን አገኙ።  በፈረንሳይ ሀገር 
ባቀረቡት የሥዕል ሥራም ተወዳዳሪዎቻቸው የነበሩትን 
የጃፓን፣ የፈረንሳይ እና የሜክሲኮ ሠዓሊዎችን በልጠው 
በአንደኝነት ከመሸለማቸው በላይ የቤናል የሎሬት ክብር 
ማዕረግን አገኙ። 

እ.አ.አ በ2000 በዋሽንግተን ዲሲ በተጠራው 27ኛው 
ዎርልድ ሎሬት ኦፍ ዘ አሜሪካን ባዮሎጂካል ኢንስቲትዩት 
ጉባኤ የዓለም ሎሬት ክብርን ተቀዳጁ። እ.አ.አ በ2004 
በአየርላንድ ደብሊን ላይ በተጠራው ጉባኤ ለሰው ልጆች 
ትምህርትና ጥበብ ለዓለም ባበረከቱት መልካም ተግባር  
የዳቪንቼ አልማዝ ሽልማትን ሲቀበሉ፤ በዚሁ ጉባኤ ላይ 
የአሜሪካ ዩናይትድ ካልቸራል ኮንቬንሽን የተባለ ተቋም 
ለዓለም ጥበብ እድገት ላበረከቱት መልካም ሥራ የጀግና 
ክብር ኒሻን ሸልሟቸዋል። እጅግ የተከበሩ የዓለም ሎሬት  
ሜትር  አርቲስት አፈወርቅ ተክሌ የዚህ ሁሉ ማዕረግና 
ክብር ባለቤት ሲሆኑ በሄዱበት ሁሉ ለሀገራቸው ተጨማሪ 
የክብርና የዝና ምንጭ ናቸው።

ከሠሯቸው የሥዕል ሥራዎች መካካል በአፍሪካ 
የኢኮኖሚክ ኮሚሽን በመስታወት ላይ የሠሩት አስደናቂ 
ሥዕልና በተለያዩ ቤተክርስቲያኖች የሚገኙት ሥራዎቻቸው 
ተጠቃሽ ናቸው። መጀመሪያ የአፍሪካ ኢኮኖሚክ ኮሚሽን 
የመስታወት ላይ ሥዕል ሥራ የተሰጠው ለአንድ ጣልያናዊ 
ሠዓሊ ነበር። የዚያን ጊዜው ወጣቱ ሰዓሊ  አፈወርቅ  ይህን 
በሰማ ጊዜ ወደ ንጉሱ በመቅረብ ሥራውን ኢትዮጵያዊ 
ሊሠራው ሲችል እንዴት ለአውሮፓዊ ተሰጠ ብለው 
ጠየቁ። ግርማዊነታቸውም አርክቴክቱን ጠርተው ጠየቁት 
የባለሙያው መልስ የነበረው “ይህንን ሥራ ሊሰራ የሚችል 
አፍሪካዊ የለም” የሚል ነበር ። 

ንጉሱም ወጣቱን ሠዓሊ ጠርተው ይህንን ሥራ 
ሊሰራው ይችል እንደሆነ ጠየቁት፤ ያለምንም ማመንታት 
የተማረው እሱን  እንደሆነ እና እንደሚሰራው በሙሉ 
ርግጠኝነት ተናገረ። ህንጻውን ሠርቶ ለማጠናቀቅ የቀረው 
ስድስት ወር በመሆኑ አርክቴክቱ “ጊዜ የለንም” ሲል 
ተቃወመ። በችሎታው የተማመነው ሠዓሊ ግን ከበቂ በላይ 
ነው ሲል አሳመነ። ቀዳማዊ ኃይለሥላሴም በመላው አፍሪካ 
ውድድር እንዲደረግ አዘዙ። የያኔው ወጣት ሠዓሊ የኋላው 
እጅግ የተከበሩ የዓለም ሎሬት ሜትር  አርቲስት አፈወርቅ 
ከ17 ዳኞች የ14ቱን ድምጽ በማግኘት ያንን የመስታወት ላይ 
ጥበብ የአፍሪካን ትናንት ዛሬና ነገን እንዲያሳይ አድርገው 
በብሩሻቸው አሰፈሩ።   

በሕይወት ዘመናቸው ከ97 በላይ ዓለም አቀፍ 
እውቅናዎችና ሽልማቶችን አግኝተዋል። የታላላቅ መሪዎችን 

ምስል ቀርጸው አስቀምጠዋል። በኢትዮጵያ የባህል 
ሚኒስቴር የሥነ-ጥበብ አማካሪ ሆነውም አገልግለዋል። 
በዓለም የኪነጥበብ መድረክ ላይ ከ50 ዓመታት በላይ እንደ 
ብርቅ ኮከብ ሲታዩ የነበሩት ታላቅ የኪነጥበብ ሰው ሚያዝያ 
ሁለት ቀን 2004 ዓ.ም በተወለዱ በ80 ዓመታቸው ከዚህ 
ዓለም በሞት ተለይተዋል። በሕይወታቸውም በሞታቸውም 
ሀገርን ያልረሱት እጅግ የተከበሩ የዓለም ሎሬት ሜትር  
አርቲስት አፈወርቅ መኖሪያቸው የነበረውን “ቪላ አልፋ” 
ጨምሮ የሥዕል ሥራዎቻቸውን ለሀገራቸው ተናዘው 
አርፈዋል። 

አስቴር አወቀ

ስለ ፍቅር የተዜሙ ዜማዎች ሲነሱ የሷም ስም አብሮ 
በትልቁ  ይወሳል።  ወደ ሙዚቃው ዓለም ከተቀላቀለችበት 
ጊዜ አንስቶ አሁንም ድረስ የድምጿ ውበት አልተለወጠም።  
በሥራዎቿ በጊዜ ሂደት ያልተቀየሩ አድናቂዎችንም 
ለማፍራት ችላለች። ገና የ13  ዓመት ታዳጊ እያለች 
ወደ ሙዚቃው የገባችው አስቴር አወቀ፤ዛሬም ድረስ 
በተወዳጅነቷ ለመዝለቅ በቅታለች። በሙዚቃዎቿ ስለ 
ሀገር፣ፍቅር፣ሀዘን፣ደስታ እንዲሁም ስለ በርካታ ርዕሰ 
ጉዳዮች አቀንቅናለች። ለዚህ ሥራዋም  ከጎንደር  ዩኒቨርሲቲ 
የክብር ዶክትሬት ማዕረግን ተቃድጅታለች። 

የክብር ዶክተር አርቲስት አስቴር አወቀ የተወለደችው 
በጥቅምት ወር ላይ    ሲሆን፤የትውልድ ቀዬዋም ከጥንታዊቷ 
ጎንደር ከተማ በቅርብ ርቀት በምትገኘው ደብረታቦር 
ከተማ ውስጥ ነው። ትንሽ ልጅ በነበረችበት ወቅት 
የመንግሥት ሠራተኛ የነበሩት አባቷ በሥራ  ወደ አዲስ አበባ 
ሲዘዋወሩ  አጋጣሚውን ተከትሎ እሷም  ወደ አዲስ አበባ 
ገባች። ሙዚቃ የልጅነት ሕልሟ ቢሆንም ቤተሰቦቿ ግን 
በምርጫዋ በፍጹም ደስተኛ አነበሩም። በወቅቱ አብዝታ 
ታደምጣቸው የነበሩት የክቡር ዶክተር ጥላሁን ገሰሰና 
የብዙነሽ በቀለ የሙዚቃ ሥራዎች ወደ ሙዚቃ እንድትሳብ 
አድርገዋታል። በ13 ዓመቷ ወደ ብሄራዊ ቲያትር አቅንታ 
በቲያትር ቤቱ በድምጻዊነትና ተወዛዋዥነት ለመቀላቀል 
ስትወዳደር የተጫወተችው የብዙነሽ በቀለን ሙዚቃ 
ነበር ። በብሄራዊ ቲያትር ቤት ተቀጥራ ሥትሰራ ከቆየች 
በኋላም  ከሸበሌ፣ከአይቤክስ ፣ ከሮሃ እና ከሆቴል ደ አፍሪክ 
ባንዶች ጋር በመጣመር የሙዚቃ ሥራዎቿን ማቅረቧን 
ቀጠለች።የሶልዋ ንግስት መጠሪያዋ ነው። በሥራዎቿም ሆነ  
በአለሷ በቃለመጠይቆቿም ጭምር ሀገሯን የምታስተዋውቅ 
እና ያላትን ፍቅር የምትገልጽ  ድምጻዊት ናት። በሙዚቃ 
ሕይወቷም የእርሷን አርአያነት የተከተሉ ብዙ ሙዚቀኞችን 
ማፍራት ችላለች።  ድምጻዊት ብጽዓት ስዩምና እጅጋየሁ 
ሽባባው (ጂጂ) በተለያዩ ጊዜያት ባደረጓቸው ቃለ-
መጠይቆች፤ቀደም  ሲል የእርሷን ሙዚቃዎች ያቀነቅኑ 
እንደነበር ተናግረዋል። እስከዛሬ በነበራት የሙዚቃ 
ቆይታዋ 26 አልበሞችንና ከ250 በላይ የሙዚቃ ሥራዎችን 
ለአድማጭ ጆሮ አድርሳለች። ከእነዚህም መካከል "ካቡ" 
የተሰኘው  የሙዙቃ ሥራዋ በጊዜው፤በኮሌጅ የሙዚክ 
ሠንጠረዥ ላይ ለወራት በአንደኝነት ለመቀመጥ ችሏል። 
ለየት ባለው የአዘፋፈን ስልቷ  በታይምና በሌሎችም ዓለም 
አቀፍ መጽሄቶች ላይ በጊዜው መነጋገሪያ  እስከመሆን 
ደርሳለች። ከተለያዩ ዓለም አቀፍ ኩባንያዎች ጋርም 
ለመስራትም ችላለች፡

የራሷ ብቻ የሆኑ በርካታ መለያዎች ባለቤት 
የሆነችው አስቴር አወቀ፤መድረክ ላይ የሙዚቃ ሥራዎቿን 
የምታቀርብባቸውን ልብሶች እራሷ ዲዛይን ማድረጓ 
አንደኛው መለያዋ ነው። “ካቡ”፣ “ሶባ”፣ “ጨጨሆ” እና 
“ጨዋ” የተሰኙት አልበሞቿ  ካበረከተቻቸው የሙዚቃ 

ሥራዎቿ  መሃከል ጥቂቶቹ ናቸው። ሙዚቃን ከጀመረችበት 
የለጋ እድሜዋ አንስታ ረዥም ጊዜን  በመድረክ ብታሳልፍም፤ 
ነገር ግን አሁንም ድረስ ሰዎች ፊት የመቅረብና የመቆም 
ፍርሀት አለባት። ነገሩ እንዲህ ቢሆንም  መድረክ ላይ ወጥታ 
ገና ማዜም ስትጀምር እሷና  ፍርሃት ይሰነባበታሉ። ሁሉንም 
ነገር ትረሳዋለች። 

 አስቴር አወቀ ከድምጻዊነቷ ባሻገር የግጥምና ዜማ 
ደራሲም ናት። ከተለያዩ ዓለም አቀፍ  ድርጅቶች ጋር በበጎ 
ፈቃደኝነት ትሳተፋለች። በአንድ ወቅትም የዩኒሴፍ የበጎ 
ፈቃድ አምባሰደር ነበረች። 

 እጅጋየሁ ሽባባው(ጂጂ)

በወርሃ ጥቅምት የተወለደችው ሌላኛዋ ተወዳጅና 
የምንግዜም ተናፋቂዋ ሙዚቀኛ፤እጅጋየሁ ሽባባው ናት።  
ከዋና መጠሪያ ስሟ በላይ 'ጂጂ' መታወቂያዋ ነው።  
በጥቅምት 11 ከቻግኒ ተወልዳ ብቅ ያለች የሙዚቃ ኮከብ 
ናት። ጨዋታና  ህብረት ባለበት ቤት ውስጥ ያደገች ናትና 
ፍቅር መገለጫዋ ነው። የሀገራችን የሙዚቃ ሀያሲያን፤ጂጂ 
ሀገሯን የምትመለከትበት የተለየ ዓይን አላት ይሏታል። 
ባለቅኔዋ ሲሉ የሚጠሯትም ጥቂት አይደሉም። በተለያዩ 
ጊዜያት ሥራዎቿ በባለሙያዎች ተተንትነዋል። ጂጂ 
ትንቢትን የምትናገርና ታሪክን አጉልታ የምታሳይ ድንቅ  
ዜመኛ  ናት። 

“ጉራማይሌ”፣ “ናፈቀኝ” ስለ ሀገር ውበት   
ስለቤተሰብፍቅርና ናፍቆት ወዲህ ደግሞ ስለ ታላቁ የጥቁር 
ህዝቦች  ታሪክ “አድዋ”፣ “የበረሀው ሲሳይ”  እያለች ስታዜም 
ከከተማ ይልቅ ባለ ዋሽንት ባለሀገር የሚናፍቃት ሙዚቀኛ 
ብቻ ሳትሆን ባለታሪክም ጭምር ናት። የሙዚቃ ሥራዎቿን  
ስትጽፍም ታሪክን የመንገር ያህል አድርጋ እንደምታስባቸው 
ትናገራለች።

እጅጋየሁ ሽባባው(ጂጂ) ከሀገር የወጣችው ገና  ታዳጊ 
ወጣት ሳለች ነበር። ለስደት በከተመችበት ኬንያ፤የራሷን 
ባንድ አቋቁማ የሙዚቃ ሥራዋን ስትጀምር፤የዚያኔም ገና 
ልጅ ነበረች። በሀገር ውስጥ እምብዛም በማትታወቅበት 
ሰዓት ከሀገር ርቃ ከተለያዩ ዓለም አቀፍ ባለሙያዎች ጋር 
መስራት ጀመረች። ረጅም ጊዜዋን ከሀገር ርቃ ታሳልፍ 
እንጂ አብዛኞቹ የሙዚቃ ሥራዎቿ በኢትዮጵያ ካሉት 
የሙዚቃ ስልቶች የተለዩ አይደሉም።  የመጀመሪያ አልበሟ 
የሆነውን “ፀሀይ” ከመውጣቱ በፊት በተለያዩ ባለሙያዎች 
እንዲገመገም  አድርጋ ነበር።

ከጥቂት ቆይታ በኋላ ወደ አሜሪካን አቅንታ ተከታታይ 
የሙዚቃ ሥራዎቿን ማቅረብ ቀጠለች።  “አንድ ኢትዮጵያ” 
የተሰኘው አልበሟ በስፋት የታወቀችበት የሙዚቃ ሥራዋ 
ሲሆን፤የራሷ የሆነውን “ጂጂ” የተሰኘ አዲስ የሙዚቃ ስልትና 
አቀራረብ ይዛ ብቅ ያለችበትም ጭምር ነው። ይህ አልበም 
በብዙኃኑ የተደመጠና የተወደደላት የሙዚቃ ሥራ ነበር ። 
ሙዚቃ ለእርሷ ከሙዚቃነት ባለፈ ታሪክን የምታወሳበትም 
ጭምር ነው። በግሏ ከሠራቻቸው ሰባት የሙዚቃ አልበሞች 
በተጨማሪ፤ከሌሎች ድምጻውያን ጋር በመሆን በርካታ 
ነጠላ ዜማዎችን ሠርታለች። ከዚህም ባሻገር ለፊልም 
ማጀቢያ የሚሆን የሙዚቃ ሥራ ለመሥራትም ችላለች። 

በሥራዎቿ የሀገሯን ታሪክና ባህል የምትገልጸውና 
አሁንም ብዙ በመሥራት ላይ እንዳለች የምትናገረው 
ድምፃዊቷ፤በ2015 ዓ.ም ከእንጅባራ ዩኒቨርሲቲ 
የክብርት ዶክትሬት ማዕረግን አግኝታለች። ወርሃ 
ጥቅምት፤በዛሬው ርዕሰ ጉዳያችን ካነሳናቸው ኮከብ ዝነኞች 
በተጨማሪ፤ድምፃዊ እዮብ መኮንን እንዲሁም ታላቁ ሰዓሊና 
ገጣሚ ገብረ ክርስቶስ ደስታ ይህቺን ምድር የተቀላቀሉባት 
ወር ናት። 



ገጽ 11

ዓለም አቀፍ
አዲስ ዘመን   እሁድ ኅዳር 9 ቀን 2016 ዓ.ም

የላይቤሪያው ፕሬዚዳንት ጆርጅ ዊሃ 
በጠባብ የድምጽ ልዩነት በምርጫ ተሸነፉ

የላይቤሪያው ፕሬዚዳንት የቀድሞው ከኮከብ የእግር ኳስ 
ተጫዋች ጆርጅ ዊሃ ለሁለተኛ ዙር በተካሄደው የምርጫ ሂደት 
በጠባብ ልዩነት ተሸነፉ።

ፕሬዚዳንት ዊሃ የድምጽ ቆጠራው ውጤት 
መገለጹን ተከትሎ ወደ ተፎካካሪያቸው ጆሴፍ ቦአካይ 
ደውለው በምርጫው በማሸነፋቸው እንኳን ደስ አሎት 
ብለዋቸዋል።ፕሬዚዳንቱ ለሀገሪቱ ሕዝብ ባደረጉት ንግግርም 
“ላይቤሪያውያን ማንን እንደሚፈልጉ ተናግረዋል፣ እኛም 
ድምጻቸውን ሰምተናል” በማለት የምርጫውን ውጤት 
እንደሚቀበሉት አሳውቀዋል።

የተቃዋሚ ፓርቲው ዕጩ ጆሴፍ ቦአካይ ከተቆጠሩት 
ድምጾች መካከል በ28 ሺህ ድምጽ በሥልጣን ላይ ያሉትን 
ፕሬዚዳንት ዊሃን በመምራት ነው አሸናፊ መሆናቸው 
የታወቀው።የቀድሞው ታዋቂ የእግር ኳስ ተጫዋች ጆርጅ 
ዊሃ በሕዝብ ተመርጠው ባለፉት አምስት ዓመታት ላይቤሪያን 
በፕሬዚዳንትነት ሲመሩ ቆይተዋል።

ለሁለተኛ የሥልጣን ዘመን የተፎካከሩት ፕሬዚዳንት 
ዊሃ በተቃዋሚ ፓርቲ መሪው ጆሴፍ ቦአካይ በመሸነፋቸው 
በመጪው ጥር ሥልጣን ያስረክባሉ።ዊሃ ከአምስት ዓመት 
በፊት ተመርጠው ወደ ሥልጣን የመጡት ወጣት መራጮችን 
መሳብ በመቻላቸው የአሁኑን ተቀናቃኛቸውን በሰፊ የድምጽ 

ልዩነት በማሸነፍ ነበር።
ነገር ግን ባለፉት ዓመታት ለውጥ ያመጡባቸዋል 

በተባሉት ሙስናን መዋጋት እና የዋጋ ንረትን መቆጣጠር 
ካለመቻላቸው በተጨማሪ በሀገሪቱ የቀጠለው የምጣኔ ሃብት 
ችግር ድጋፋቸውን ሸርሽሮ ለሽንፈት ዳርጓቸዋል።

ፕሬዚዳንት ዊሃ ሽንፈታቸውን በጸጋ መቀበላቸውን 
ባሳወቁበት የአምስት ደቂቃ ንግግር “ሀገራችንን የሚጠቅማትን 
ይህንን ዴሞክራሲያዊ ሂደት አከብራለሁ” በማለት 
ተመራጩ ፕሬዚዳንት ካሏቸው አሸናፊው ጆሴፍ ቦአካይ ጋር 
መነጋገራቸውንም ገልጸዋል።

የሀገሪቱ የምርጫ ኮሚሽን ቀደም ብሎ እንዳሳወቀው፤ 
ከተሰጠው ድምጽ ውስጥ ተቃዋሚው የ78 ዓመቱ የላይቤሪያ 
ጉምቱ ፖለቲከኛ ጆሴፍ ቦአካይ 50 ነጥብ 89 በመቶ ድጋፍ 
ሲያገኙ፣ ፕሬዚዳንት ዊሃ ደግሞ 49 ነጥብ 11 በመቶ ድምጽ 
አግኝተዋል።

የምርጫውን ውጤት ጠባብ ልዩነት በተመለከተ 
ፕሬዚዳንት ዊሃ በንግግራቸው “ይህ በሀገራችን ውስጥ ጥልቅ 
መከፋፈል እንዳለ ያሳያል፤ ለእናት ላይቤሪያ አንድነት በእጅጉ 
አስፈላጊ በመሆኑ፣ የሚያግባቡንን ጉዳዮች ላይ አብሮ መሥራት 
አስፈላጊ ነው” በማለት ለላይቤሪያውያን ጥሪ አቅርበዋል።

ማክሰኞ ዕለት የተካሄደውን ሁለተኛ ዙር የድምጽ አሰጣጥ 

ደቡብ ኮሪያ የውሻ ስጋ እንዳይበላ ልታግድ ነው። ደቡብ 
ኮሪያ የውሻ ስጋ እንዳይበላ ክልከላ በመጣል የሀገሪቱ ጥንታዊ 
ልምድ እንዲያበቃ የማድረግ እቅድ እንዳላት የገዥው ፓርቲ 
የፖሊሲ ኃላፊ ተናግረዋል።

የደቡብ ኮሪያ የውሻ ስጋ  ልምድ ከሀገር ውጭ ከፍተኛ 
ተቃውሞ ያስነሳ ቢሆንም በሀገር ውስጥም የሚነሳው ተቃውሞ 
እያየለ መጥቷል። "የውሻ ስጋ እንዳይበላ ህግ በማውጣት በውሻ 
ስጋ ጉዳይ ያለውን ማህበራዊ ግጭት እና ውዝግብ የመዝጊያ 

ሂደትን ተከትሎ አርብ ምሽት የላይቤሪያ ምርጫ ኮሚሽን 
ይፋ ያደረገው ውጤት በመላው ሀገሪቱ ከሚገኙት የምርጫ 
ጣቢያዎች 99 ነጥብ 58 በመቶው ነው።

የድጋሚ ምርጫው የተካሄደው ባለፈው ጥቅምት ወር 
በተሰጠው የመጀመሪያ ዙር ድምጽ ቆጠራ መሠረት ከሁለቱ 
ተፎካካሪዎች መካከል አንዳቸውም ከመራጩ ከ50 በመቶ 
በላይ ድምጽ ማግኘት ባለመቻላቸው ነው።

በመጀመሪያው ዙር ምርጫ ፕሬዚዳንት ጆርጅ ዊሃ በሰባት 

ሺህ ድምጽ ተፎካካሪያቸውን መብለጥ ችለው የነበረ ቢሆንም 
ከግማሽ በላይ የሚሆን ድምጽ ግን አላገኙም ነበር።

ላይቤሪያ ከ20 ዓመታት በፊት እጅግ ከባድ እና ለረጅም 
ጊዜ የዘለቀ የእርስ በርስ ጦርነት ውስጥ መቆየቷ ይታወቃል።

አሁን በላይቤሪያ የተካሄደው ፕሬዚዳንታዊ ምርጫ 
ከእርስ በርስ ጦርነቱ ማብቃት በኋላ የተደረገ አራተኛው 
ሲሆን፣ ከባድ ፉክክር እና በጠባብ ውጤት የተጠናቀቀ ምርጫ 
ነውም መባሉን ቢቢሲ ዘግቧል።

በምርጫው የተሸነፉት ፕሬዚዳንት ጆርጅ ዊሃ እና አሸናፊው ጆሴፍ ቦአካይ

ጊዜው አሁን ነው" ሲሉ የፖሊሲ ኃላፊው ዩ ኢዩ ዶንግ 
ከመንግስት ባለስልጣናት እና የእንስሳት መብት ተሟጋቾች ጋር 
ባደረጉት ስብሰባ ተናግረዋል።

ዩ እንደተናገሩት መንግስት እና ገዥው ፖርቲ በዚህ አመት 
ክልከላውን ተግባራዊ ለማድረግ የሚያስችል ህግ ያወጣል ነው 
ያሉት። የግብርና ሚኒስትሩ ቹንግ ህዋንግ ኪዩን መንግስት 
ክልከላውን በፍጥነት ተግባራዊ እንደሚያደርግ እና በውሻ 
ስጋ ምርት ለተሰማሩ  ኢንዱስትሪዎች ንግዳቸውን ሲዘጉ 

የሚችለውን ድጋፍ ያደርጋል ብለዋል።
ከዚህ ቀደም የቀረቡ የጸረ-ውሻ ስጋ ረቂቅ ህጎች ያልጸደቁት 

በዘርፉ የተሰማሩ ኢንዱስትሪዎች ባቀረቡት ተቃውሞ እና 
የውሻ ስጋ በሚያመርቱ አርሶ አደሮች እና በሬስቶራንቶች ስጋት 
ምክንያት ነበር።

ረቂቅ ህጉ በውሻ ስጋ ምርት ለተሰማሩ ኢንዱስትሪዎች 
የሶስት ዓመት የእፎይታ ጊዜ እና  የፋይናንስ ድጋፍ እንዲያገኙ 
ያስችላቸዋል።የውሻ ስጋ መብላት በኮሪያ ባህረ ሰላጤ የቆየ 

ልምድ ነው።
አሁን ላይ የውሻ ስጋ በብዙ ሬስቶራንቶች የሚገኝ እና 

በትላልቅ ሰዎች የሚዘወተር ቢሆንም እንደ ድሮው በብዛት 
አይበላም። በደቡብ ኮሪያ አንድ ሺህ 150 የውሻ እርባታ 
ጣቢያዎች፣ 34 ቄራዎች፣ 219 የሚያሰራጩ ድርጅቶች 
እና የውሻ ስጋ የሚያቀርቡ አንድ ሺህ 600 ሬስቶራንቶች 
መኖራቸውን የሀገሪቱ መንግስት መረጃ እንደሚያሳይ አል ዐይን 
ጠቅሶ ዘግቧል።

ደቡብ ኮሪያ የውሻ ስጋ እንዳይበላ ልታግድ ነው

የዊን ሞር ትሬዲንግ አ.ማ የባለአክሲዮኖች 4ኛው መደበኛ ጠቅላላ ጉባኤ በኢትዮጵያ ንግድ ሕግ 
ቁጥር 1243/2013 አንቀጽ 366፣ 367፣ 370፣ 371 እና 372 መሰረት አሁድ ህዳር 23 ቀን 2016 ዓ.ም 
ከጧቱ 2፡30 ሰዓት ጀምሮ ጀሞ 2 ጀሞ የሴቶች የገበያ ማዕከል የድርጅቱ የስራ ቦታ ላይ ይካሄዳል፡፡ 
ስለሆነም፣ የድርጅቱ ባለአክሲዮኖች በአካል ወይም በሕጋዊ ወኪሎቻችሁ አማካኝነት በተጠቀሰው 
ቀን፣ ሰዓትና ቦታ እንድትገኙ የዳይሬክተሮች ቦርድ ጥሪውን በአክብሮት ያቀርባል፡፡
    .  የድርጅቱ የተፈረመ ካፒታል                                                        6,112,000.00
    .  የድርጅቱ የተከፈለ ካፒታል                                                         6,112,000.00
    .  ድርጅቱ የምዝገባ ቁጥር                                        NL/AA/3/0016741/2013
    .  የድርጅቱ አድራሻ፡- አዲስ አበባ ከተማ፣ ን/ስ/ላፍቶ ክ/ከተማ፣ ወረዳ 02 ጀሞ ሚካዔል አፍሪካ 
ህንፃ ጀርባ ኡካዝ ቢዝነስ ሴንተር 4ኛ ፎቅ፡፡

የ4ኛው መደበኛ ጠቅላላ ጉባኤ አጀንዳዎች፡-
1.	 የጉባኤውን አጀንዳዎች ማጽደቅ፣
2.	 የ2015 በጀት ዓመት ጠቅላላ የስራ እንቅስቃሴና የሂሳብ ሪፖርት ማሰማትና ማጽደቅ፡
3.	 የ2016 በጀት ዓመት እቅድ ላይ ተወያይቶ ማጽደቅ ፡
4.	 የዳይሬክተሮች ቦርድ ዓመታዊ ሪፖርት መሰማትና ተወያይቶ ማጽደቅ፡
5.	 የዳይሬክተሮች ቦርድ አስመራጭ ኮሚቴ አባላትን ምርጫ ማከናወን፣
6.	 የቦርድ አባላት ምርጫ ማካሄድ፡
7.	 በሌሎች ከአባላት በሚነሱ አጀንዳዎች ላይ ተወያይቶ ውሳኔዎችን ማሳለፍ፡

8.	 የጉባኤውን ቃለ ጉባኤ ማጽደቅ፣

ማሳሰቢያ፡-
* ባለአክሲዮኖች በጉባኤው ለመገኘት ኢትዮጵያዊነታቸውን  የሚያረጋግጥ የታደሰ መታወቂያ፣ 

መንጃ ፈቃድ፣ ፓስፖርት ወይም ትውልደ ኢትዮጵያዊነታቸውን የሚያረጋግጥ መታወቂያ 
ዋናውን ከፎቶ ኮፒ ጋር ይዘው መገኘት ይኖርባቸዋል፡፡

* በውክልና የሚገኙ ከሆነ የወካዩን ባለአክሲዮን ኢትዮጵያዊ ወይም ትውልደ ኢትዮጵያዊ 
መሆኑን የሚያረጋግጥ የታደሰ መታወቂያ ወይም ፓስፖርት ዋናውን ከኮፒ ጋር ይዘው መገኘት 
ይኖርባቸዋል፡፡

* ውክልና መስጠት የሚፈልግ ባለአክሲዮን ከህዳር 1 ቀን 2016 ዓ.ም እስከ ህዳር 22 ቀን 2016 
ዓ.ም ድረስ በስራ ሰዓት ኢትዮጵያዊ ወይም ትውልደ ኢትዮጵያዊ መሆኑን የሚያረጋግጥ የታደሰ 
መታወቂያ፣ መንጃ ፈቃድ ወይም ፓስፖርት ይዞ ፉሪ ጀሞ የሴቶች የገበያ ማዕከል አጠገብ ማለዳ 
ፎምና ፕላስቲክ ማከፋፈያ ሱቅ  በግንባር በመቅረብ የተዘጋጀውን ቅጽ በመሙላት መወከል 
ይቻላል፡፡

* በሰነዶች ማረጋገጫና ምዝገባ ኤጀንሲ ወይም አግባብ ባለው አካል በተሰጠ ውክልና በስብሰባ 
ላይ የሚገኝ ተወካይ የወካዩን ባለ አክሲዮን ኢትዮጵያዊነት ወይም ትውልደ ኢትዮጵያዊነት 
የሚያረጋግጥ የታደሰ መታወቂያ ወይም ፓስፖርት ዋናውን ከኮፒ ጋር እና የውክልናውን ዋና 
ከኮፒ ጋር ይዞ መገኘት ይኖርበታል፡፡

የባለ አክሲዮኖች 4ኛው መደበኛ ጠቅላላ ጉባኤ የስብሰባ ጥሪ
           ለተከበራችሁ የዊን ሞር ትሬዲንግ አክሲዮን ማኅበር ባለአክሲዮኖች፡-

               ዊን ሞር ትሬዲንግ አ.ማ የዳይሬክተሮች ቦርድ

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 
ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል። ከአአዩ 
በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ 
ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

ሰሞነኛ መነጋገሪያ ከሆኑ ጽንሰ ሀሳቦች አንዱ 
የሴራ ትንተና ነው።የሴራ ትንተና በእኛ የተጀመረ 
በእኛ የሚቋጭ አይደለም። በመላው አለም ያሉ 
ሀገራትንና መንግሥታትን እየፈተነ ያለ ፖለቲካው 
ደዌ ነው። እንደ አሜሪካ ባሉ ሀገራትም ሆነ ገና 
በማደግ ላይ ባሉ ሀገራት ፖለቲካ ያለ የሚኖር 
ሕመም ነው። ዴሞክራሲን ግልጽነትንና ተጠያቂነትን 
እንዲሁም ጠንካራ ሚዲያና ተቋማት በገነቡ ሀገራት 
የሴራ ትንተና የሚያስከትለው ጉዳትና ዳፋ የጎላ 
ባይሆንም የሚናቅ ግን አይደለም።በተቃራኒው 
ዴሞክራሲን ግልጽነትንና ተጠያቂነትን እንዲሁም 
ጠንካራ ሚዲያና ዴሞክራሲያዊ ተቋማት ባልገነቡ 
ሀገሮች ግን መጠራጠርን ልዩነትን ጥላቻንና በቀልን 
እየጎነቆለ የሀገርን ህልውና አደጋ ላይ እስከመጣል 
ይደርሳል። ለመሆኑ የሴራ ትንተና ምንድን ነው?    

ተፅዕኖ ፈጣሪ ሰዎች ፣ ባለስልጣናት አልያም 
የተወሰኑ የፖለቲካ ፣ የርዕዮተ አለምና የኢኮኖሚ 
ቡድኖች ሚስጥራዊ ዕቅድ ውጤት የሆነ ሁነት 
ወይም ክስተት የሴራ ትንተና ወይም ኀልዮት 
ሲል ይበይነዋል የእንግሊዘኛው መዝገበ ቃላት 
ሜሪያምዌቢስተር ። የኢትዮጵያ ቋንቋዎች ጥናትና 
ምርምር ማዕከል በ1993 ዓ .ም ባሰናዳው የአማርኛ 
ቋንቋ መዝገበ ቃላት ደግሞ ፤ አድማ ፣ ሴራ ዱለታ  
ሲል በአጭሩ ይተረጉመዋል።

በባለስልጣናት ፣ በመንግሥት ሆን ብሎ ጉዳት 
ለማድረስ በሚስጥር የሚፈፀም ደባም የሴራ ትንተና 
ነው ሲሉ ድርሳናት ትርጉሙን ሰፋ ያደርጉታል። 
ታዋቂው የፖለቲካ ሊቅ ማይክል ባርኩን በበኩሉ 
ኀልዮቱ አፅናፈ አለም universe በአፈታት በአቦሰጥ 
ሳይሆን በንድፍ በdesign ትመራለች በሚለው 
ተረክ ላይ የተዋቀረ ነው ይላል ። እንደ ባርኩን 
ትንተና የሴራ ትንተና ሶስት መገለጫዎች አሉት ። 

የመጀመሪያው ምንም ነገር በአጋጣሚ 
አይሆንም የሚለው ሲሆን ፤ ሁለተኛው ደግሞ 
ምንም ነገር ለይተን እንደምናየው ፣ እንደመሰለን 
አይደልም ሲል ፤ ሶስተኛው ደግሞ  ሁሉም ነገር 
እርስ በርሱ የተያያዘ ነው ብሎ ያምናል።ሌላ ባህሪው 
ይላል ባርኩን ውሸት መሆኑን በመረጃ ለማስተባበል 
ፈታኝ መሆኑ ነው። መነሻው የመሪዎች ግድያ ሲሆን 
ዘመኑም ከ20ኛው ክፍለ ዘመን መባቻ አንስቶ 
መሆኑ ድርሳናት ያትታሉ ። ከእያንዳንዱ ክስተት 
ጀርባ ሴራ ደባ አለ በማለት በዜጎችና በሕዝቦች 
መካከል መጠራጠርን የሚቀፈቅፍ ክፉ ትንተና 
ነው።

በታላቁ መጽሐፍ “ በእግዜአብሔር እናምናለን። 
“ እና “ አይኖቹ በምድር ሁሉ ያያሉ ። “ ከሚለው 
ቅዱስ ቃል ላይ ተመስርቶ በአሜሪካ የአንድ ዶላር 
ላይ ፈጠሪ ሁሉን እንደሚያይ ፤ አሜሪካ በቅጥሩ 
በጥበቃው ስር እንደሆነች የሚወክለውን ምስል ( 
the all seeing eye ) ሳይቀር በአሜሪካ መስራች 
አባቶች የተሸረበ ሴራ ተደርጎ መቆጠሩ ትንተናው 
ምን ያህል ጥርጣሬን ለመዝራት ምቹ  እንደሆነ 
ያሳያል። 

አንዳንድ የስነ ልቦና ሊቃውንት የሴራ ትንተና 
ወይም ኀልዮቱ በማኪያቬሊያዊ ፅንሰ ሀሳብ 
በዜጋውና በሕዝብ መካከል ፍርሀትን በመንዛት 
ላይ ያተኮረ መሆኑን ይተነትናሉ ። በአለማችን 
በሴራ ኀልዮት አብነትነት በቀዳሚነት ከሚጠቀሱት 
መካከል የአሜሪካዊ 35ኛ ፕሬዚዳንት ጆን ኤፍ 
ኬኔዲ ግድያ ላይ የሀገሪቱ የስለላ ድርጅት ሲ አይ ኤ 
እጁ አለበት የሚለው ተደጋግሞ ይጠቀሳል።

በ1971 ዓ.ም አፓሎ የተሰኘች የአሜሪካ 

ላላቆምነው  ይቅርና ለአሜሪካና ለምዕራባውያንም 
ፈተና ሆኗል ። የ2016ቱን የአሜሪካ ምሮጫ ፣ 
የእንግሊዝ ከሕብረቱ የመነጠል ሕዝበ ውሳኔን፤ 
የአሜሪካ 2020 ምርጫ ፤ የፈረንሳይ ምርጫ ፤ 
ወዘተረፈ ያስታውሷል ። 

“ በዚህ ምርጫ ጮክ ብለው ከተሰሙ የሴራ 
ትንተናዎች ዲሞክራቶች ግራ አክራሪ ሶሻሊስት 
እና የባዕድ አምልኮ ተከታይ ናቸው ። ”የሚሉት 
ይገኙበታል ። የኩባን ሶሻሊዝም ሸሽተው በፍሎሪዳ 
በብዛት ነዋሪ የሆኑ ኩባ አሜሪካውያን ትራምፕን 
የመረጡት ከፍ ብዬ የገለጽሁትን የሴራ ወሬ አምነው 
እንደሆነ ሲኤንኤን በምርጫው ሰሞን አውርቶናል ።

ትራምፕ በአሜሪካ ታሪክ ሽንፈቴን አልቀበልም 
የሚሉት ራሳቸው አበክረው ምርጫው ሊጭበረበር 
ይችላል ሲሉ ያሟረቱትን ሟርት ሴራ ሰበብ 
አድርገው ነው ። እንደ ዋሽንግተን ፖስት ዘገባ 
ትራምፕ ከ20ሺህ በላይ ውሸቶችን በመዋሸት 
የነጩን ቤተ መንግስት ጥላሸት ቀብተውታል ። 
እሳቸው መች በዚህ ያበቁና እለት በእለት በቲዊተር 
ገጻቸው በሚያዥጎደጉዱት የሴራ ትንተና የተነሳ 
በአሜሪካውያን መካከል መከፋፈልን ፈጥረዋል ። 

የምርጫው ሒደትና ውጤት ለዚህ ጥሩ አብነት 
ነው ። በአሜሪካ የተፈጠረውን ልዩነት ለማጥበብ 
ከአንድ ጊዜ በላይ ምርጫ ያስፈልጋል ያሉት 
ፕሬዚዳንት ኦባማ ፤ በገደምዳሜ የሚቀጥለውን 
የ2024 ምርጫም ዲሞክራቶች ማሸነፍ አለባቸው 
ማለታቸው ነው ። 

ባራክ ሁሴን ኦባማ “ዘ ፕሮሚስ ላንድ “ 
የተሰኘውን አዲሱን መጻፋቸውን በዚያ ሰሞን 
ባስተዋውቁበት በቢቢሲ አርት የታሪክ ሊቅ ከሆነው 
ዴቪድ ኡሉሶጋ  ጋር በነበራቸው ቃለ ምልልስ በአንድ 
የምርጫ ጊዜ “ የእውነትን መበስበስ “ ማስቀረት 
አይቻልም ። እንግዲህ የዴሞክራሲ ዋስና ጠበቃ 
በሆነችው እና የዴሞክራሲ ተቋማት በአስተማማኝ 
መሰረት የገነባችው አሜሪካ “እውነት” እንዲህ ፈተና 
ውስጥ ከገባች የእኛ “ እውነት “ በምን አቅሟና ጎኗ 
ትችለዋለች ።

አሜሪካ በዜጎቿ መካከል ልዩነትን በመጎንቆል 
ላይ የሚገኘውን የሴራ ትንትና የመቀልበስ ትልቅ 
ኃላፊነት ከፊት እንደሚጠብቃትም ፕሬዚዳንት 
ኦባማ ጠቁመዋል ። ፕሬዚዳንት ትራምፕ በ2016 
ወደ ስልጣን ከመጡ ወዲህ በዜጎች መካከል ያለው 
ልዩነት ሰፍቷል ።  በእንቅርት ላይ እንዲሉ  በማንነት 
ላይ ለምትንጠራወዘው ሀገራችን የሴራ ትንተና ምን 
ያህል ፈታኝ እንደሆነ በተግባር እያየነው ነው ። 

በተለያዩ ምክንያቶች በዜጎች መካከል 
የተፈጠሩ ልዩነቶችን ለማጥበብ የሚደረገው ጥረት 
ለአንድ ወገን ብቻ ማለትም ለፖለቲከኞች ወይም 
ለመንግሥት የሚተው ሳይሆን የመላ ዜጋውን 
ተሳትፎ ፤ መዋቅራዊ ለውጥ እና በዜጎች መካከል 
የመደማመጥ ባህልን ማጎልበት እንደሚጠይቅ 
ፕሬዚዳንት ኦባማ ይመክራሉ። የሴራ ኀልዮት ፣ 
ሚስ ኢንፎርሜሽን እና ዲስኢንፎርሜሽን እርስ 
በእርስ የሚመጋገቡና የሚናበቡ ሁነቶች ናቸው ። 

ሚስ_ና_ዲስ ኢንፎርሜሽን ተመሳሳይ ትርጉም 
ያላቸው ስለሚመስል እየተተካኩ ጥቅም ላይ 
ሲውሉ ይስተዋላል ። ብያኔአቸው ግን ለየቅል 
ነው ። ሚስኢንፎርሜሽን የተሳሳተ ወይም አሳሳች 
መረጃ ሲሆን ዲስኢንፎርሜሽን ደግሞ እውነትን 
ለመሸፋፈን ወይም የሕዝብ አስተያየት ላይ ተዕጽኖ 
ለማሳደር ሆን ተብሎ የሚነዛ የሀሰት መረጃ ነው ። 

ሻሎም ! አሜን።

አሳልፈው የሰጡ ናቸው ይላል ። በእነዚህ ባህሪያት 
ማጥለያነት የትኛው የሴራ ኀልዮት ትርክት 
እንደሆነ ለመለየት እና አበክሮ ጥንቃቄ ለማድረግ 
ከውዥንብር ከመደናገር ለመውጣት ይቻላል።

የሴራ ኀልዮቶችን ማለትም የሴራ ትንተናዎችን 
እውነትነት እና ሀሰትነት ፈትኖ ማጣራት ኃላፊነት  
የሚሰማው ዜጋ ሚዲያና መንግሥት ቀዳሚ ተግባር 
ሊሆን ይገባል። በዘመነ ማህበራዊ ሚዲያ በጥቂት 
ደቂቃዎች ሀገር የሚያዳርሱ የሴራ የደባ ዋና ዋና  
ወሬዎችን እግር በእግር እየተከታተሉ በተጨባጭና 
ሀቀኛ መረጃዎችን ፉርሽ ማድረግ ማክሸፍ ካልተቻለ 
ሊፈጠረ የሚችለውን ሀገራዊ አደጋ እያየነው ነው። 
ጦር ከፈታው ወሬ የፈታው እንዲሉ ፤ ሀገር፣ ወገን 
በበሬ ወለደ ወሬ ሴራ እንዳይፈታ አበክሮ በቅንጅትና 
በርብርብ ሊሰራ ይገባል ። 

መደበኛ ሚዲያዎች ከእነ ማህበራዊ ገጾቻቸው 
መረጃን በጥራት በፍጥነት በሰፊ ተደራሽነት 24/7  
ማሰራጨት ይጠበቅባቸዋል። አሰራራቸውን 
አደረጃጀታቸውን እና ብቃታቸውን ከዚህ አንጻር 
ቆም ብለው መፈተሽ ሰልፋቸውን ማሳመር 
ይጠበቅባቸዋል። ልሒቃን የፖለቲካ ፓርቲዎችና 
ተከታዮቻቸው በመጨረሻም መላ ሕዝብ አሉባልታ 
የሴራ የደባ ወሬ ሲሰሙ በተቻለ መጠን ማጣራት 
በተለያዩ ምንጮች ማመሳከር ፣ ማገናዘብና 
ማረጋገጥ ይጠበቅባቸዋል። ስውር አጀንዳ ያላቸው 
ኃይላት መጠቀሚያ እንዳያደርጓቸው ከመቼውም 
ጊዜ በበለጠ መጠንቀቅ ይኖርባቸዋል። መንግሥት 
ራሱም ከሰራ ትንተና በማውጣት አርዓያነቱን 
ሊያስመሰክር ይገባል።

ይሁንና የሴራ ትንተና ተዋንያን በቀላሉ መለየት 
አዳጋች ስለሆነ ኀልዮቱ የተዋቀረው መነሻው 
በውል በማይታወቅ ሚስጥራዊ አካል መሆኑ። 
የእያንዳንዱ ሴራ ስውር አላማ ሕዝብን ፣ ስልጣንን፣ 
ኢኮኖሚውን መልሶ ከመቆጣጠር የቡድን ፍላጎት 
የሚመነጭ ተፅዕኖ ፈጣሪ ሰዎችና ተቋማት 
የሚሳተፉበት በመሆኑ ለመቆጣጠር ለማክሸፍ 
የሚደረገውን ጥረት አዳጋች ያደርገዋል ። ይሁንና 
እነዚህ ትንተናዎች የዳበሩ የዴሞክራሲ ተቋማትና 
ሚዲያዎች ባሉባቸው ምዕራባውያን ዘንድ ያላቸው 
ተቀባይነት እንደኛ ካሉ ሀገራት ጋር ሲነጻጸሩ ያን 
ያህል ተፅዕኖ የማያሳድሩ መሆናቸውን ጥናቶች 
ያመለክታሉ ። 

በአንጻሩ የዳበሩ ዴሞክራሲያዊ ተቋማት 
በተለይ ጠንካራ ሚዲያዎች ባልደረጁባቸው 
ሀገራት የሚያሳድሩት ተፅዕኖ ከፍ ያለ መሆኑን 
እነዚሁ ጥናቶች ያረጋግጣሉ ።  የተቀናጀ የደባ 
የሴራ ፖለቲካ የሀገራችንን መጻኢ ዕድልም አደጋ 
ላይ እንደጣለው ከልብ ልብ ማለት ያስፈልጋል ። 
መንግሥት ሚዲያዎች ሀገር ወዳድ ዜጎች የችግሩን 
አደገኝነት የሚመጥን የተቀናጀና የተናበበ ስራ 
መስራት ይጠበቅባቸዋል ።     

በተለይ መንግሥትና ሚዲያው አሉባልታው 
ወደ ሴራ ወይም ደባ ኀልዮት ፖለቲካ ከማደጉና 
በሕዝብ ዘንድ መደናገርን መጠራጠርን ውዥንብርን 
ከመፍጠሩ በፊት የሆነውን ከስር ከስር ለሕዝብ 
ማሳወቅ ይገባል። ቀደም ሲል እንዳሳሰብሁት 
አሰራርን አደረጃጀትን ከዚህ አንጻር መቃኘት 
መከለስ ያስፈልጋል ። የመንግሥት አሰራር ከዚህ 
ይበልጥ ግልፅ ፣ አሳታፊና ተጠያቂ ሊሆን ይገባል ።

የውሸት ፣ የተበረዘና የተዛባ መረጃ እና የሴራ 
ፖለቲካ አይደለም ፖለቲካዊ ግንዛቤያችን ዝቅተኛ 
ለሆነው እና የዳበረ ዴሞክራሲያዊ ስርዓት 

መንኮራኮር ለመጀመሪያ ጊዜ ጨረቃ ላይ ማረፏን 
የሚክደው የሴራ ትንተና ፤ በተለምዶ በ9/11 
አልቃይዳ በአለም የንግድ ድርጅት ህንፃዎች ፣ 
በፔንታጎንና በመንገደኞች አውሮፕላን ከ3ሺህ 
በላይ አሜሪካውያንና የውጭ ዜጎች ባለቁበት 
የሽብር ጥቃት አሁንም ሲ አይ ኤ ተሳትፎበታል 
የሚለው የሴራ ትንተና ፤ ኤች አይ ቪ / ኤድስን 
አሜሪካ ነች ጥቁሮችንና ሌሎች ለመጨረስ  በቤተ 
ሙከራ የፈጠረችው ነው ፤ ኮቪድ 19ን ቻይና ናት 
የፈጠረችው የሚለውን እና የእንግሊዟን ልዕልት 
ዲያና ፈረንሳይ ፓሪስ በመኪና አደጋ የሞተችው 
በሀገሪቱ የስለላ ድርጅት ኤም አይ 6 እና ንጉሳዊ 
ቤተሰቡ ሴራ ነው የሚሉ ይገኙበታል።

የሴራ ትንተና ባህሪያት፦
ሀ . ጥርጣሬን ማንበር ፤
እነዚህን እና ሌሎቸን የሴራ ትንተናዎች ወይም 

ኀልዮቶች የሚያመሳስላቸው ሕዝብ በመንግስቱ 
ላይ ጥርጣሬ እንዲያድርበት ፣ እምነቱን እንዲያጣ 
በተፅዕኖ ፈጣሪዎች የሚሸረቡ መሆናቸው ነው ። 

ለ . የሌለ ምስል መከሰት ፤
የሴራ ኀልዮት የማይገናኙ ሁነቶችን  ነጥቦችን 

በማገናኘት በማገጣጠም ትርጉም መስጠት ፣ ምስል 
መከሰት መለያ ባህሪው ነው ። 

ሐ . ተአማኒነት ፣ ተቀባይነት፤
አሜሪካውያኑ የሴራ ኀልዮት አጥኝዎችና 

የፖለቲካ ሳይንስ ሊቃውንት ጆሴፍ ኡዚነስኪ 
እና ባልንጀራው ከአምስት አመታት በፊት በሀገረ 
አሜሪካ ባካሄዱት ጥናት የሴራ ኀልዮት ጾታ ፣ 
ሀይማኖት ፣ ዘር ፣ ዕድሜ ሳይለይ ተቀባይነት 
ታማኝነት ቢኖረውም በወጣቶች ግን ይበልጥ 
ተቀባይነት እንዳለው አረጋግጠዋል ።    

 የተፈጥሮ አደጋዎች ፣ እንደ አሜሪካው የ2001 
ዓም ያሉ የሽብር ጥቃቶች ፣ የስራ አጥነት ፣ ተስፋ 
መቁረጥና ድብርት ወጣቱን የትንተናው ሰለባ 
እንዳደረገው ጥናቱ አክሎ ጠቁሟል።

መ . የቡድን ማንነት፤
አንድ የህብረተሰብ ክፍልን ማለትም ነጭ ፣ 

ጥቁር፣ አይሁድ ፣ አስላም ኢላማ ያደረጉ የሴራ 
ኀልዮቶችን መንዛት ሌላው መለያው ነው። ኤች 
አይ ቪ / ኤድስ አሜሪካ ጥቁሮችን ለመጨረስ 
በቤተ ሙከራ የተፈጠረ በሽታ ነው ።  ወደሀገራችን 
ስንመጣ ደግሞ በመካከላችን ጥላቻን፣ መጠራጠርን 
ለመንዛት በመሳሪያነት እያገለገለ መሆኑን  
ያጤኑአል። 

ሰ . ፖለቲካዊ ርዕዮተ አለም፤
ሕዝበኝነት ፣ ሶሻሊዚም ፣ ካፒታሊዝም ቀኝ 

ዘመም ሆነ ግራ ዘመም አይዶሎጂዎች የየራሳቸው 
የሴራ የደባ ኀልዮት ትርክቶች አሏቸው ። ሕዝበኞች 
ሉላዊነትን ካፒታሊዝምን  አውሮፓ ሕብረትን ኔቶን 
ስደተኝነትን የሚያጠለሹ ፣ የሚያሰየጥኑ ተረኮችን 
ሲነዙ ። ግራ ዘመሞች በበኩላቸው ሚዲያውንና 
የፖለቲካ ፓርቲዎችን በባለጠጋዎች ጭፍራነት 
የሚወነጅሉ የሴራ ኀልዮቶችን ያነብራሉ። 
የተቀሩትን አይዶሎጂዎች አሰላለፍ በዚህ አግባብ 
መለየት ይቻላል ።

ረ . የትምህርት ደረጃ ፤
መማር የሴራ ትንተናን ወይም ኀልዮት 

ምርኮኝነትን ሊቀንስ ይችላል የሚል አጠቃላይ 
ዕምነት ቢኖርም የእነ ኡዚነስኪ ጥናት የደረሱበት 
መደምደሚያ ግን ለየቅል ነው። የድህረ ምረቃ 
ትምህርታቸውን ከተከታተሉ 5 አሜሪካውያን 
አንዱ ለኀልዮት ልባቸውን ጆሮአቸውን ቀልባቸውን 

ነገረ የሴራ ትንተና፤

ስፖርት

የመንገድ ደህንነት ለልጆች
እየሩስ ተስፋዬ

አቶ ኢያሱ ወሰን የአፍሪካ ቦክስ ኮንፌዴሬሽን ፕሬዚዳንት ሆነው ተመረጡ
ቦጋለ አበበ

ሠላም ልጆች፣ እንዴት ናችሁ? ትምህርት እንዴት 
ነው? በአንዳንድ ትምህርት ቤቶች ፈተና እየተሰጠ እንደሆነ 
ይታወቃል። ለፈተና በሚገባ ተዘጋጅታችኋል አይደል? 
ጎበዞች። ልጆችዬ ታዲያ ለፈተና ብቻ አይደለም መማር እና 
ማጥናት ያለባችሁ። በመማራችሁ ስለ አካባቢያችሁ፣ ስለ 
ሀገራችሁ እና ስለዓለማችሁ ልዩ ልዩ ነገሮችን እንድታውቁ 
ያግዛችኋል። ጤናችሁስ እንዴት ነው? እንደምታስታውሱት 
የዛሬ ሳምንት ቆሻሻ እንዴት መወገድ እንዳለበት ነበር 
ያቀረብንላችሁ። የዛሬው ርዕሰ ጉዳያችን ደግሞ የመንገድ 
ደህንነትን በተመለከተ፤ ወይም መንገድ ስታቋርጡ በጥንቃቄ 
መሆን እንዳለበት የሚያመላክት ነው።

ልጆችዬ፣ ሰዎች ከአንድ ቦታ ወደ ሌላ ቦታ ለመጓጓዝ 
የተለያዩ የትራንስፖርት ወይም የመጓጓዣ አይነቶችን 
ይጠቀማሉ። ከሦስት እግር (ባጃጅ) አንስቶ፣ የቤት መኪና፣ 
የድርጅት መኪና፣ ታክሲ፣ የሕዝብ ማመላለሻ ትራንስፖርት 
(ባስ)፣ ብስክሌት  እና የመሳሰሉት ከመጓጓዣ አይነቶች 
መካከል ተጠቃሽ ናቸው። ታዲያ እነዚህ ተሽከርካሪዎች 
በሚንቀሳቀሱበት ቦታ አደጋ እንዳይደርስ ከፍተኛ ጥንቃቄ 
ማድረግ ተገቢ ነው።

ልጆችዬ ‹‹ጎበዙ ተማሪ›› የሚለውን መዝሙር 
ታውቁታላችሁ? መዝሙሩ እንዲህ ይላል፤

ጎበዙ ተማሪ በጣም ጠንቃቃ ነው፤
ሲሄድ በመንገድ ላይ እያስተዋለ ነው።
መኪና ሲመጣ ቀጥታ እንዲታየው፤
የመንገዱን ግራ ይዞ ነው የሚሄደው። 
ይላል መዝሙሩ። 
ስለዚህ ልጆችዬ ከዚህ መዝሙር ምን ተማራችሁ? ‹‹እንደ 

ጎበዙ ተማሪ ጠንቃቃ መሆን፣ በመንገድ ላይ ስንሄድ ማስተዋል 

እንዳለብን፣ መኪና ከፊት ለፊታችን ሲመጣ ለመመልከት 
የግራ መስመራችንን ይዘን መጓዝ እንዳለብን ተምረናል።›› 
እንደምትሉ ምንም ጥርጥር የለኝም። ስለዚህም ልጆችዬ፣ 
ዘወትር በእግረኛ መንገድ ላይ አስተውላችሁ መሻገራችሁን 
መዘንጋት የለባችሁም። አስፋልት ስትሻገሩ ግራ እና ቀኝ 
ከማየታችሁ በተጨማሪ ለእግረኛ በተዘጋጀው መስመር 
(ዜብራ) ላይ ማቋረጥ ይኖርባችኋል። ይህንን በፍፁም 
እንዳትረሱ፣ እሺ ልጆች።

ልጆችዬ በመኪና አደጋ ምክንያት የብዙ ሰዎች ሕይወት 
እንደሚጠፋ እና በአደጋው ምክንያት አካል ጉዳተኛ እንደሚሆኑ 
ታውቃላችሁ አይደል? እናም ራሳችሁን ከእንዲህ አይነት 
አደጋ ለመከላከል አስፋልት ላይ ወይም መኪና በሚበዛባቸው 
አካባቢዎች መሯሯጥ የለባችሁም እሺ። ከድልድይ ላይ መሻገር 
(መዝለል)፤ ከፍታ ካላቸው ድልድዮች ላይ መንጠላጠል፤ 
እንዲሁም ወደ ታች ማየት በፍፁም የለባችሁም።

ሌላው ደግሞ ልጆች 
በመኪና ላይ ተንጠልጥሎ 
መሄድ ለአደጋ እንደሚያጋልጥ 
መረዳት ይኖርባችኋል። ይህን 
መጥፎ ድርጊት እናንተ እንኳን 
ባታደርጉት እንዲህ የሚያደርግ 
የምታውቁት ተማሪ ካለ አደጋ 
ሊደርስበት እንደሚችል ማስተ 
ማር  ይኖርባችኋል።  እናንተ 
ነግራችሁት የማይተው ከሆነ 
ደግሞ ለወላጆቹ (አሳዳጊዎቹ) 
ወይም ለመምህራኖቹ በመንገር 
እንዲማሩ ማድረግ አለባችሁ።   

ልጆችዬ መቼም ‹‹አስፋልት 
ሲሻገሩ›› የሚለውን የልጆች 

መዝሙር ታውቁታላችሁ ብዬ ተስፋ አደርጋለሁ። በዚህ 
መዝሙር ላይ ልጆች በጥንቃቄ መሻገር እንዳለባቸው እንዲህ 
ተዘምሯል፤

አስፋት ሲሻገሩ ያልተጠነቀቁ፤
ግራ ቀኝ ያላዩ ሕግን ያልጠበቁ፤
በመኪና አደጋ ይታያል ሲጠቁ፤
ራስን ለማዳን ልጆች ተጠንቀቁ።
ትምህርት ቤት ስሄድ ግራ መንገድ ይዤ፤
ነጩን መስመር ሳገኝ ተጉዤ ተጉዤ፤
ግራ ቀኝ ግራ ቀኝ ሁሉንም አያለሁ፤
ተሽከርካሪ ሲቆም እኔ እሻገራለሁ።
በራ አረንጓዴው በራ፤
የተሽከርካሪ ነው የእኔ ሳይሆን ተራ።
በራ ቀዩ መብራት በራ፤
ግራ ቀኝ ሁሉንም አያለሁ

ተሽከርካሪ ሲቆም እኔ እሻገራለሁ።
ልጆች፣ በጣም ደስ የሚል መዝሙር ነው አይደል? 

ቀይ የትራፊክ መብራት ሲበራ ግራ ቀኝ ተመልክቶ መሻገር 
እንዳለብን፤ አረንጓዴ ሲበራ ደግሞ መኪና ብቻ እንዲያልፍ 
የተፈቀደ ስለሆነ መሻገር የተከለከለ ነው ማለት ነው። ቢጫው 
ደግሞ ምን መሰላችሁ፣ “ተዘጋጁ” ማለት ነው። ስለዚህም 
ልጆችዬ ይሄንን በሚገባ ተግባራዊ ማድረግ ያስፈልጋል 
አይደል? የትራፊክ መብራት በሌሉባቸው አካባቢዎች 
ደግሞ ሁሌም ከመሻገራችሁ በፊት አሽከርካሪዎች እናንተን 
ለማሻገር መቆማቸውን ማረጋገጥ አለባችሁ። በትምህርት ቤት 
አካባቢ ትራፊክ ባለበት ቦታ ትራፊኩ ተሻገሩ የሚል ምልክት 
እስከሚሰጣችሁ ድረስ መቆማችሁንም አትርሱ።

ልጆችዬ፣ ከወላጆቻችሁ ጋር የምትሻገሩ ከሆነም 
የወላጆቻችሁን እጅ መያዝ እና እነርሱ እንድትሻገሩ ሲፈቅዱ 
ብቻ ነው መሻገር ያለባችሁ። ወላጆችም ልጆቻችሁ በእግረኛ 
መንገድ ላይ ማቋረጥ እንዲለማመዱ፣ ድልድዮችን እንዳይዘሉ 
እናንተ ይህንን ባለማድረግ ለልጆችቻሁ አርአያ መሆን 
ይጠበቅባችኋል።

በተጨማሪም፣ የተለያዩ በጎ ፈቃደኛ አስተባባሪዎች 
የሚሉትን በመስማት “ተሻገሩ”ሲሉ መሻገር፤ “ቁሙ” ሲሉ 
በመቆም ጥንቃቄ ማድረግ ያስፈልጋል። ልጆችዬ፣ ሌላው 
ማስተዋል ያለባችሁ ነገር ምን መሰላችሁ? በየመንደሩ 
በፍጥነት የሚያሽከረክሩ ሰዎች አይጠፉምና ራሳችሁን ከአደጋ 
ለመከላከል ሁል ጊዜም ንቁ መሆን ይኖርባችኋል። 

ለልጆች ይህንን አልን እንጂ አሽከርካሪዎች በእርጋት 
እንዲሁም በጥንቃቄ ማሽከርከር እንዳለባቸው ይታወቃል። 
ወላጆችም የልጆች የመንገድ ደህንነት አጠቃቀማቸው 
ምን እንደሚመስል በማጤን፣ ማስተካከል ያለባቸውን 
እንዲያስተካክሉ በመምከር ልታግዟቸው ይገባል። ልጆችዬ፣ 
ሁሌም ጥንቃቄ አይለያችሁ እሺ። 

የኢትዮጵያ ቦክስ ፌዴሬሽን ፕሬዚዳንት አቶ ኢያሱ 
ወሰን የአፍሪካ ቦክስ ኮንፌዴሬሽን ፕሬዚዳንት ሆነው 
ተመርጠዋል። የአፍሪካ ቦክስ ኮንፌዴሬሽን መደበኛ ጠቅላላ 
ጉባዔ በአዲስ አበባ የአፍሪካ ህብረት መሰብሰቢያ አዳራሽ ዛሬ 
ሲካሄድ አቶ ኢያሱ በሙሉ ድምፅ መመረጣቸው ታውቋል። 

አቶ ኢያሱ ፕሬዚዳንት ሆነው በተመረጡበት ውድድር 
የካሜሮኑ ዕጩ በርትራንድ ሜንዱጋ እንዲሁም የሞሮኮ 
ሞሐመድ ቦድር ተወዳዳሪ ነበሩ። ይህም አቶ ኢያሱ የአፍሪካን 
ስፖርት በበላይነት  በመምራት ከቀድሞ የካፍ ፕሬዚዳንት 
አቶ ይድነቃቸው ተሰማ በመቀጠል ሁለተኛ ኢትዮጵያዊ 
አድርጓቸዋል።

አቶ ኢያሱ ምርጫውን ማሸነፋቸውን ተከትሎ የባህልና 
ስፖርት ሚኒስቴር የስፖርት ዘርፍ ሚኒስትር ዴኤታ 
አምባሳደር መስፍን ቸርነት በማህበራዊ ትስስር ገፃቸው 
ለመላው ኢትዮጵያውያን የእንኳን ደስ አለን መልእክት 
አስተላልፈዋል።

አምባሳደሩ ባሰፈሩት መልእክት “የኢትዮጵያን  ቦክስ 
ፌደሬሽን በመምራት  የተሻለ ልምድ እና እውቀታቸውን 
በመስጠት የሚታወቁት አቶ እያሱ ወሰን ለዚህ የበቁት 
በፌዴሬሽኑ፣ በመንግሥትና በስፖርት  ቤተሰብ የተቀናጀና 
ጠንካራ የዲፕሎማሲ ሥራና ሀገራችን ልዩ ጉባዔውን በተሳካ 
ሁኔታ  ማካሄድ  በመቻሏ ነው።” ብለዋል።

ከታላቁ  የስፖርት አመራር  ከክቡር አቶ ይድነቃቸው  
ተሰማ በኋላ ኢትዮጵያ  የአፍሪካን ስፖርት ለመመራት  
ያገኘችው ታላቅ ውጤትና እድል  ተደርጎ እንደሚወሰድም 
አምባሳደሩ አክለዋል።

“ከጥላቻና  ከመገፋፋት ወጥተን በጋራ ለሀገራችን  
ስንቆም የተሻለ  ውጤትና እድል ሀገራችን ማግኘት  
እንደምትችል  ያስመሰከረ  ምርጫ ነው።” ያሉት ሚኒስትር 
ዴኤታው ከዚህ በተጨማሪ የአቶ ኢያሱ መመረጥ   

በኢትዮጵያ  የሚወደደውን የቦክስ ስፖርት የሚያነቃቃ፣ 
አህጉራዊ እና ዓለም አቀፋዊ ፕሮፌሽናል  ውድድሮች  
በሀገራችን እንዲዘጋጅ  እድል የሚፈጥር ፣ ገቢያችንን 
የሚጨምር፣ የሀገራችንን  በጎ ገፅታ ለመገንባት  የተሻለ እድል 
የሚፈጥር ከመሆኑም በላይ  በስፖርት ማዘውተሪያ በተለይም 
በቦከስ ስፖርት ያለብንን የማዘውተሪያ ችግር ለመፍታት 
መልካም አጋጣሚን እንደሚፈጥር አብራርተዋል። 

“የመረጡንን አፍሪካውያን ወንድሞች እናመሰግናለን፣ 
ድሉ የጋራችን የተሰጠንን ሃላፊነትም በጋራ የምንወጣው ቀጣዩ 
የቤት ሥራችን ይሆናል” ሲሉም መልእክታቸውን ቋጭተዋል።

አቶ ኢያሱ የአፍሪካን ቦክስ ስፖርት በመምራት ከግዙፍ 
የስፖርት ትጥቅ አምራቾች ጋር ባላቸው ቁርኝነት አማካይነት 
የስፖንሰርሺፕ ስምምነቶችን ወደ ቦክስ ፌዴሬሽኖች 
በማምጣት በፋይናንስ እጥረት እየተፈተነ ያለውን ስፖርት 
ለማሳደግ ዕቅድ እንዳላቸው ተጠቁሟል፡፡

ከዚህም በላይ የኢትዮጵያ ቦክስ ፌዴሬሽንን ጨምሮ 
በርካታ የአፍሪካ ፌዴሬሽኖች የቦክስ ስፖርትን እንዲያዘምኑና 
ፕሮፌሽናል መንገድ እንዲከተሉ ለማስቻል የተለያዩ 
ሥልጠናዎችንና የትምህርት ዕድሎችን ለማመቻቸት ዕቅድ 
አላቸው። ፕሬዚዳንቱ የኢትዮጵያ ቦክስ ፌዴሬሽንን መምራት 
ከጀመሩበት ወቅት አንስቶ ፌዴሬሽኑ የነበረበትን የፋይናንስ 
እጥረት ለመቅረፍ በግል ድርጅታቸው አማካይነት ድጋፍ 
ሲያደርጉ መቆየታቸው ይነገራል።በዚህም መሠረት ፌዴሬሽኑ 
በተለያዩ አህጉር አቀፍና ዓለም አቀፍ ውድድሮች ንቁ ተሳትፎ 
እንዲያደርግ ማስቻላቸው ተገልጿል።በቅርቡም ለፓሪስ 
ኦሊምፒክ ማጣሪያ በሴኔጋል በተደረገ ውድድር ኢትዮጵያ 
እስከ ፍፃሜ መድረስ የቻለችበት ውድድር እንደ ምሳሌነት 
ይነሳል፡፡

አቶ ኢያሱ አህጉር አቀፍ ውድድሮች እንዲበራከቱ 
ማድረግና ስፖርቱ ከትምህርት ቤት ጀምሮ እንዲዘወተር 
ማድረግ ዋና ተግባራቸው መሆኑን ከምርጫው አስቀድሞ 

በሰጡት መግለጫ ጠቅሰዋል።ከዚህም ባሻገር  የአፍሪካ 
ቦክስ ኮንፌዴሬሽን ከዓለም አቀፉ ቦክስ ማኅበር ጋር ያለውን 
ግንኙነት እንደሚያጠናክሩና አፍሪካ በኦሊምፒክ ላይ ያላት 
ተሳትፎ እንዲሰፋ የማድረግ ዕቅድ እንዳላቸው አንስተዋል፡፡

የአፍሪካ ቦክስ ኮንፌዴሬሽን መቀመጫው አዲስ አበባ 
እንደሚሆን ጥረት ከማድረግ ጀምሮ፣ ከዓለም አቀፉ ቦክስ 
ማኅበር ጋር በመነጋገር ስፖርት ማዘውተሪያ ሥፍራ በአዲስ 
አበባ ለማስገንባት ውጥን እንዳላቸውም ጠቅሰዋል።ግንባታውን 
ለማከናወን ከዓለም አቀፉ ቦክስ ማኅበር እስከ 10 ሚሊዮን 
ዶላር እንደሚመደብላቸው የጠቀሱት አቶ ኢያሱ፣ በተለምዶ 
ትንሿ ስታዲየም የምትባለው ቦታ ላይ ግንባታውን ለማድረግ 
ከባህልና ስፖርት ሚኒስቴር ጋር መወያየታቸውን ጠቁመዋል፡፡

ቀደም ሲል የአፍሪካ ቦክስ ኮንፌዴሬሽንን የሚመሩ 

አመራሮች ከከፍተኛ የገንዘብ ማጭበርበርና ሙስና ጋር 
ስማቸው ይነሳል።ይህም አመራሮቹ ስፖርቱን ለማሳደግ 
ከዓለም አቀፉ ፌዴሬሽን የሚለቀቁ ገንዘቦችን ለአባል 
ፌዴሬሽኖች እንደማይለቁና አመራሮቹ ለግል ጥቅም 
እንደሚያውሉት በተደጋጋሚ ይገለጻል፡፡

የአፍሪካ ቦክስ ፌዴሬሽን መደበኛ ጠቅላላ ጉባዔ ማክሰኞ 
መስከረም 29 ቀን 2016 ዓ.ም. በዱባይ እንደሚደረግ ተገልጾ 
የነበረ ቢሆንም፣ ከፍተኛ ውዝግብ አስነስቶ የቦታ ለውጥ 
ለማድረግ ተገዷል። መደበኛ ጠቅላላ ጉባዔው ‹‹በአፍሪካ 
እንጂ በሌላ አህጉር መሆን አይገባውም›› የሚል መከራከሪያ 
በመቅረቡ የአፍሪካ ቦክስ ኮንፌዴሬሽን ጠቅላላ ጉባዔውን 
እንዳራዘመና የቦታ ለውጥ እንዳደረገ ታውቋል።

አቶ ኢያሱ ወሰን የአፍሪካን ስፖርት በመምራት ከክቡር ይድነቃቸው ተሰማ ቀጥሎ ሁለተኛው ኢትዮጵያዊ ሆነዋል፣

